
رووداو - هەولێر
پێشمەرگەیەك كە لە شەڕی دژی داعشدا بریندار بووە و بۆ چارەسەر بردراوەتە توركیا، دەڵێت لەوێ نەشتەرگەری بۆ كراوە 

و بەبێ ئاگاداری خۆی گورچیلەیەكی دەرهێنراوە و پارچە لەفافێكیش لە سكیدا بەجێماوە.
بەختیار جەبار جەرجیس، 33 ساڵ، پێشمەرگەی لیوای یەكی پاراستنی سلێمانی، شەوی 2015/3/13 لە شەڕی نێوان 
پێشــمەرگە و داعشــدا لە باشــووری كەركووك بریندار بووە و پاشان پزیشكەكانی ســلێمانی بڕیار دەدەن بۆ ئەنجامدانی 

نەشــتەرگەری رەوانەی دەرەوەی وڵات بكرێ. ئەو گەنجە كە جگە لە خۆی باوك و 3 لە 
براكانیشی پێشمەرگەن، لە 2015/5/7 دەگاتە نەخۆشخانەیەكی ئەنقەرە و دەڵێت "لە 
ماوەی هەفتەیەكدا شەش نەشتەرگەرییان بۆ كردم، هیچ كام لە نەشتەرگەرییەكانیش 
ســەركەوتوو نەبــوون". هــەر لەو نەخۆشــخانەیە وەكو خۆی دەڵێــت، گورچیلەی 
دەرهێنــراوە و دەمارێكــی قاچــی بە هەڵە بڕدراوە و پارچــە لەفافێكیش لەنێو 

سكیدا بەجێماوە كە دواتر لە كوردستان بە نەشتەرگەری دەرهێنراوە.
ئەو پێشــمەرگەیە داوا لە ســەرۆكی حكومەت و بەرپرسانی وەزارەتی 
پێشــمەرگە دەكات زوو بەهانایەوە بچن، چونكە باری تەندروســتیی 
زۆر خراپــە و ســەرەڕای لەدەســتدانی گورچیلــەی، ئەگــەری 

لەدەستدانی قاچیشی هەیە.

خەرجییەكانی حكومەت 70 % دابەزیون ‌و 

گورچیلەی پێشمەرگەیەكی بریندار 
لە توركیا دەدزرێ

گرتووخانەكانی چەمچەماڵ و سوسێ ناگوێزرێنەوەراپۆرتە هەواڵ
رووداو - سلێمانی

ئەمین بەكر پەرلەمانتاری لیژنەی یاسایی لە پەرلەمانی عێراق بە )رووداو(ی راگەیاند، رۆژی 2017/1/15 میوانداری حسێن ئەلعەسكەری، بەڕێوەبەری 
گشــتی چاكســازییەكانی عێراقی كردووە سەبارەت بە گواســتنەوەی گرتووخانەكانی چەمچەماڵ و سوسێ لە نزیك شاری سلێمانی بۆ گرتووخانەكانی 

شــارەكانی بابل و بەســرە. ناوبراو گوتی "حوســێن ئەلعەسكەری گواســتنەوەكانی گرتووخانەكانی بۆ ئەوە گەڕاندەوە كە دوو گرتووخانەكەی عێراق تازە 
دروستكراون و دەزگاكانی حكومەتیش بەشێوەیەكی ئاسانتر ئاگاداری كارەكانیان دەبن، بەڵام پێمانگوتن ئەگەر گرتووخانەكان بگوازرێنەوە كارمەندەكانیان 

كە خەڵكی كوردستانن بێكار دەبن و داوای راگرتنی ئەو بڕیارەمان كرد، ئەوانیش بەڵێنیان داوە بڕیارەكەیان بوەستێنن".

تۆپێك لەفاف لە سكیدا بەجێماوە و شادەماری قاچیشیان بڕیوە

گورچیلەی پێشمەرگەیەكی بریندار لە 
نەخۆشخانەیەكی توركیا دەدزرێ

دیمەن بورهان
رووداو - هەولێر

پێشمەرگەیەك كە لە شەڕی دژی داعشدا بریندار 
بــووە و بــۆ چارەســەر بردراوەتە توركیــا، دەڵێت 
لەوێ نەشــتەرگەری بۆ كراوە و بەبێ ئاگاداری خۆی 
گورچیلەیەكی دەرهێنــراوە و پارچە لەفافێكیش لە 
ســكیدا بەجێماوە. هەروەها دەڵێــت بەهۆی بڕینی 
دەمارێكــی، ئەگەری ئەوە هەیە قاچێكی لە دەســت 

بدات.
بەختیار جەبار جەرجیس، 33 ساڵ، پێشمەرگەیە 
لــە لیــوای یەكــی پاراســتنی ســلێمانی، شــەوی 
2015/3/13 لە شــەڕی نێوان پێشــمەرگە و داعش 
لە باشــووری كەركووك بریندار بوو. بەختیار دەڵێت 
"ئۆتۆمبێلێكی داعش خۆی تەقاندەوە و بریندار بووم. 
سەرەتا بردیانمە نەخۆشخانەی ئازادی لە كەركووك 
و لەوێ نەشــتەرگەرییەكم بۆ كرا، پاشــان رەوانەی 
سلێمانی كرام، بەڵام بەهۆی سەختیی برینەكەمەوە 
پزیشــكەكان داوایــان كرد بــۆ چارەســەر رەوانەی 

دەرەوەی وڵاتم بكەن".
بەختیار كە جگە لە خۆی باوك و 3 لە براكانیشی 
پێشــمەرگەن، دەڵێت "ســەرەتا بڕیــاردرا رەوانەی 
ئەڵمانیــام بكەن، بەڵام دواتر رەزامەندییان دا كە لە 

توركیا چارەسەر وەربگرم".
ئەو پێشــمەرگەیە لە 2015/5/7 لەلایەن برایەك 
و كوڕی مامێكییەوە دەبرێتە ئەنقەرە بۆ چارەســەر. 
وەك خــۆی دەڵێــت "لــە نەخۆشــخانەیەكی ئەهلی 

بەناوی چاخ چارەسەرم وەرگرت".
بەختیار پێویســتی بــە نەشــتەرگەری هەبووە، 
بەرلــەوەی نەشــتەرگەری بــۆ بكــرێ، لیژنەیەكــی 

وەزارەتی پێشــمەرگە ســەردانی نەخۆشخانەكەیان 
كردووە، پزیشــكەكان لێژنەكەیان دڵنیا كردووەتەوە 
كــە برینەكەی ســەخت نییە و گورچیلەی كێشــەی 
نییە، نەشتەرگەرییەكی ئاســان و سەركەوتووی بۆ 
دەكرێ و بەزووترین كات دەنێردرێتەوە كوردســتان، 

بــەڵام وا دەرنەچــوو. بەختیــار دەڵێت "لــە ماوەی 
هەفتەیەكدا شەش نەشتەرگەرییان بۆ كردم، هیچ كام 

لە نەشتەرگەرییەكانیش سەركەوتوو نەبوون".
بەختیار دوای ئەو شــەش نەشتەرگەریە تووشی 
خوێنبەربــوون دەبێــت و تەندروســتی تێكدەچــێ. 

دەڵێت "دوای یەكەم نەشتەرگەری، زانیم گورچیلەم 
دەرهێنراوە، چونكە سەرووی گورچیلەكە هەڵدڕابوو، 
لەفافیشــی لەســەر بوو، بــەڵام گوتیــان ئیلتیهابی 
دروســتكردووە. لەدوای دووەم نەشــتەرگەری، وردە 

وردە خوێنم تێدا نەما و لەهۆش خۆم چووم".

بەختیار بــە دەســت برینەكانییــەوە دەیناڵاند، 
لــە ناكاو لەلایەن ئیدارەی نەخۆشــخانەكەوە ئاگادار 
دەكرێتــەوە كە نەخۆشــخانەكە جێبهێڵــێ و بچێتە 
هوتێل، چونكە نەخۆشخانەكە بەهۆی نەدانی باجەوە، 
بڕیاری داخســتنی درابوو. بەختیــار گوتی "گوتیان 
بچنە هۆتێل و ماوەیەك لەوێ بمێننەوە تاوەكو باشتر 
دەبی، چونكە ناتوانی بەم حاڵەوە بچیتە ناو فڕۆكە 
و بگەڕێیتەوە وڵاتی خۆت". بەڵام بەختیار گوێ بەو 

قسانە نادات و دەگەڕێتەوە كوردستان.
بەختیــار  كوردســتان،  بــۆ  گەڕانــەوەی  دوای 
ئازارێكــی زۆر لەنێو ســكیدا دروســت دەبێت، بۆیە 
لیژنە تەندروســتیەكەی وەزارەتی پێشمەرگە ئاگادار 
دەكاتەوە، ئەوانیش رەوانەی نەخۆشخانەی )پار(ی 
دەكەن لە هەولێر، لەوێشەوە بە ئەنجامدانی پشكنین 
دەینرێنە نەخۆشخانەی ژین. بەختیار دەڵێت "دوای 
پشــكنین دەركەوت پارچە لەفافێك لە نێو ســكمدا 
بەجێماوە، پزیشكەكان گوتیان دەبێ بە زووترین كات 

چارەسەر بكرێ".
وەك بەختیــار گوتــی لێژنە تەندروســتییەكەی 
وەزارەتی پێشمەرگە بڕیاریان دا بینێرنە ئەڵمانیا بۆ 
چارەسەر. بەختیار دەڵێت "نووسراوم بۆ كرا، وەزیری 
پێشمەرگەش واژۆی لەسەر كرد تا رەوانەی ئەڵمانیا 
بكرێم، لە مانگی دوانزەی 2015 چەكی بانكیم بۆ كرا 
و بڕیــاردرا بەزووتریــن كات رەوانەم بكەن، بەڵام تا 

ئێستا پارەكەیان بۆ خەرج نەكردووە".
ئەو پێشــمەرگەیە كە جگە لەو پارەیەی لەلایەن 
وەزارەتی پێشــمەرگەوە بۆی خەرج كراوە، خۆشــی 
زیاتر لە 5 ملیۆن دیناری خەرج كردووە، دوای ئەوەی 
بێهیــوا دەبێت لە ناردنی بۆ ئەڵمانیا، بۆ چارەســەر 

دەچێتە ئێران.

بەختیار دەڵێت "پزیشــكەكان ســەرەتا گوتیان 
نەشــتەرگەریت بــۆ دەكەیــن، بــەڵام دوای ئــەوەی 
پشــكنینەكانیان بینــی، گوتیــان ناتوانین، چونكە 
وەك ئەوەیە تەڵەیان بۆ دانابیت و دەســتی لێبدەی 
بتەقێت! ئەم قســەیەی پزیشــكەكانم زۆر پێ سەیر 

بوو، نەمزانی مەبەستیان چییە".
بەختیــار دەشــڵێت "دوای گەڕانــەوەم لە ئێران 
چوومە نەخۆشــخانەی فاروق لە سلێمانی و لەوێش 
ســەرەتا گوتیان نەشــتەرگەریت بــۆ دەكەین، بڕیار 
بوو لە 2016/12/19 نەشتەرگەریم بۆ بكەن، بەڵام 
لە ژووری نەشــتەرگەری گوتیان ناكرێت، چونكە كە 
پشــكنینم كرد دەركەوت لە توركیــا بەبێ ئاگاداری 
خــۆم شــادەماری قاچــی راستیشــیان بــە درێژیی 
نزیكەی 20 ســانتیمەتر بڕیوە و لەنێوان ران و سكم 

گرێیانداوەتەوە، نازانم بۆچی؟".
پزیشــكەكانی نەخۆشــخانەی فاروق بە بەختیار 
دەڵێن دەبێت بە نەشتەرگەری، دەماری دەستكردی 
بۆ زیاد بكرێت، بەڵام دڵنیا نین كە نەشتەرگەرییەكە 
ســەركەوتوو دەبێت یان نا، ئەگەر بەم شــێوەیەش 
بمێنێتەوە تووشــی گانگــری دەبێت و ئەگەری ئەوە 
هەیــە قاچــی راستیشــی لەدەســت بــدات، چونكە 
لەڕێگەی شــادەمارەكەوە خوێنــی بۆ ناچێت، تەنیا 
لەڕێگــەی چەنــد ریشــاڵە دەمارێكــی زۆر باریكەوە 

خوێنێكی كەمی بۆ دەچێ.
ئەم پێشــمەرگەیە داوا لە ســەرۆكی حكومەت و 
جێگرەكەی و بەرپرسانی وەزارەتی پێشمەرگە دەكات 
زۆر زوو بەهانایەوە بچن، چونكە باری تەندروســتی 
زۆر خراپــە و ســەرەڕای لەدەســتدانی گورچیلەی و 
بەجێهێشتنی لەفاف لە سكیدا، ئەگەری لەدەستدانی 

قاچیشی هەیە.

پشتیوان جەمال
رووداو - سلێمانی

وەزارەتی ئەوقاف و كاروباری ئاینی لە هەرێمی 
كوردستان لە پلانیدایە تاوەكو دوو مانگی داهاتوو، 
راسپاردەكانی كۆنگرەی یەكخستنی گوتاری رۆژانی 
هەینی لە مزگەوتەكاندا جێبەجێ بكات. بەپێی ئەو 
پلانەش، لەمــەودوا تەوەر بــۆ گوتاربێژانی رۆژی 
هەینــی دیــاری دەكرێــت، گوتاربێژێكیش دەڵێت 
ئەگەر وەكو پێشــنیار بێت ئاســاییە، بەڵام ببێتە 

سەپاندن، پێوەی پابەند نابێ.
 رۆژانی 8-2016/11/11 كۆنفرانسی یەكخستنی 
گوتاری هەینی لە شاری هەولێر بەڕێوەچوو، دوای 
تەواوبوونی كۆنفرانسەكە 16 راسپاردە ئامادەكران. 
ئێســتاش وەزارەتــی ئەوقاف و كاروبــاری ئاینی 
چەند لیژنەیەكی بۆ جێبەجێكردنی ئەو راسپاردانە 

پێكهێناوە.
بەڕێوەبــەری  نەقشــبەندی،  مەریــوان 
پەیوەندییەكان و پێكەوەژیانی ئاینی لە وەزارەتی 
ئەوقــاف و كاروباری ئاینی كە ئەندامی یەكێك لە 

لیژنەكانە بە )رووداو(ی راگەیاند، ئەو راســپاردانە 
لەلایەن باشترین مامۆستایانی ئاینیی بەشداربووی 
كۆنفرانسەكە ئامادەكراون و داوای جێبەجێكردنی 
دەكەن. ئەو راسپاردانەش بۆ ئەنجوومەنی وەزیران 
نێــردراون بۆ ئــەوەی حوكمی یاســایی وەربگرن، 
كاتێكیــش بوونە بڕیــار و دوای بڵاوكردنەوەی لە 
وەقائیعی كوردستاندا، ئەوقاف مولزەمە بیانخاتە 

بواری جێبەجێكردنەوە.
بــە گوتــەی ناوبراو، ســەرەتا كۆبوونــەوە بە 
بەرپرسە كارگێڕییەكانیان دەكەن بۆ جێبەجێكردنی 
راســپاردەكان، ئەگەر بەرپرســەكە چاوپۆشی لە 

جێبەجێكردنیان بكات، ئیجرائاتی لەگەڵ دەكرێ.
نەقشبەندی گوتی "ئێستا مامۆستایانی ئاینی 
ئازادن لە هەڵبژاردنــی گوتار، ئەوەش جۆرێك لە 
پەرشــوبڵاوی دروســتكردووە، بــۆ نموونە خۆیان 
فەرمانبەری حكومەتن، بەڵام هەندێكیان قســە بە 
حكومەت دەڵێن، یان ناوی دامودەزگا و ئاینەكانی 

دیكە دەزڕێنن".
بەپێی راســپاردەكانی ئەو كۆنفرانسە، تەوەری 
گوتــاری هەینــی لەلایــەن لیژنەیەكی پســپۆڕی 

وەزارەتــەوە دیاری دەكرێت. بۆ ئەو مەبەســتەش 
دوو بیرۆكــە هەیــە، یەكەمیــان: تەنیــا تەوەرێك 
دیاری دەكرێت و مامۆســتاكە لەســەر ئەو بابەتە 
گوتارەكــەی دەنووســێت. دووەم: ســێ تا چوار 
تەوەریان بۆ دیاری دەكرێت، مامۆستاكە سەرپشك 

دەكرێ كام تەوەریان هەڵدەبژێرێ.
ســەبارەت بــە چۆنیەتــی ئاگاداركردنــەوەی 
مامۆستایانی ئاینی لە تەوەری گوتارەكە، مەریوان 
دروســتكردنی  "لەڕێگــەی  گوتــی  نەقشــبەندی 
وێبســایتی تایبــەت یــان ســایتی وەزارەت، یان 
لەڕێگەی نووسراوی فەرمی لە بەڕێوەبەرایەتییەكانی 
ئەوقــاوف، یان كورتەنامە بۆ مامۆســتایان رەوانە 

دەكرێت و لە تەوەرەكان ئاگادار دەكرێنەوە".
مەلا عەبدوڵڵا سەعید، سەرۆكی یەكێتی زانایانی 
ئاینی ئیســامی پشــتگیری دیاریكردنی تەوەری 
گوتــاری هەینی دەكات و لەوبارەوە بە )رووداو(ی 
گوت، لە یەكخستنی گوتارەكاندا هێڵە گشتییەكان 

دیاری دەكرێن و ئەوەش كارێكی پێویستە.
بەڵام عەبدولحەســیب حوســێن، پێشــنوێژ و 
گوتارخوێنی مزگەوتی سەیوانی یەك لە سلێمانی 

رەخنــەی لە دیاریكردنی تــەوەری گوتاری هەینی 
هەیە و بە )رووداو(ی گوت "ئەگەر وەكو پێشنیاز 
تەوەرمان بۆ دیاری بكەن ئاساییە، بەڵام ئەگەر بە 
بەردەوامی بێت، ئەوا ئازادی لە ئیمام و خەتیبەكان 
زەوت دەكات و دەبێتــە ســەپاندن و زەوتكردنــی 
ئــازادی، ئەگــەر بــووە ســەپاندنیش، وەكو خۆم 

جێبەجێی ناكەم".
وەكــو ناوبــراو ئامــاژەی بۆ كــرد، هەندێجار 
گوتاربێــژ بەشــێوەی زنجیرە گوتار پێشــكەش 
دەكات و ئەگــەر تــەوەری بۆ دیاری بكرێت ئەوە 
رێگــە لە زنجیــرە گوتارەكانی دەگرێــت، یاخود 
رەنگە بەپێی شــوێنەكان بابەتەكانیش بگۆڕێن، 
یاخــود لــە هەفتەیەكدا پێویســت بكات باســی 

كێشەیەكی كۆمەڵایەتی بكرێت.

دەبێت مۆڵەت 
لە ئەوقاف وەربگرن

زۆرجــار هەندێــك كەناڵی ئاســمانی لە كاتی 
دەڕۆنــە  هەینــی،  گوتــاری  پێشكەشــكردنی 

مزگەوتەكانــەوە گوتاری مــەلاكان تۆمار دەكەن 
و بڵاویدەكەنــەوە، مەریوان نەقشــبەندی دەڵێت 
"بەپێی راسپاردەكان رێگە نادرێت هیچ كەناڵێكی 
بڕۆنــە  وەزارەت،  رەزامەنــدی  بــێ  راگەیانــدن 

مزگەوتەكان بۆ تۆماركردنی گوتار".
بەپێــی ئامــاری وەزارەتــی ئەوقــاف، 5500 
مزگەوت لە هەرێمی كوردســتاندا هەن، لە 3011 
مزگەوتیانــدا گوتاری هەینی پێشــكەش دەكرێ، 
بەقســەی مەریــوان نەقشــبەندی، ژمــارەی ئەو 

مزگەوتانــە كەم دەكرێنەوە كە گوتاری هەینییان 
تێدا دەخوێندرێتەوە و گوتی "لە هەندێك شوێندا 
دوو مزگەوت لــە نزیك یەكدییەوە گوتاریان تێدا 
پێشكەش دەكرێت، لەو كاتەدا ئەو دوو مزگەوتە 

دەكرێنە یەك".
پلانێكــی دیكــەی ئەوقــاف وەكــو مەریــوان 
روونیكــردەوە، كردنەوەی پەیمانگەیەكی تایبەتە 
بــە پێگەیاندنــی گوتارخوێنــەكان، گوتاربێژانی 
ئێستاش دەبێت لەو پەیمانگەیە خولێك ببینن. 

ناسر عەلی
رووداو - دهۆك

بەهــۆی بڵاوكردنــەوەی چەند پۆســتێك 
فەیســبووك،  لــە  خــۆی  پەیجــی  لــە 
رۆژنامەنووســێكی رۆژنامەی ئەڤرۆ لەلایەن 
پاسەوانانی بەرپرسێكی پارتی بانگ دەكرێ 
و لێی دەدرێ. رۆژنامەنووســەكە دەڵێت بە 
ســێ چەكدار بــە زۆر لە مــاڵ بردوویانەتە 
دەرەوە، بەڵام بەرپرســەكەی پارتی دەڵێت 
ئەوان وەكو برایەكی بچووكی خۆیان بانگیان 
كردووە بۆ ئەوەی چایەكیان لەلا بخواتەوە، 
كەچــی ئەو جنێــوی داوە و ویســتوویەتی 

لێیان بدات.
كاروان باعــەدری كــە رۆژنامەنووســە لە 
رۆژنامــەی ئەڤرۆ، بــە )رووداو(ی راگەیاند، 
رۆژی 2016/1/15 لەلایەن لێژنەی ناوچەی 
پارتی دیموكراتی كوردستانەوە بانگهێشتی 
ناوچە كراوە، لەوێ لەلایەن ســێ پاسەوانی 

بەرپرسی ناوچەكەوە لێیدراوە.
كاروان كە پەیامنێری رۆژنامەی ئەڤرۆیە 
لە قەزای شێخان، هۆكاری بانگهێشتنەكەی 
بۆ ئــەو بــارەگا حیزبییــە رووندەكاتەوە و 

دەڵێت "خۆم پارتیم، بەڵام لە ئەكاونتەكەی 
خــۆم لــە تــۆڕی كۆمەڵایەتی فەیســبووك، 
چەند پۆستێكم بڵاوكردەوە گلەییم لە پارتی 

كردبوو كە هاوكاریی ئێمە ناكات".

كاروان دەڵێــت دوای بڵاوكردنــەوەی ئەو 
پۆستانە، دوێنێ یەكشەممە بەیانی زوو سێ 
پێشــمەرگە هاتــوون و بردوویانە بۆ ناوچە 
"ســێ پێشــمەرگەكە بە زۆر منیــان برد بۆ 
ناوچــەی باعەدرێی پارتی، هەر كە چووینە 
ژوورەوە یەكسەر پەلاماریان دام و لێیاندام".
كاروان حەوت ساڵە كاری رۆژنامەنووسی 
وەكــو  ساڵێكیشــە  لــە  زیاتــر  و  دەكات 
پەیامنێری رۆژنامەی ئەڤرۆ لە شــێخان كار 
دەكات، دەڵێــت دوای رووداوەكــە چووەتە 
بنكــەی پۆلیس، بۆ ئەوەی ســكاڵا لەســەر 
لێژنــەی ناوچەی پارتــی تۆمار بكات، بەڵام 
"پۆلیســێكی  گوتــی  بــە سەرســوڕمانەوە 
بنكەكــە كە ئەویش پارتییە، لە نێو بنكەی 
پۆلیــس هێرشــی كــردە ســەرم و لێیدام". 
هەرچەندە كاروان ســەرەتا ســكاڵای تۆمار 
كردبوو، بەڵام دواتر لە ســكاڵاكەی پاشگەز 
بووەوە "بە رێگەی عەشایری و لەسەر داوای 

كەسوكارم سكاڵاكەم كێشایەوە".

سامی بیری، بەرپرسی لێژنەی باعەدرێی 
پارتی باســی كێشــەی نێوان خــۆی و ئەو 
رۆژنامەنووســەی كرد و بە )رووداو(ی گوت 
"كاروان چەند رۆژێكە لە فەیســبووك باسی 
لێژنــەی ئێمــە دەكات و دەڵێت بــا بیكەنە 
ماركێت و ئیش بۆ ئێمە ناكات، منیش وەكو 
برایەكی بچووكی خۆم بانگم كرد بۆ ئەوەی 

پێی بڵێم چیت دەوێ".
ســامی بیری كە شەوی پێش رووداوەكە 
بە تەلەفۆن قسەی لەگەڵ سامی كردووە، لە 
درێژەی قســەكانیدا گوتی "شەو بەتەلەفۆن 
پێمگــوت وەرە لای ئێمــە چایــەك بخۆوە، 
بەڵام نەهات، بەیانی بە پێشمەرگەكانم گوت 
بــڕۆن پێی بڵێن با بــێ چایەك لەلای ئێمە 
بخواتــەوە، بەڵام كــە هات هەر لە بەردەرگا 
دەســتی بــە قســەی ناشــرین كــرد، دواتر 
هەوڵی دا لەمن بدات، بەڵام پێشــمەرگەكان 
نەیانهێشــت و شــەڕ دروســت بــوو، كەچی 

هێشتا ئێمە تەنازولمان كرد".

لەمەودوا ئەوقاف بابەتی گوتاری هەینی دیاری دەكات

كاروان باعەدری: سێ پێشمەرگە بەزۆر منیان لە ماڵ 
برد و لەنێو ناوچە لێیاندام

بەرپرسی لێژنەی باعەدرێی پارتی: ئێمە بۆ 
چاخواردنەوە بانگمان كردبوو، بەڵام ئەو جنێوی پێداین

گوتاری هەینی دەبێتە 20 خولەك

یەكێك لە راســپاردەكانی كۆنفرانسی یەكخســتنی گوتاری هەینی كە مانگی 11ی 
2016 لە شــاری هەولێر بەڕێوەچوو، دیاریكردنــی كاتــی گوتارخوێندنەوەیە. مەریوان 
نەقشــبەندی، بەڕێوەبەری پەیوەندییەكان و پێكەوەژیانی ئاینی لە وەزارەتی ئەوقاف 
دەڵێت "ئێستا هەندێك گوتاربێژ، گوتاری هەینی زۆر درێژ دەكەنەوە و جاری وا هەیە زیاتر 
لە كاژێرێك دەخایەنێ، بەڵام بەپێی راسپاردەكانی كۆنفرانسەكە لەمەودا نابێت گوتاری 

هەینی لە 20 خولەك زیاتر بێ".

پاسەوانانی بەرپرسێكی پارتی لە رۆژنامەنووسێك دەدەن

بەختیار جەبار: لە ماوەی هەفتەیەكدا شەش نەشتەرگەرییان بۆ كردم، هیچیان سەركەوتوو نەبوون

كاروان باعەدری

رووداو: تۆ دەستپێشــخەرییەكت لە چەند 
رۆژی رابردوو كرد، هەندێك قســەكانی تۆیان 
وەك نیشــانەی بوونی مەترســییەكی گەورە 
لەســەر كــورد لێكدایــەوە، تۆ وەكو كەســی 
دووەمــی هەرێمی كوردســتان لــە چ زانیاری 
و مەترســییەك ئــاگاداری و وای لێكردی ئەو 

پەیامە بڵاوبكەیتەوە؟
كۆســرەت رەســوڵ: هەمــوو ئامــاژەكان 
پێمــان دەڵێــن كــە ئەمســاڵ، بــە تایبەتی 
لەدوای ئازادكردنی تەواوەتی شــاری مووسڵ، 
گۆڕانكاریــی گــەورە لە ناوچەكــە روودەدات. 
كــورد یەكێكە لە كاراكتەرە ســەرەكییەكانی 
دژ  جەنگــی  لــە  و  ناوەڕاســت  رۆژهەڵاتــی 
بەتیــرۆردا رۆڵێكی دیــار و بەرچاوی هەبووە 
و هەیــە، بۆیــە ناكــرێ ئــەم گۆڕانكارییانــە 
بەبــێ لەبەرچاوگرتنی پێگــەی كورد بكرێت، 
ناوخــۆی  بارودۆخــی  ئەمــڕۆ  بەداخــەوە 
كوردســتان و ژیــان و گوزەرانی هاووڵاتیان و 

زۆریی قەیرانەكان وامان لێدەكات كە ترسێكی 
گەورەمــان هەبێ لە ئاینــدە و بەگومانەوە لە 

گۆڕانكارییەكان بڕوانین.
زۆر دڵنیــام و هەموو كات جەختم لەســەر 
ئەوە كردووەتەوە كە كورد بە یەكگرتوویی و 
یەكدەنگی دەتوانێ بە ئامانج بگات، ئەمڕۆش 
بارودۆخەكە بۆ كورد زۆر گونجاوە و پاڵپشتی 
و پشــتیوانی باشمان هەیە لە دەرەوە، بەڵام 
كێشــەكانی  و  نەكەویــن  فریــا  زوو  ئەگــەر 
ناوخۆمان چارەســەر نەكەیــن، لەوانەیە ئەو 
هەلەمــان لەدەســت بچــێ و بە 100 ســاڵی 
دیكەش هەلێكی ئاوا بۆ كورد نەڕەخسێتەوە.
زیاتربوونــی  باســی  بەڕێزتــان  رووداو: 
دەســەڵاتی حەشدی شــەعبیتان كردبوو. لە 

ناوچە كوردســتانییەكان پێشــبینی شــەڕی 
پێشمەرگە و حەشدی شەعبی لە دوای شەڕی 
داعش دەكەی، بە تایبەت كە ســەركردەكانی 
حەشــدی شەعبی بەردەوام هەڕەشە لە كورد 
دەكەن؟ بۆ روونەدانی ئەم شــەڕە تۆ چی بە 

باش دەزانی بكرێ؟ 
و  ئێمــە  مێــژووی  رەســوڵ:  كۆســرەت 
بەشــێكی زۆری برایانمان لە هێزە شیعەكان، 
مێژوویەكــی هاوبەشــە، هەردوولامان لەلایەن 
و  چەوســێنراوینەتەوە  بەعســەوە  رژێمــی 
زوڵممان لێكراوە، ئەمڕۆ بە هەر شێوەیەك بێ 
نابێ هیچ لایەكمان بیر لەم شــەڕە بكەینەوە، 
بــەڵام ئــەم بابەتــەش هەمدیــس پەیوەندی 
بــە دۆخــی ناوخــۆی كوردســتانەوە هەیە و 
بەرامبەرەكانمــان لــەوە دەڕوانــن كــە ئەگەر 
ئێمــە یەكدەنــگ و یەكهەڵوێســت بیــن ئەوا 
ناتوانــن رووبەڕوومان ببنەوە، بەڵام لە كات و 
ساتی بێهێزیمان و نەبوونی تەباییدا بێگومان 

تووشی جۆرەها كێشەی نەخوازراو دەبین كە 
حەشدی شەعبی یەكێك دەبێ لەوان.

رووداو: تــۆ یــاوەری بارزانــی بــووی لەو 
ســەردانەی دوایی بــۆ بەغــدا، رێككەوتنەكە 
چۆنە لەبارەی وجودی پێشــمەرگە لە ناوچە 
كوردستانییەكان؟ ئایا پێشمەرگە لەو ناوچانە 

دەكشێتەوە كە كۆنترۆڵی كردوونەتەوە؟
كۆسرەت رەســوڵ: پێشمەرگە ناكشێتەوە 
لەو ناوچانەی كە كوردســتانین و بە گوێرەی 
مــادەی 140ی دەســتووری عێراقــی دیــاری 

كراوە و گەلی عێراق دەنگی لەسەرداوە.
رووداو: تۆ لــە ئیتاڵیا لە كاتی وەرگرتنی 
خەڵاتی پێگاســۆی زێڕین باست لەوە كرد كە 
ســەربەخۆیی خەون نییە، روانگەی كۆسرەت 

رەســوڵ بــۆ ســەربەخۆیی جیایــە لەگــەڵ 
ســەركردەكانی دیكەی كورد، یــان هەنگاوی 

عەمەلی چییە؟
كۆســرەت رەســوڵ: بەڵــێ ســەربەخۆیی 
خــەون نییــە، مــن ئەمــڕۆ كوردســتانێكی 
راســتەقینە دەبینــم و دڵنیــام لای هەمــوو 
كوردێــك هەروایــە، بەڵام بەر لەهەر شــتێك 
دەبــێ هەنــگاوی عەمەلــی و خێــرا بنێین بۆ 
چارەســەری دۆخــی خەڵــك و نەهێشــتنی 
ناكۆكییەكان و كەمكردنەوەی جیاوازییەكانی 
نێوانمــان، كە ئەمە دەبێتە فاكتەرێكی بەهێز 

بۆ زووتر گەیشتنمان بەو سەربەخۆییە.
كــە  ئەوەیــە  مــن  تایبەتــی  روانگــەی 
پێویســتە هاوتەریبی هەوڵدان بۆ گەیشتن بە 
ســەربەخۆیی، ژیان و گوزەرانی خەڵك باش 
بكەین، پەرە بە دیموكراســیەت و جیاوازی و 
ئازادیی رادەربڕین بدەین و شــەفافیەت هەبێ 
لە حوكمڕانی و بەرەنگاری گەندەڵی ببینەوە، 
بــەم شــێوەیە دەتوانیــن باشــتر بەرەوپێش 

بچین.
رووداو: ئێــوە لە دواییــن پەیامتان داوای 
كۆبوونــەوەی لوتكەی پێنج قۆڵیتان كردبوو، 
بــەڵام پێشــتر كۆبوونەوە هەبووە و شــتێكی 

گرنگی لێ سەوز نەبووە؟ 
ســاتی  و  كات  رەســوڵ:  كۆســرەت 
كۆبوونــەوەكان جیــاوازن، هــاوكات نیەتــی 
لایەنــەكان و ئــەو مەترســییانەی كــە ئەمڕۆ 
هەموو لایەنەكان هەســتی پێدەكەن هاندەری 
باشــترن بــۆ ئــەوەی كۆبوونــەوەی لوتكــە 
كێشــەكان چارەســەر بــكات، بــەڵام لەپــاڵ 
ئەوەدا مــن جەخت لەوە دەكەمەوە كە دەبێ 
متمانــە بگەڕێتەوە بۆ هاووڵاتیان و حكومەت 
بەشــداری  هاووڵاتیــان  گرنگتــر  لــەوەش  و 

راستەوخۆ بن لە چارەسەری كێشەكاندا.
رووداو: كۆتایــی ســاڵی رابــردوو بارزانی 
پەیامێكی بڵاوكردەوە كــە داوای رێككەوتنی 
لەسەر كەســێك كردبوو بۆ پۆستی سەرۆكی 
هەرێمی كوردســتان، بۆچی لایەنەكان كاندید 
پێشــكەش ناكەن؟ تــۆ ئامادەییت تێدا هەیە 
بەشێوەیەكی كاتی پۆستی سەرۆكی هەرێمی 

كوردستان وەربگری؟ 
كۆسرەت رەســوڵ: پۆست و پایە لای من 
گرنــگ نییــە و نەبووە، با ژیــان و گوزەرانی 
خەڵــك بــاش بــێ و مووچــە لەكاتــی خۆی 
دابەش بكــرێ و عەدالەتی كۆمەڵایەتی هەبێ 

و شەفافیەت لە حوكمڕانیدا هەبێ.
هەرێمــی  ســەرۆكایەتی  پرســی  رووداو: 
كوردســتان و حكومــەت و پەرلەمان كراوەتە 
یــەك پاكێــج، بــە بۆچوونــی ئێــوە چــۆن 
هاوســەنگی هێز دەگەڕێتەوە بۆ دابەشكردنی 

ئەو پۆستانە؟ 

كۆسرەت رەسوڵ: گەڕانەوەی هاوسەنگیی 
هێز لە كوردســتان پێویســتی بە سەرلەنوێ 
داڕشــتنەوە و دابەشــكردنەوەی پۆســتەكان 
هەیە، هاوسەنگیی هێز تەنیا بە پێدانی چەند 
پۆستێك نییە، بەڵكو دەبێ هاوسەنگیی هێز 

لــە بڕیــاری سیاســی، مەلەفە جیــاوازەكان، 
ســەرجەم  و  دەرەوە  پەیوەندییەكانــی 
سێكتەرەكاندا هەبێ، نەوەك تەنیا بە پێدانی 
چەند پۆســتێك بە لایەنــەكان، لەو بارەیەوە 
رای تایبەتــی خــۆم هەبــووە و پێموابــووە 
دەكــرێ بەگوێرەی ئەنجامــی هەڵبژاردنەكان 
پۆســتە بــاڵاكان لە نێوان لایەنــەكان دابەش 

بكرێت.
رووداو: لە كاتی هاتنی سەرۆكی فەرەنسا 
تــۆ پەیامێكی كورتــت بڵاوكــردەوە كە هیچ 
لایەنێــك ناتوانێــت بــە تەنیــا فەرمانڕەوایی 
كوردســتان بكات، مەبەستت لەم قسەیە چی 

بوو؟ 
كۆســرەت رەســوڵ: مەبەســتەكە روونــە 
كــە ئەزموونــی حوكمڕانــی لــە كوردســتان 
ســەلماندوویەتی هیــچ هێزێك، نــە یەكێتی، 
نــە پارتــی ناتوانن بــە تەنیــا فەرمانڕەوایی 
كوردســتان بكەن، بۆیە پێویســتە لایەنەكان 
كوردســتان  بەیەكــەوە  و  رێكبكەویــن 

بەڕێوەبەرین.
رووداو: تــۆ تێبینیــت لەســەر دۆســیەی 
نــەوت و غــاز و خــودی وەزارەتــی ســامانە 
سروشــتییەكان هەیــە، هیــچ پڕۆژەیــەك و 
پێشــنیازێكت هەیە بۆ چۆنیەتی ئیدارەكردنی 

ئەم دۆسییە؟
كۆســرەت رەســوڵ: یەكێــك لــە كێشــە 
گەورەكانــی ئەمــڕۆی كوردســتان مەلەفــی 
نــەوت و غــازە، بــۆ یەكەمجار كە نــەوت لە 
كوردســتان دەرهێنــراو بەرهەمهێنرا لە كاتی 
ســەرۆكایەتی حكومەتــی ئێمە بــوو، خەونی 
گەورەمــان ئەوە بوو كــە بتوانین بە نەوت و 

ســامانە سرووشــتییەكان ئابوورییەكی بەهێز 
بۆ كوردســتان دابین بكەین، بەڵام بەداخەوە 
ئەمــڕۆ مەلەفی نەوت روون نییە و یەكێكە لە 
هۆكارە ســەرەكییەكانی كێشــە و ململانێ لە 

كوردستان.

رووداو: لــە مــاوەی رابــردوودا چەندیــن 
كۆبوونەوە و دیدار لە نێوان سەركردە باڵاكانی 
یەكێتــی بــە تایبەتی تــۆ و ســەركردەكانی 
دیكــەی یەكێتــی هەبــوو، دەتوانــن دڵنیایی 

بدەنــە یەكێتییەكان و خەڵك كە كێشــەكان 
بەرەو چارەسەر دەڕۆن؟ 

كۆسرەت رەسوڵ: هەوڵەكانمان بەردەوامە 
ناوخــۆی  كێشــەكانی  بــۆ چارەســەركردنی 
یەكێتی، هەموومان ئەوە دەزانین كە بەهێزی 
و كاریگەریــی یەكێتــی كاریگەریــی گەورەی 
دەبێ لەســەر چارەسەركردنی دۆخی ناوخۆی 
كوردســتان، ململانێی ئێمە لەســەر سەنگ و 
پێگــەو قورســایی یەكێتــی و جێبەجێكردنی 

پەیڕەوی ناوخۆ و دیسپلینە حیزبییەكانە.
رووداو: تۆ پێشــتر چەندینجار پشــتگیری 
پۆســتە  بــۆ  كــردووە  ســاڵحت  بەرهــەم 
ســیادییەكانی عێــراق بــە تایبەتــی جارێك 
گوتبــووت باشــترین كەســە بــۆ وەرگرتنــی 
پۆســتی ســەرۆك كۆمــار، ئێســتاش ئــەو 
پاڵپشــتییەت بۆ جێگری دووەمی ســكرتێری 

گشتی حیزبەكەت ماوە؟
كۆسرەت رەســوڵ: ئێستاش دەیڵێمەوە و 
هەمان و بگرە پاڵپشتی و پشتیوانی زیاتریش 
لە هەڤاڵ د.بەرهەم ســاڵح دەكەم، بە ئەركی 
سەرشانی خۆمی دەزانم پشتیوانی لە هەموو 
ئــەو گەنــج و لاوانە بكەم كــە بەتوانان و بۆ 
ئاینــدە هــەوڵ دەدەن و دەیانــەوێ خزمەتی 

میللەتەكەمان بكەن.

مەلەفی نــەوت روون نییە و یەكێكە لە هۆكارە 
سەرەكییەكانی كێشە لە كوردستان

كۆسرەت رەسوڵ عەلی، جێگری سكرتێری یەكێتیی نیشتیمانی كوردستان بۆ )رووداو(:

سەربەخۆیی خەون نییە

من ئەمڕۆ كوردستانێكی راستەقینە دەبینم

پۆست و پایە لای من گرنگ نییە و نەبووە

یەكێتی و پارتی ناتوانن بە تەنیا فەرمانڕەوایی 
كوردستان بكەن

ململانێی ئێمە لەسەر سەنگ و پێگە و قورسایی 
یەكێتی و جێبەجێكردنی پەیڕەوی ناوخۆیە

پشتیوانی زیاتری بەرهەم ساڵح دەكەم

پڕۆفایلی كۆسرەت رەسوڵ عەلی:

 رۆژی  1\7\1952 لە گوندی شیواشۆكی سەر بە قەزای كۆیە لەدایك بووە.
 ساڵی 1968 پەیوەندی بە یەكێتی قوتابیانی كوردستانەوە كردووە 

 ساڵی 1975 پەیوەندی بە كۆمەڵەی رەنجدەرانی كوردستانەوە كردووە
 ساڵی )1976( پەیمانگای كشتوكاڵی لە بولگاریا تەواو كردووە

		  11\5\1977 لەلایەن حیزبی بەعسەوە دەستگیر كراوە و لە ئەیلوولی 
    هەمان ساڵ ئازادكراوە.

 ساڵی 1980 بووەتە لێپرسراوی ریكخراوی هەولێری كۆمەڵەی رەنجدەرانی 	
   كوردستان 

 ساڵی 1984 بە ئەندامی سەركردایەتی كۆمەڵە و یەكێتی هەڵبژێردراوە.
		  لە 14/8 /1984 دەبێتە پێشمەرگە، پاشان دەبێتە لێپرسراوی مەڵبەندی 

    سێی یەكێتی 
 لە راپەڕینی 1991 لەلایەن بەرەی كوردستانییەوە سەرپەرشتیاری میحوەری 	

   هەولێری پێ سپێردرا‌وە.
 لە هەڵبژاردنی ساڵی 1992 بە ئەندامی پەرلەمان هەڵبژێردراوە

 ساڵی )1993 تا 1996( سەرۆكی حكومەتی هەرێمی كوردستان بووە .
		  ساڵی 2001-1996 سەرۆكی حكومەتی هەرێمی كوردستان - ئیدارەی 

    سلێمانی - بووە.
 لە ساڵی 2006 وەك جێگری یەكەمی سكرتێری گشتی )ی.ن.ك( دەستبەكار 	

   بووە.
		  لە دامەزراندنی سەرۆكایەتی هەرێمی كوردستانەوە، پۆستی جێگری 

   سەرۆكی هەرێمی پێ سپێردراوە .

بە ترس و گومانەوە 
لە گۆڕانكارییەكانی 

ناوچەكە دەڕوانین

بە ترس و گومانەوە 
لە گۆڕانكارییەكانی 

ناوچەكە دەڕوانین

ئەگەر یەكدەنگ نەبین 
لەگەڵ حەشدی شەعبی 

تووشی كێشە دەبین

پێشمەرگە لە ناوچە 
كوردستانییەكان 

ناكشێتەوە

یەكەمی  جێگری  عەلی،  رەســوڵ  كۆســرەت 
سكرتێری گشتی یەكێتی نیشتمانی كوردستان 
و جێگری ســەرۆكی هەرێمی كوردســتان دوای 
وەرگرتنی خەڵاتی پێگاســۆی زێڕین لە ئیتاڵیا، بۆ 
یەكەمجار لە میدیایەكی كوردســتانەوە باسی 
كێشــە سیاســییەكانی نێوخۆی كوردســتان و 

دۆخی نێوخۆی حیزبەكەی دەكات.
كۆسرەت رەســوڵ عەلی، لە هەڤپەیڤینێكی 
باســی  )رووداو(  لەگــەڵ هەفتەنامەی  تایبەتدا 
دەستپێشــخەرییەكەی دەكات كە لە سەرەتای 
ســاڵی نوێ ئاراســتەی لایەنەكانی كرد، ترس و 
گومانی خۆی لە ئایندەی خەڵكی كوردســتان لە 

دوای شەڕی داعش ناشارێتەوە.
جێگــری ســەرۆكی هەرێمی كوردســتان لە 
ماوەی شــەڕی داعشدا ســەرەڕای ئەوەی باری 
تەندروســتیی جێگیــر نەبووە، بــەڵام زۆرجار لە 
بەرەكانی شــەڕدا، وەكــو جێگــری فەرماندەی 

گشتیی هێزەكانی پێشمەرگە ئامادە بووە. 
كۆسرەت رەســوڵ دوای 48 ســاڵ لە ژیانی 
سیاسی و 33 ساڵ لە پێشمەرگایەتی، جارێكی 
دیكە لەســەر خواســتی خــۆی بــە وێنەیەكی 
پێشمەرگایەتی سەردەمی شاخەوە لە )رووداو( 

دەركەوتەوە.

هەڤپەیڤین: مەحموود یاسین كوردی
رووداو- هەولێر

هەڤپەیڤین

لە پەرلەمانی توركیا "كوردستان" هەرای نایەوەراپۆرت
رووداو - ئەنقەرە

لەكاتی گفتوگۆكردن لەسەر پرۆژە یاسای هەمواركردنەوەی دەستووری توركیادا، پەرلەمانتارێكی پارتی دیموكراتی گەلان لەنێو هۆڵی پەرلەماندا 
وشەی "كوردستان"ی بەكار خێنا، بەڵام لەلایەن پەرلەمانتارانی مەهەپە و ئاكپارتی رووبەڕووی رەخنە بووەوە. سیبەل یگیدئاڵپ پەرلەمانتاری هەدەپە 

گوتی "لە كوردســتان پرســی كورد هەیە، ئەو پرســەش بەرێگای سیاسی چارەسەر دەبێت". محەممەد موش، پەرلەمانتاری ئاكپارتی لەوەڵامی قسەكانی 
سیبەل گوتی "شوێنێك بەناوی كوردستان نییە. كوردستان كوێیە؟ بۆچی ئێمە نازانین ئەو شوێنە لە كوێیە؟" بەڵام سیبەل گوتی "ئەردۆغان چەند جارێك 

وشەی )كوردستان(ی بەكارهێناوە. ئەو بۆخۆی گوتویەتی ئەم وشەیە راستییەكی مێژووییە، ئێمە ناتوانین نكۆڵی بكەین".

هیڤیدار ئەحمەد و رێبوار قاسم
رووداو - هەولێر

ئەمریكا بەمنزیكانە دەست دەكات بە ئاواكردنی 
گەورەترین باڵەخانەی دیبلۆماسی لە هەولێر كە بە 
گەورەترین كونســوڵخانەی ئەمریكا لەسەر ئاستی 
جیهان هەژمار دەكرێ. باڵەخانەكە ئەوەندە گەورەیە 

بە چوار ساڵ تەواو دەبێ.
ویلایەتــە یەكگرتووەكانی ئەمریكا لە شــوباتی 
2007 نووسینگەی دیبلۆماسی لە هەولێر كردەوە، 
لــە 2011 ئاســتی پەیوەندییەكانی لەگەڵ هەرێمی 

كوردستان بۆ كونسوڵخانەی گشتی بەرزكردەوە.
هەولێر لە یەكەم گوتاری باراك ئۆباما، سەرۆكی 
ئەمریكادا لەبارەی شەڕی داعش وەكو "هێڵی سوور" 
بۆ واشنتن ناوبرا. هەربۆیە نەیهێشت دەستی داعش 
بگاتە هەولێر و بەوەش نەوەســتا. ئێســتا پڕۆژەی 

یەكێــك لــە گەورەتریــن باڵەخانەی دیبلۆماســی 
لــە دەرەوەی ئەمریكا لە هەولێر دروســت دەكات. 

بەمەش هێڵە سوورەكە تۆختر دەكاتەوە.
فــەلاح مســتەفا، بەرپرســی پەیوەندییەكانــی 
دەرەوەی حكومەتی هەرێمی كوردســتان ئاشكرای 
كرد "لەســەردەمی كونســوڵی گشــتی پێشــووی 
ئەمریــكادا لە هەولێر، ماتیاس میتمان، نەخشــەی 
پرۆژەی دروستكردنی باڵەخانەی ئەمریكا لە هەولێر 

رادەستی ئێمە كرا و واژۆمان لەسەر كرد".
فەلاح مســتەفا، باسی پەیوەندیی نێوان هەولێر 
و واشــنتن دەكات و دەڵێــت: "ئەمریكا ئەمڕۆ نییە 
پەیوەندی لەگەڵ هەرێمی كوردستان هەیە. لەساڵی 
1991ـەوە ئەمریــكا رۆڵێكی بەرچــاوی هەبووە لە 
دانانــی بــەردی بناغەی ئەوەی كــە ئەمڕۆ هەرێمی 

كوردستان پێی گەیشتووە".
دروســتكردنی بینای كونســوڵخانە لــە هەولێر 

لەلایــەن ئەمریكاوە بــەو قەبارەیە دەبێتــە دووەم 
گەورەتریــن باڵەخانــەی دیبلۆماســی ئەمریــكا لە 
دەرەوەی وڵات. ئەویــش دوای بینای باڵیۆزخانەی 
ئەمریــكا لە بەغدا كە لەســەر رووبەری 42 هێكتار 
و  دروســتكراوە  دووجــا(  مەتــری  هــەزار   420(

گەورەترین باڵیۆزخانەیە لە جیهاندا.
باڵیۆزخانــەی ئەمریكا كە رووبەرەكەی هێندەی 
رووبەڕی دەوڵەتی ڤاتیكانە، لە ئایاری ساڵی 2009 

كراوەتەوە و 750 ملیۆن دۆلاری تێچووە.
بینــای كونســوڵخانەكەی ئەمریــكا لــە هەولێر 
لەلایەن چــوار كۆمپانیای ئەمریكــی و بەهاوكاریی 

چەند كۆمپانیایەكی ناوخۆیی دروست دەكرێ. 
فەلاح مســتەفا دەڵێــت "كاتێك ســاڵی 2014 
هەڕەشــەی داعش لەســەر كوردســتان نزیك بوو، 
ئەمریــكا هاتە پێش بۆ لێدانــی داعش و پابەندیی 

خۆی بە پاراستنی كوردستانەوە نیشاندا".

ئەمریكا پێش داعش بە چاوێكی تایبەت سەیری 
كوردســتانی دەكرد. فەلاح مستەفاش پێیوایە ئەم 
روانگە باشــەی ئەمریــكا بەرامبەر بە كوردســتان 
بەردەوام دەبێت "هەولێر ئێستاش بۆ ئەمریكا هێڵی 
ســوورە، چونكە بڕوایــان بە ئایندەی كوردســتان 
هەیە، پەیوەندیی كورد و ئەمریكاش بەرهەمی شەو 

و رۆژێك نەبووە".
جگــە لە بواری دیبلۆماســی، ئەمریــكا لەڕووی 
سەربازیش ئامادەیی لە كوردستان هەبووە، لەگەڵ 
هاتنی داعش بنكەی سەربازی لە هەرێمی كوردستان 
دانــاوە. فەلاح مســتەفا كــە ئــاگاداری وردەكاری 
هەوڵەكانی ئەمریكایە لە هەرێمی كوردستان گوتی 
"تــا هەڕەشــەی تیرۆر هەبــێ، بنكەی ســەربازیی 
ئەمریــكا لێرە دەمێنــێ، هەڕەشــەی تیرۆریش بە 

رۆژێك و دووان كۆتایی نایەت".
تاوەكــو ئێســتا 30 كونســوڵخانەی فەرمی لە 
هەرێمی كوردستان هەن لەگەڵ شەش كونسوڵخانەی 
فەخری و شــەش نووســینگەی بازرگانــی. دوایین 
كونسوڵخانە كە لە هەولێر كرایەوە، كونسوڵخانەی 

ژاپۆن بوو كە رۆژی 2017/1/11 كرایەوە.
كردنــەوەی ئــەم هەموو بــارەگا دیبلۆماســییە 
نێودەوڵەتییانە لە هەرێمی كوردستان، ئێرانی وەكو 

وڵاتێكی هاوسنوور ناڕەحەت كردووە.
فەرماندەیەكی ســوپای پاســداران نیگەرانە لە 
زۆربوونی كونسوڵخانەكان لە هەرێمی كوردستان و 
بە هەوڵدان بۆ شێواندنی ئاسایشی ئێرانیان دەزانێ.
محەممەد حوسێن رەجەبی، فەرماندەی سوپای 
پاسداران لە پارێزگای سنەی رۆژهەڵاتی كوردستان، 

رەخنــە لە زۆربوونی كونســوڵخانە و نوێنەرایەتیی 
وڵاتانــی بیانی لــە هەرێمی كوردســتان دەگرێت و 
دەڵێــت "كردنــەوەی زیاتر لە 30 كونســوڵخانە و 
نوێنەرایەتی وڵاتان شتێكی سروشتی نییە، زۆربەی 
ئەو كونســوڵخانانە بــۆ كاری ســیخوڕی كەڵكیان 

لێوەردەگیرێ".
فەلاح مســتەفا لەوبارەیەوە دەڵێت "خوازیارین 
ئەگــەر وڵاتــان هەر كێشــە و ململانێیەكیان هەیە 
نەیگوازنەوە بۆ هەرێمی كوردســتان". بەرپرســی 
فەرمانگــەی پەیوەندییەكانی دەرەوەی حكومەتی 
هەرێمــی كوردســتان رەخنــە لە دەســتێوەردانی 
وڵاتــان دەگرێ لە هەرێمی كوردســتان و دەڵێت: 
"پێمــان ســەیرە وڵاتێكی دراوســێ دەســتبخاتە 
كاروبارەكانــی ئێمە و رێگە بــۆ ئێمە دابنێت، رێز 
لە پەیوەندی دراوســێیەتی دەگریــن و خوازیارین 
پەیوەندی دراوســێیەتی دوولایەنە و تێگەیشــتنی 
هاوبــەش هەبێــت". فــەلاح مســتەفا گوتیشــی 
"نەبووینەتــە هەڕەشــە بــۆ ســەر هیــچ وڵاتێك، 
رابردووش ئەوەی ســەلماندووە، لە سیاســەتماندا 
كراوەیــن و نابینە بەشــێك لە هیــچ ململانێیەكی 
ناوچەكــە و جیهــان، خوازیارین ئەگــەر وڵاتانیش 
هەر كێشــە و ململانێیەكیان هەیە نەیگوازنەوە بۆ 

هەرێمی كوردستان".

ئەمریكا "گەورەترین كونسوڵخانە" 
لەسەر ئاستی جیهان لە هەولێر دەكاتەوە

تێچووی دروســتكردنی بــارەگای كونســوڵخانەی ئەمریكا لە هەولێــر، 600 ملیۆن 
دۆلارە، باڵەخانەكە لەســەر رووبــەری نزیكەی 20 هێكتار كە دەكاتــە 200 هەزار مەتر 

دووجا لەسەر رێگای هەولێر – شەقڵاوە دروست دەكرێ.
باڵەخانەی كونســوڵخانەی گشــتیی ئەمریكا لە هەولێر لە باڵەخانــەی باڵیۆزخانەی 
ئەمریــكا لە یەریڤــان لە ئەرمینیــا، كە بــە دووەم گەورەتریــن باڵیۆزخانــەی ئەمریكا 
دادەنرێت، گەورەترە. تاوەكو ئێستا گەورەترین كونسوڵخانەی گشتیی ئەمریكا لەسەر 
ئاســتی هەموو جیهان لە شاری سیوداد خواریزە لە مەكســیك كە لە باڵەخانەیەكی 4 
نهۆمی پێكدێت و 66 ملیۆن دۆلار تێچووی بووە. باڵەخانەی كۆنســوڵخانە گشــتییەكە 

300 فەرمانبەری هەیە و لە ساڵی 2008 كراوەتەوە.

رووبەری باڵەخانەكە چەندە؟

فەلاح مستەفا، بەرپرسی پەیوەندییەكانی دەرەوەی هەرێمی كوردستان:

هەولێر بۆ ئەمریكا هێڵی سوورە

فەرماندەیەكی سوپای پاسداران:

زۆربەی ئەو كونســوڵخانانە لە هەولێر بۆ كاری 
سیخوڕی بەكاردەهێنرێن

هیڤیدار ئەحمەد
رووداو – هەولێر

كۆمــاری ئیســامیی ئێــران بەرزترین پۆســتی 
دیپلۆماسیی وڵاتەكەی لە عێراق، بە پیاوێك دەدات 
كــە 30 ســاڵە پەیوەندی لەگەڵ كــورد هەیە و بە 
"ئەندازیــاری پەیوەندیــی نێوان پارتــی و یەكێتی" 
دادەنرێ. بەرپرسێكی كورد دەڵێ هاتنی ئەو پیاوە 
بۆ عێراق بۆ ئەوەیە بەرنامەی ئێران لە عێراق باشتر 

جێبەجێ بكرێ.
ئیرەج مەســجدی، فەرماندەیەكی سەرســەختی 
ســوپای قودس و دەســتە راســتی ســەردار قاسم 
ســلێمانی، فەرماندەی گشتی ئەو سوپایەیە كە بە 
باڵیــۆزی نوێی كۆماری ئیســامیی ئێران لە بەغدا 
دەستنیشــان كــراوە. ئێــران دەیــەوێ هەژموونی 
زیاتر بێ بەســەر عێراقدا و پێیوایە ئەو كارەش بە 

كەسێكی وەكو مەسجدی دەكرێ.
ئیرەج مەســجدی، تەمەن 60 ســاڵ، راوێژكاری 
باڵای قاســم ســولەیمانییە. مووی سەر و ریشی لە 
نێو سوپای قودسدا سپی كردووە. بەرپرسانی كورد 
ئەم پیاوە باش دەناسن. دەڵێن بەهاتنی مەسجدی، 

پەیوەندیی نێوان تاران و هەولێر باش دەبێ.
عەبادی قسەی لەگەڵ داناییفەڕ 

نەمابوو
نــازم دەبــاغ، نوێنــەری حكومەتــی هەرێمــی 
كوردستان لە تاران لەبارەی دانانی مەسجدی وەكو 
سێیەم باڵیۆزی ئێران لە بەغدا لەدوای ساڵی 2003 
دەڵێــت "هەڵبژاردنی ئاغای مەســجدی نیشــانەی 
گرنگیدانی ئێرانە بە عێراق و لایەنە سیاســییەكانی 
عێراق و هەرێمی كوردســتان". چونكە "بەگشــتی 
ئەمە شاراوە نییە ئێران ئاغای مەسجدییان داناوە بۆ 

باشتر جێبەجێكردنی بەرنامەی ئێران".
بەرپرسێكی ئاگادار و نزیك لە ئێران كە نەیویست 
ناوی بڵاوبكرێتەوە، باسی چۆنیەتی دانانی مەسجدی 
دەكات و دەڵێت "حكومەتی عێراق ماوەی ســاڵێك 
دەبوو مامەڵەی لەگەڵ حەسەن داناییفەڕ، باڵیۆزی 
پێشــووی ئێــران لە بەغــدا، نەدەكــرد، چونكە لە 
سەردەمی نووری مالیكی، سەرۆكوەزیرانی پێشووی 
عێراقدا، داناییفەڕ دەســتی خســتبووە نێو هەموو 

دەزگاكانی عێراق، عەبادیش ئەمەی قەبووڵ نەبوو".
لــە تارانیش كاتێك ناوی مەســجدی هاتووە بۆ 
ئــەوەی ببێ بە باڵیــۆزی ئێران لە عێراق، كێشــە 
لەنێوان حكومەت و ســوپای قودس دروست بووە، 
بەڵام دواجار، قسەی سوپای قودس سەركەوتووە.

ئەو بەرپرسە زانیاریی وردی هەیە لەسەر دانانی 
باڵیــۆزی نوێی ئێــران لە بەغــدا و دەڵێت "حەوت 
مانگ بوو سوپای قودس ناوی مەسجدی بۆ پۆستی 
باڵیــۆزی وڵاتەكەی لە بەغدا بۆ حەســەن رۆحانی، 
ســەرۆك كۆمــاری ئێــران بەرزكردبــووەوە، بەڵام 
ســەرەتا رۆحانی رازی نەبوو مەسجدی ئەو پۆستە 
وەربگــرێ، ئەوە تەنیــا دوو مانگە ئیمزای كردووە. 
رۆحانی لەگەڵ ئەوە نەبوو كەسێكی سەر بە سوپای 

قودس ئەو پۆستە وەربگرێ".

كێشــەی نێــوان حكومــەت و ســوپای قودس 
ســەبارەت بە دانانی مەسجدی ئەو كەلێنە گەورەیە 
دەردەخــات كە لە نێوان سیاســەتەكانی ســوپای 
پاسداران و حكومەتی ئێراندا هەیە، لە هەمانكاتیشدا 
ئەو دەســەڵاتە زۆرەی سوپای پاســداران و قودس 
لــە دیاریكردنــی سیاســەتی دەرەوەی ئێــران لــە 
عێراق دەردەخــات كە بەهــۆی هاومەزهەببوونەوە 
پەیوەندیی لە مێژینەی لەگەڵ كەســایەتی، حیزب 
و میلیشیاكانی شیعە، هەژموونێكی تەواوی بەسەر 

حكومەتی زۆرینەی شیعەی عێراقدا هەیە.
بە قەڵەمی قاسم سلێمانی بووە

مەســجدی بە قەڵەمی قاسم سلێمانی ناوەكەی 
پێشــنیار كراوە بۆئەوەی ببێتە باڵیۆز، لە ئێرانیش 

رەتكردنەوەی داوای سلێمانی ئاسان نییە.
بیــال ســلێمان، بەرپرســی پەیوەندییەكانــی 
كۆمەڵی ئیسلامی كوردستان دەڵێت "لە ئێران زۆرتر 
ئەو كەســانە بۆ پۆستەكانی پەیوەندیدار بە عێراق 
دادەنرێن كە شارەزاییان هەبێ لەسەر دۆخی عێراق 
و ئاغای مەســجدی زۆر لە قاســم سلێمانی نزیكە، 
دیاریكردنی هیچ كەســێك بۆ عێراق بەبێ پرســی 

قاسم سلێمانی نابێ".
لــەدوای 2003وە ئێــران پێگــەی خــۆی باش 
لەعێراق قایم كردووە، بەشــێوەیەك حكومەتەكانی 

عێراق بەبێ رازیبوونی ئێران دروست نابن.
ئێــران ســێ باڵیــۆزی لــە عێــراق دانــاوە كە 
هەرســێكیان پلەداری باڵا بوونە لە سوپای قودسی 
ئێــران. یەكــەم باڵیــۆزی ئێــران دوای لەنێوبردنی 
حوكمــی ســەددام حوســێن لەلایــەن ئەمریكاوە، 
حەسەن كازمی قومی بوو كە بۆ ماوەی شەش ساڵ 

و نیو باڵیۆزی تاران بوو لە بەغدا.
حەسەن داناییفەڕ، كە ئەویش بۆ ماوەش شەش 
ساڵ ئەو پۆستەی بەڕێوەبرد، پێش وەرگرتنی ئەو 
پۆستە، فەرماندەی گشتیی هێزی دەریاوانی سوپای 
قودس بووە. هەروەها بەرپرســی بەشــی ئابووریی 

ئەو سوپایە بووە.
دانانی ســێ باڵیــۆز بە پێشــینەی كاركردن و 
بەرپرسیارێتی لە ســوپای قودس ئەو راستییەش 
دەردەخات كە سیاسەتی دەرەوەی ئێران لە عێراق 
هەتــا چەندە گرێدراوە بــە بەرژەوەندییە ئەمنییە 
ســتراتیژییەكانی ئێران لە ناوچەكەدا. مەســجدی 
لە كاتێكدا دەســتبەكار دەبێ كە بەرەبەرە داعش 
وەكــوو خەلافەت بــەرەو نەمان دەچێت و بەمەش 
عێراقــی پــاش داعــش دێتــە ئــاراوە، كــە تێیدا 
كۆمەڵێك پرســی نوێی وەكوو دەسەڵاتی حەشدی 
شــەعبی لــە عێراقــی دوای داعــش، ناوچەكانــی 

دەوروبەری مووســڵ و نزیك لە سنووری سووریا، 
هەڵبژاردنــی پەرلەمان و ئەنجوومەنی پارێزگاكانی 
عێراق، سیاسەتی ئیدارەی نوێی ئەمریكا لە عێراق 
و پرسی سەربەخۆیی كوردستان لە ئارادایە. ئەمە 
جگە لەوەی دوای رێككەوتنە ئەتۆمییەكەی ئێران، 
دەســتی سوپای پاسداران لە بازرگانیكردن لەگەڵ 
دەرەوە وەك جــاران كــراوە نییــە، بۆیەش عێراق 
دەتوانــێ دەرگا و دەرفەتێكــی نوێی بازرگانی بۆ 
كۆمپانیــای خاتــم ئەلئەنبیای ســەر بە ســوپای 

پاسداران دەستەبەر بكات. 
مەسجدی و كورد

ئیرەج مەســجدی وەكو ســێیەم باڵیــۆزی ئەو 
وڵاتــە لە عێــراق دەســتبەكار دەبێ. بەرپرســانی 
كورد مەســجدی بە دۆســتێكی هــەرە نزیكی كورد 
هەژمــار دەكــەن. لەو بــاوەڕەدان دەبێتە هۆكارێك 
بــۆ بەهێزتربوونی پەیوەندییەكانی نێــوان ئێران و 

هەرێمی كوردستان.
عەبدوڵڵا ئاكرەیی، بەرپرســی پەیوەندییەكانی 
حكومەتــی هەرێمــی كوردســتان لەگــەڵ كۆماری 
ئیسلامی، وەسفی مەسجدی بە كەسێكی "میانڕەو" 
دەكات و دەڵێت "30 ساڵە پەیوەندی لەگەڵ كورد 

هەیە".
بە بڕوای ئاكرەیی، بەهاتنی مەسجدی پەیوەندی 
ئێــران لەگەڵ هەرێمی كوردســتان باشــتر دەبێ و 
گوتی "كورد هیچ خاڵێكی رەشی لەسەر مەسجدی 

نییە".
وەك نازم دەباغ باسی دەكات، ئیرەج مەسجدی 
"بەستراوەتەوە بە سوپای قودس و رۆڵی كاریگەری 
هەیــە لــە داڕشــتن و بەدواداچوون لــە رۆژهەڵاتی 
نێوەڕاست، بەردەوامیش نوێنەری تایبەتی سەردار 
ســلێمانی بووە بۆ لای مەســعود بارزانی سەرۆكی 

هەرێمی كوردستان".
بــەڵام بیلال ســلێمان كــە ماوەیــەك نوێنەری 
كۆمەڵــی ئیســامی بووە لــە تاران، زانیــاری نوێ 
لەبارەی پەیوەندیی نێوان حیزبە كوردستانییەكان 
و مەســجدی ئاشــكرا دەكات "پێش دروســتبوونی 
بەرەی كوردستانی، مەسجدی رۆڵێكی باشی هەبووە 
لــە نزیكبوونەوەی لایەنە كوردســتانییەكان و بگرە 

ئەندازیاری نزیكبوونەوەی پارتی و یەكێتی بوو".

ئەندازیاری پەیوەندیی نێوان یەكێتی و پارتی 
دەبێتە باڵیۆزی ئێران لە عێراق

نوێنەری حكومەتی هەرێمی كوردستان لە تاران:

مەسجدی هاتووە بۆ ئەوەی بەرنامەی ئێران 
لە عێراق باشتر جێبەجی بكات

بیلال سلێمان: 

هیچ كەسێك بەبێ پرسی قاسم سلێمانی 
لە عێراق دانانرێ

عەبدوڵڵا ئاكرەیی:

مەسجدی 30 ساڵە دۆستی كوردە

حەوت مانگ بوو رۆحانی دۆسیەكەی راگرتبوو

راپۆرت

 )فۆتۆ: فەرزین حەسەن(

ئاسۆ سەراوی
رووداو - هەولێر

ســەرۆكی ســەنتەری زانیاری و لێكۆڵینەوەی 
ســتراتیژیی كوردســتان دەڵێت لە ماوەی ساڵی 
رابــردوودا خەرجییەكانــی حكومەت بــە رێژەی 
70% كــەم كراوەتــەوە، داهاتی ناوخۆش )جگە 

لە گومرگەكان( بە رێژەی 25% زیادی كردووە.
ســەرەتای ســاڵی رابردوو، نێچیرڤان بارزانی 
سەرۆكوەزیرانی هەرێمی كوردستان، بە ئامانجی 
زیادكردنی داهات ‌و كەمكردنەوەی خەرجییەكان 
‌و كەمكردنەوەی كاریگەرییەكانی قەیرانی دارایی 
بڕیاری دا كۆمەڵێــك گۆڕانكاری بكات، هەندێك 
لەو گۆڕانكارییانە جێبەجێ كران، بەڵام بەشێكیان 

جێبەجێ نەكراون.
ئەو چاكســازی و گۆڕانكاریانەی حكومەت لە 
وۆركشــۆپێكدا لــە رۆژی 2016/1/23 لە هۆڵی 
ســەعد عەبدوڵڵا لەشاری هەولێر بە ئامادەبوونی 
بەرپرسانی حكومی ‌و كەســانی شارەزای بواری 
دارایی ‌و ئابووری، راگەیەنرا. ئەو دەمە نێچیرڤان 
بارزانی ســەرۆكی حكومەتی هەرێمی كوردستان 
رایگەیاند "بەرمیلی نەوت بە 20 دۆلار دەفرۆشین"، 
بەڵام ئێستا بەرمیلێك نەوتی كوردستان بە زیاتر 

لە 40 دۆلار دەفرۆشرێ.
 هــەر ئــەو كاتــە بارزانی راگەیانــد ملیۆنێك 
‌و 400 هــەزار مووچەخــۆر لە كوردســتان هەن، 
بەڵام 700 هەزار كەسیان بە فیعلی كار دەكەن. 
مانگانــەش 850 ملیــار دیناریــان بــۆ مووچــە 
پێویست بووە. ئەوە لەكاتێكدا داهاتی مانگانەی 
حكومەت ئەوكات 450 بۆ 500 ملیار دینار بوو، 
بەڵام ئێســتا بە پشتبەســتن بە داهاتی نەوت ‌و 
بەو نرخەی ئێســتا‌ پێشــبینی دوو هێندەی ئەو 

داهاتە دەكرێت.
 دڵشاد شەعبان، جێگری سەرۆكی لیژنەی وزە 
و سامانە سروشتییەكان لە پەرلەمانی كوردستان 
بە )رووداو(ی راگەیاند، بەپێی ئامارەكان، ئێستا 
ئەگــەر مانگانــە هەرێمی كوردســتان 18 ملیۆن 
بەرمیل نەوتیشــی فرۆشــتبێت، كــۆی پارەكەی 
دەكاتــە )804 ملیۆن ‌و 600 هەزار دۆلار(، بەڵام 
ئەو پارەیە هەمووی نامێنێتەوە وەكو ئەو دەڵێت 

"لــەو بڕە پارەیە 195 ملیــۆن دۆلاری بۆ قەرزی 
پێشــوو، 94 ملیۆن دۆلاریشــی بۆ حەقدەســتی 
كۆمپانیاكان ‌و 25 ملیۆن دۆلاریشی بۆ حەقدەستی 
بانكی ‌و گۆڕینەوەی پارەكە دەڕوات. كۆی گشتی 
پارەی ماوە 490 ملیۆن دۆلارە". بۆیە "حكومەت 
ئێستا دەتوانێ‌ 66%ی پارەی مووچەخۆران بەبێ‌ 

پاشەكەوت دابین بكات".
لە پاش ساڵێك لە راگەیاندنی چاكسازییەكانی 

حكومەتی هەرێمی كوردستان، خەڵكی دەپرسێ‌ 
چەند لەو بڕیارانە جێبەجێ‌ كراون؟

د.ئاراس خۆشناو سەرۆكی سەنتەری زانیاری 
‌و لێكۆڵینەوەی ستراتیژی لە كوردستان، دەڵێت 
ئەو بڕیارانە بەشێكی زۆریان كاریان تێدا كراوە ‌و 
بەشێكی دیكەش بە پێچەوانەوە كاركردن تێیاندا 
وەكو پێویست نەبووە. خۆشناو باسی ئەنجامەكانی 
ئەو چاكسازیانە دەكات و دەڵێت "كەمكردنەوەی 

خەرجــی بەكاربردنــی دامودەزگاكانی حكومەت 
كاری باشــی تێــدا كراوە، بە جۆرێــك بە رێژەی 
70% كەمكراوەتــەوە، داهاتەكانی ناوخۆش جگە 
لە گومرگ بە رێژەی 25% زیاد كراوە، ئەمە جگە 
لەوەی هەر وەزارەتێك بەجیا كاری بۆ زیادكردنی 

داهاتەكانی خۆی كردووە".
گەڕانەوەی قــەرزی حكومەت لەلای كۆمپانیا 
گــەورەكان بڕیارێكــی دیكــەی حكومــەت بوو. 
قەرزانــە  ئــەو  "بەشــێكی  دەڵێــت  د.ئــاراس 
پێشــینە  وەرگرتنــەوەی  وەرگیراونەتــەوە، 
جیاجیاكانیش كە كاتی خــۆی هاووڵاتیان وەك 
قەرز لە حكومەت وەریانگرتووە وەكو پێویســت 
نەبوو، چونكە بەهۆی پەیڕەوكردنی سیســتەمی 
پاشــەكەوتكردنی مووچــە، حكومەتی هەرێمی 
كوردستان بڕیاری دا فەرمانبەران ناچار نەكرێن 
لەكاتــی دیاریكــراوی خۆیــدا ئــەو پێشــیانانە 

بگەڕێننەوە". 
ئیداریــی  هەیكەلــی  بچووككردنــەوەی 
وەزارەتــەكان، بڕیارێكــی دیكــەی حكومەتــی 
هەرێمــی كوردســتان بــوو. د.ئــاراس دەڵێــت 
"زۆربەی وەزارتەكان كاری باشــیان لەو بارەیەوە 

كردووە، بــەڵام دەكرێت كاری دیكەش بكرێت". 
بەڵام دەڵێــت "لیژنەی شــەفافیەتی داهاتەكان 
وەكو پێویســت كاری خۆیان نەكــردووە، بەڵام 
ئەوە باشــە كە وەزارەتی سامانە سروشتییەكان 
مانگانە راپۆرتی خۆیــان بڵاودەكەنەوە، هاوكات 
لیژنەی گۆڕینەوەی داهاتی نەوت لە دۆلارەوە بۆ 

دینار، كارێكی وەهایان نەكردووە كە دیاربێت".
قورسترین بڕیاری حكومەت لە ساڵی رابردوودا 
بڕیــاری سیســتمی پاشــەكەوتكردنی مووچەی 
فەرمانبەران بوو، بەهۆی ئەو بڕیارەوە خەرجیی 
مانگانــەی مووچە لــە 870 ملیار دینــارەوە بۆ 
نزیكــەی 621 ملیار دینار كەمكرایەوە. د.ئاراس 
خۆشــناو دەڵێــت "لەبــەر ئــەوەی ئــەو كاتــە 
گوتــراوە بــە زیادبوونی داهاتەكانــی حكومەت 
دەستكاریی ئەو سیستمە دەكرێت، ئێستا كاتی 
دەستكاریكردنی هاتووە، چونكە داهاتی نەوت بە 
بــەراورد بەو كاتەی بڕیارەكەی تێدا درا زۆر زیاد 
بووە، هەموو پێشــبینییەكانیش بۆ ئەوە دەچن 
كە لە مانگی نیســانی ئەمســاڵدا بــە رێژەیەك 
دەســتكاری سیستەمی پاشەكەوتكردنی مووچە 

بكرێ".

 پاش ساڵێك چەند لە بڕیارەكانی حكومەت جێبەجێ‌ كران؟

خەرجییەكانی حكومەت 70 % دابەزیون ‌و 
داهاتیش 25 % زیاد بووە

سیستەمی پاشەكەوت، خەرجیی مووچەی لە 
870 ملیار دینارەوە بۆ 620 ملیار دینار 

كەم كردەوە

قاسم بەرزنجی، بەڕێوەبەری گشتیی حەج و عومرەی كوردستان:

تائێستا بیرۆكەی حەجی بازرگانیمان نییە

پشتیوان جەمال
رووداو - سلێمانی

دەستەی حەج و عومرەی عێراق پێشنیازی كردووە 1000 كورسی 
لە حەجی ئەمســاڵ بكاتە بازرگانی، هەر كورســییەكیش بە هەشت 
هەزار دۆلار بفرۆشرێ، بەڵام بۆ هەرێمی كوردستان هیچ پلانێك نییە، 

ئەمساڵ حەجی بازرگانی هەبێ.
تا پێش ساڵی 2013، ساڵانە 31 هەزار و 500 كەس لە عێراقەوە 
ســەفەری حەجیــان دەكرد، لــەوەش 4500 كەس پشــكی هەرێمی 
كوردستان بوو، بەڵام دواتر سعودیە پشكی حاجیانی عێراقی بۆ 25 
هەزار كەمكردەوە، بەو هۆیەشــەوە پشــكی حاجیانی كوردستان بۆ 
3656 حاجی كەم بووەوە. ئەمســاڵیش دوای فراوانكردنی حەرەمی 
كەعبە، پشكی عێراق بۆ 33 هەزار و 690 كەس زیادكرایەوە و پشكی 

كوردستانیش وەك جارانی لێهاتەوە.
رۆژی 2017/1/15 لیژنــەی ئەوقــاف و كاروبــاری ئاینــی لــە 
ئەنجوومەنــی نوێنەرانــی عێراق بــۆ تاوتوێكردنی ســەفەری حەجی 
ئەمســاڵ لەگەڵ دەســتەی حــەج و عومرەی عێــراق كۆبوونەتەوە و 
چوار تەوەریان باســكردووە. ســەلیم شووشــكەیی ئەندامی لیژنەی 
ئەوقاف لە ئەنجوومەنی نوێنەرانی عێراق بە )رووداو(ی راگەیاند، لە 
كۆبوونەوەكەدا دەستەی باڵای حەج بۆ یەكەمجار باسی پێشنیازێكیان 
كــرد بۆ ئەوەی لە پشــكی حاجیانی عێــراق 1000 كەس بە حەجی 
بازرگانی فەریزەكە بەجێبگەیەنن، ئەوەش بە مەبەســتی زیادكردنی 

داهات بۆ دەستەكە.
شووشــكەیی گوتی "بە قسەی بەرپرسانی حەج و عومرە، نرخی 
هەر حەجێكی بازرگانی رەنگە هەشــت هەزار دۆلار بێت، لە كاتێكدا 
نرخــی حەج بۆ هاووڵاتی ئاســایی چوار ملیــۆن و 250 هەزار دینارە 
كــە دەكاتە نزیكەی ســێ هــەزار و 300 دۆلار"، بــە گوتەی ناوبراو، 
بەرپرسانی حەج و عومرە پێشنیازەكەیان ئاڕاستەی حەیدەر عەبادی 
ســەرۆك وەزیرانی عێراق كردووە و ئەویش بەشــێوەیەكی سەرەتایی 

بەڵێنی جێبەجێكردنی پێداون.
مەلا ســەلیم شووشكەیی باسی لایەنە باش و خراپەكانی حەجی 
بازرگانی كرد و روونیكردەوە، لایەنی باشی ئەوەیە دەستەی حەج و 

عومرە بۆ تێچووی حاجیان پشتی بە داهاتی خۆی بەستووە و لەلایەن 
حكومەتی عێراقەوە هاوكاریی ناكرێت، بەڵكو چەند كۆمپانیایەكی بۆ 
حەج و عومرە كردووەتەوە بۆ ئەوەی داهاتەكانیان لە حاجیاندا خەرج 

بكاتەوە، بۆیە ئەو زیادكردنە دەبێتە داهاتێك.
شووشكەیی باســی لایەنە نەرێنییەكەی حەجی بازرگانی دەكات 
و دەڵێــت "ئەو 1000 كەســە پشــكی حاجیانی عێراقــە، بەڵام لەو 
كاتەدا لەبەرئەوەی دەچێتە چوارچێوەی بازرگانی، رەنگە كەسوكاری 
بەرپرسان سەفەر بكەن و لە پشكی هاووڵاتیانی ئاسایی كەم ببێتەوە، 
جگــە لەوەش ئــەو كۆمپانیایانەی ئەو حەجــە بازرگانییە جێبەجێ 

دەكەن رەنگە بە نرخی گرانتر بە هاووڵاتیانی بفرۆشنەوە".
بەهۆی نەبوونی هیچ نوێنەرایەتییەكی فەرمیی سعودیە لە عێراق، 
ساڵانە پاسپۆرتی حاجیان بۆ وەرگرتنی ڤیزا دەبرایە سعودیە، بەڵام 
وەكو شووشــكەیی باســیكرد، لە كۆبوونەوەكەدا بەرپرسانی حەج و 
عومرە ئاماژەیان بەوە كردووە كە ئەمســاڵ ســعودیە ئۆفیســێك لە 
بەغدا بۆ پێدانی ڤیزا بەو كەسانەی سەفەری حەج دەكەن، دەكاتەوە.
ساڵانە حاجیانی عێراق لەڕێگەی ئاسمانی و وشكانییەوە سەفەری 
حەج دەكەن، وشكانیش بەڕێگەی ناوچەی عەرعەرە، بەڵام لە سەفەری 
ئەمســاڵدا رێگەیەكــی دیكەی وشــكانیش بۆ حاجیــان دەكرێتەوە. 
شووشــكەیی گوتی "بەرپرســانی حەج و عومرە گوتیــان دەروازەی 
ســەماوە وەكو رێگەیەكی دیكە دەكەنەوە، چونكە تائێســتا 40%ی 
حاجیان بەڕێگەی وشكانی و 60%یشیان بەڕێگەی فڕۆكە دەڕۆیشتن، 

بە كردنەوەی ئەو رێگە نوێیە ماوەی رێگاكە كەمتر دەبێتەوە".
شووشكەیی پێشنیازی كردووە رێگەیەكی وشكانیش بۆ حاجیانی 
هەرێمی كوردستان بكرێتەوە، چونكە لەو كاتەدا نرخی هەزار دۆلار بۆ 
هاووڵاتیی كوردستان كەمتر دەكەوێت، بەرپرسانی حەج و عومرەش 

بۆ ئەو مەبەستە قسە لەگەڵ بەرپرسانی كوردستان دەكەن.
ساڵی رابردووش بۆ یەكەمجار هەرێمی كوردستان 500 كورسی لە 

پشكی حاجییان بە نرخی هەشت هەزار دۆلار كردە بازرگانی. 
بەڵام شێخ قاسم بەرزنجی، بەڕێوەبەری گشتی حەج و عومرە لە 
وەزارەتی ئەوقافی هەرێمی كوردســتان بــە )رووداو(ی راگەیاند، بۆ 
ئەمساڵ تائێستا هیچ بیرۆكەیەكیان نییە بۆ تەرخانكردنی كورسیی 

حەجی بازرگانی.

 نەوزاد مەحموود
رووداو - سلێمانی

یەكێــك لــەو دادوەرە كوردانــەی لە پرۆســەی 
بەعســدا  حیزبــی  بەرپرســانی  دادگاییكردنــی 
ســەرۆكایەتی چەند دانیشــتنێكی دادگای كردووە، 
وەك خۆبەخش ســەرقاڵی كاركردنە بۆ دامەزراندنی 

دادگایەكی نێودەوڵەتی لە هەرێمی كوردستان.
دادوەر ئاسۆ ســۆفی، دەڵێ كار بۆ دامەزراندنی 
دادگایەكی نێودەوڵەتی لە هەرێمی كوردستان كراوە 
"پرۆژەكەی ئامادەیە، بەڵام پێویســتی بە پەرلەمانە 
دوای هەڵســەنگاندنی پەســەندی بــكات و دواتــر 
رەزامەندیی حكومەتی عێراق و ئەنجوومەنی دادوەریی 
عێراقــی بــۆ وەربگیرێــت". ناوبراو پێیوایــە ئەوەی 
وایكردووە بۆ دامەزراندنی ئەو دادگایە لە كوردستان 
رەزامەندی حكومەت و ئەنجوومەنی دادوەریی عێراق 
وەربگیرێ، تەنیا ئەوە نییە كە هەرێمی كوردســتان 
بەشــێكە لە عێراق "بەڵكو شــنگال هێشتا بەشێكە 
لەو ناوچانەی ناكۆكیی لەسەرە و دەكەوێتە سنووری 

ناوچە دابڕێنراوەكانەوە".
ساڵی 2014 چەكدارانی داعش ئاراستەی شەڕیان 
بەرەو باشــووری كوردستان گۆڕی و دوای دەستگرتن 
بەســەر شنگال و چەند ناوچەیەكی دیكەی باشووری 
كوردستان، كوشتارێكی بێوێنەیان لە شنگال ئەنجام 
دا، ئــەوە جگە لەوەی كە ژمارەیەكــی زۆری كچان و 
ژنانی ئێزدییان دەستبەسەر كرد و هێشتا ژمارەیەكیان 
لە بندەستی ئەوان ماون. لەمانەش واوەتر، وێرانەیەكی 
گەورەیان لەدوای خۆیان بەجێهێشت كە كۆی وێنەكان 
بــەلای شــارەزایان و یاساناســانەوە، دەچێتە خانەی 

تاوانی كۆمەڵكوژییەوە.
ئــەو دادوەرە، چەنــد جارێــك ســەردانی وڵاتانی 
دەرەوەی كــردووە، بەتایبەتــی وڵاتانــی ئەمریــكا و 
ئەوروپا، لەوێ دیداری لەگەڵ پســپۆڕان و یاساناسانی 
دادگای تاوانە نێودەوڵەتییەكان كردووە، بۆ ئەوەی لە 
نزیكەوە وێنەی تاوانكارییە گەورەكانی ئەمدواییە پیشان 
بــدات "لە هەموو ســەردان و دیــدارەكان، هەوڵمانداوە 
پشــتیوانی نێودەوڵەتی كۆبكەینەوە بۆ دروســتكردنی 
ئــەو دادگایە لە كوردســتان، هەروەها بۆ ئەوەی تیمە 
پســپۆڕەكان بێنە كوردســتان و لە نزیكەوە ئاسەواری 

تاوانەكان و قوربانییەكان ببینن".
ئاسۆ سۆفی كە دەڵێ هەموو سەردان و هەوڵەكانی 
بەشــێوەی خۆبەخش و لەســەر گیرفانــی خۆی بووە، 
سوورە لەســەر ئەوەی تاوەكو ئەوكاتەی پرسی ئێزدی 
و مەسیحی و كاكەییەكان و هەموو قوربانییەكانی دیكە 

لە نێو دادگایەكی تایبەتمەنــد، رێچكەی خۆی دەگرێ، 
بەردەوام دەبێ.

"هەریەكە لە ئەمریكا و فەرەنســا و بەشێكی زۆر لە 
وڵاتانی ئەوروپا پشــتیوانی پڕۆژەكــە دەكەن". لەبارەی 
تایبەتمەندی ئەو دادگایەشەوە دەڵێ، هێشتا ئەوە یەكلا 
نەبووەتــەوە كە دەبێ دادگاكە چــۆن بێ "یان دەبێ لە 
دادوەرانــی كــورد و عەرەبی عێراقی و بیانی پێكهاتبن، 
یان دادوەرانی كورد و عەرەبی عێراقی، بەڵام دادگایەكی 
نێودەوڵەتی دەبێ و لەسەر ئاستی نێودەوڵەتی مامەڵەی 

لەگەڵ دەكرێ".
بۆ دادگایی سەددام حوسێن و سەرانی رژێمەكەی لە 
عێراق، دوای پرۆسەی ئازادی و لەساڵی 2003دا، دادگای 

باڵای تاوانەكان پێكهات كە دادگایەكی سەربەخۆ بوو.
دادگاكە بەپێی ئەحكامەكانی مادە )48(ی یاســای 
ئیــدارەی كاتــی دەرچووبــوو، ســەرەڕای تەواونەبوونی 
كارەكانــی ئــەو دادگایــە، لــە رۆژی )2011/5/3( لە 
كۆبوونەوەی ئەنجوومەنی وەزیراندا، رەزامەندی لەســەر 
پــرۆژەی هەڵوەشــاندنەی ئــەو دادگایــە درا و پرۆژەكە 
رەوانەی پەرلەمانی عێراق كرا بۆ پەســەندكردنی. بۆیە 
هەوڵ دەدرێ ئەو دادگایەی لە كوردستان پێكدەهێنرێ، 

هاوشێوەی ئەو دادگایە بێت.
مەحمــوود حاجــی ســاڵح، وەزیــری شــەهیدان و 
ئەنفالكراوانی هەرێمی كوردســتان دەڵــێ تاوانی دژ بە 
كوردی ئێزدی و پێكهاتەكانی دیكەی مووسڵ و ناوچەكانی 
دیكە، هەموو رەگەزێكی جینۆسایدیان تێدایە، بۆیە رۆژی 
2014/8/17 ئەنجوومەنی وەزیرانی هەرێمی كوردستان 
كۆبــووەوە و بڕیاری دروســتكردنی لێژنەیەكی تایبەتی 

بەو پرســە دا، بۆ ئەوەی لە دادگای تاوانی نێودەوڵەتی 
دۆســیەكە بجوڵێنرێت و بە جینۆساید بناسرێت "زیاتر 
لە هەزار بەڵگەمان ئامادە كرد و بردمانە لاهای، لەگەڵ 
ســەرۆكی دادگای تاوانەكانی نێودەوڵەتی كۆبووینەوە. 
دوای چەنــد مانگێك دادگا وەڵامــی داینەوە كە ناتوانن 
لێكۆڵینەوە لەو دۆسیە بكەن، چونكە عێراق ئەندامی ئەو 
دادگایە نییە، هەوڵماندا لە رێگای ئەنجوومەنی ئاسایش 

ئەو دۆسیەیە بجوڵێنین، بەڵام ئەویش زەحمەتە".
مەحمــوود حاجــی ســاڵح باســی دواییــن هەوڵی 
خۆیــان دەكات و دەڵێت "ئێســتا لەگەڵ رێكخراوێكی 
نێودەوڵەتــی گرێبەســتمان كــردووە كــە هاوكاریمان 
دەكــەن بۆ دروســتكردنی دادگایەكی نێوخۆیی، بەڵام 
ســیفەتێكی نێودەوڵەتــی دەبێــت بــۆ لێكۆڵینەوە لە 
تاوانەكانی داعش و بە پارەو بە لێكۆڵینەوە و دادوەری 
دادگای تاوانــی نێودەوڵەتی دەبێت، بەڵام لە ناوخۆی 
هەرێمی كوردستان بە ئیعترافی ئەوان بەڕێوەدەچێت، 

ئەمەش پێویستی بە رەزامەندی بەغدا هەیە".
دادوەر هاشــم عەبدولحامد كە دادوەرە لە هەڵەبجە 
و لە نزیكەوە ئاگای لە هەوڵەكانی دادوەر ئاسۆ سۆفی 
هەیــە، پێیوایــە ئەو دادگایــە رۆڵێكــی گرنگی دەبێ 
لــە بە جینۆســاید ناســاندن و هەروەها پێشخســتنی 
دۆسیەی قوربانییەكانی دەستی داعش. بەبڕوای ئاسۆ 
سۆفی، ئەو دەستەیەی حكومەتی هەرێمی كوردستان 
پێكیهێنــاوە بۆ ئامادەكاری و كۆكردنــەوەی بەڵگە و 
وتــە و شــاهیدحاڵەكان "كاری زۆر باشــیان كــردووە 
و هێندەیــان بەڵگــە كۆكردووەتــەوە كــە بتوانین ئەو 

دادگایەی بۆ ئامادە بكەین".

داهاتەكەی هەشت ملیۆن دۆلارە

دەستەی حەجی عێراق 1000 
كورسیی حەج دەكاتە بازرگانی

تایبەتە بە دۆسیەی ئێزدی و مەسیحی و كاكەییەكان

دادوەرێك دەیەوێ دادگایەكی 
نێودەوڵەتی لە كوردستان دابمەزرێنێ

 لە عێراق خۆپیشاندان رێكدەخرێت
رووداو - سلێمانی

ئەشواق جاف، ئەندامی لیژنەی مافی مرۆڤ لە پەرلەمانی عێراق بە )رووداو(ی راگەیاند، لەم وەرزەی یاساداناندا پڕۆژەی یاسای ئازادی رادەبڕین 
كە حكومەتی ناردوویەتی دەخەنە دەنگدانەوە. ئەشواق گوتی "گرنگترین بەشی پڕۆژەكە تایبەتە بەرێكخستنی خۆپیشاندانەكان، حكومەت داوای كردبوو 

مۆڵەت وەربگیرێت، بەڵام لیژنەكەمان و رێكخراوەكانی كۆمەڵی مەدەنی پێمان باشــبوو حكومەت تەنیا ئاگادار بكرێتەوە نەك مۆڵەت وەربگیرێت، دواتر 
رێككەوتین لەسەر ئەوەی چەند رۆژێك پێش خۆپیشاندان، حكومەت تەنیا ئاگادار بكرێتەوە بۆ دابینكردنی هێزی ئەمنیی پێویست".

دادوەر ئاسۆ سۆفی



6
ژمارە ) 441 ( - دووشەممە 2017/1/16

مستەفا مەولوودی بوو بە سكرتێری حدك 
رووداو - كۆیە

 رۆژی 2017/1/15 مستەفا مەولوودی بە زۆرینەی دەنگی ئەندامانی كۆمیتەی ناوەندی، بە سكرتێری گشتیی حیزبی دیموكراتی كوردستان )حدك( 
هەڵبژێردرا. هەڵبژاردنی مستەفا مەولوودی دوای دەستلەكاركێشانەوەی خالید عەزیزی دێت لە پۆستی سكرتێری گشتیی حدك. مەولوودی پێشتر جێگری 

سكرتێری گشتیی حدك بوو. مستەفا مەولوودی بڕوانامەی یاسای لە زانكۆی كۆیە وەرگرتووە. لە كۆنگرەی حەوت بووەتە ئەندامی سەركردایەتی حیزبی 
دیموكرات، لە كۆنگرەی 12 بووەتە ئەندامی دەفتەری سیاسی حیزبی دیموكرات، لە كۆنگرەی 14ش بووەتە جێگری سكرتێری گشتی حدك.

بە ئومێدی ئەوروپا رۆیشت و 
لە گرتووخانەیەكی تاراندا گیری خوارد

فوئاد حەقیقی
رووداو - هەولێر

هەڵبژاردنەكانــی خولــی داهاتووی ســەرۆك 
كۆمــاری ئێران نزیــك دەبێتــەوە، چالاكڤانانی 
كورد لە رۆژهەڵاتی كوردستان دەڵێن هەرچەندە 
حەسەن روحانی پابەندی ئەو بەڵێنانە نەبوو كە 
لە كاتی پڕوپاگەندەی هەڵبژاردنی خولی رابردوو 
بە كوردی دا، بەڵام لەویش باشــتر شــك نابەن 

دەنگی پێ بدەن.
حەســەن روحانی، یەكەمین سەرۆك كۆماری 
ئێرانــە كــە بە نووســین كۆمەڵێــك بەڵێنی بە 
نەتەوەكانــی ئێــران دا. ئەمــە جگە لــە بەڵێنە 
زارەكییەكانی. ماوەی زیاتر لە ســێ ساڵ و نیو 
بەسەر هاتنەسەركاری روحانی-دا تێپەڕیوە، بەڵام 
تەنانەت لایەنگرانیشی پێیانوایە لە جێبەجێكردنی 

بەڵێنەكانیدا نمرەی دەرچوون ناهێنێ.
موسا ئومێدی، چالاكڤانی كورد لە ئیلام دەڵێت 
"لە سیاسەتی ناوخۆییدا روحانی سەركەوتنێكی 

ئەوتۆی بەدەست نەهێناوە. ئەو بۆ نموونە باسی 
لابردنــی هــەڵاواردن و جیاوازییەكانی بۆ پێدانی 
بەرپرســیارێتییەكان كــرد، بەڵام ئــەو بەڵێنەی 

جێبەجێ نەكرد.
حەسەن روحانی لە سەروبەندی پڕوپاگەندەی 
هەڵبژاردنــی خولی رابردووی ســەرۆك كۆماری 
ئێراندا بە هەوڵی چالاكڤانانی كورد كارنامەیەكی 
10 خاڵیی ئامادە كرد. لە كارنامەكەیدا كۆمەڵێك 
بەڵێنــی بــە كــورد دابــوو، لەوانــەش هەمــوو 
ئێرانییەكان بەبێ جیاوازیی زمان و ئاین، لە هەموو 
ئاســتەكاندا، تەنانەت تاوەكو ئاستی وەزیرییش 
بەرپرسیارێتی وەردەگرن. لە ناوچەكانی خۆیاندا 
بەرپرسیارێتی بدرێتە خەڵكی ناوچەكە خۆیان. 
نەتەوەكانی ئێران بۆیان هەبێ بە زمانی دایكیان 
بخوێنن. پاراســتنی مافی پەیڕەوانی ئاینەكانی 
دیكە. بودجەیەكی تایبەت بۆ قەرەبووكردنەوەی 
ناوچە پشتگوێخراوەكان تەرخان بكرێ و لابردنی 

روانینی ئەمنی بۆ ناوچەی نەتەوەكان.
چالاكڤانانــی كورد دەڵێن حەســەن روحانی 

پابەند نەبوو بەو كارنامەیە و زۆربەی خاڵەكانی 
كارنامەكەی جێبەجێ نەكردووە. 

فەرهــاد ئەمین پوور، چالاكڤانی سیاســی لە 
سەقز دەڵێ "چاوەڕوان دەكرا روحانی هەوڵێكی 
جدیتــری بــۆ جێبەجێكردنی راگەیەنــدراوە 10 

خاڵییەكەی دابایە".
چالاكڤانانــی كــورد دەڵێــن هەندێــك لــەو 
بەڵێنانــەی حەســەن روحانــی لە ســەروبەندی 
هەڵبژاردنەكان بە نەتەوەكانی ئێرانی داوە "هێڵی 
ســوورن" و روحانــی ناتوانێ خــۆی لە قەرەیان 

بدات.
فەرهــاد ئەمیــن پــوور دەڵێت "بەشــێك لە 
داخوازییــەكان هەســتیارن و حكومــەت ناوێرێ 
لە ترســی دامــەزراوە ئاینی و ســەربازییەكان، 

جێبەجێیان بكات". 
موســا ئومێدی نموونە بە جێبەجێنەكردنی 
ئێــران  نەتەوەكانــی  گرنگــی  داخوازییەكــی 
دێنێتــەوە و دەڵێــت "هێشــتا یــەك حیــزب 
نەیتوانیوە مۆڵەتی چالاكیی سیاسی وەربگرێت، 

چونكە ئەمە لە ئێران هێڵی سوورە".
فەرهاد ئەمین پوور پێیوایە رەنگە حەســەن 
روحانی هەوڵی جێبەجێكردنی بەڵێنەكانی دابێت 
یا باوەڕی پێیان بووبێت، هەروەها هەندێكیشــی 
جێبەجێ كردبێت، بۆ نموونە خوێندن بە زمانی 
كوردی لە زانكۆی كوردســتانی سنە یان دانانی 
یەكەمین باڵیۆزی كوردی سوننە مەزهەب، بەڵام 
بەشێك لە كێشەكان بۆ پێكهاتەی هێز لە كۆماری 
ئیســامیدا دەگەڕێنەوە "بەشێك لە پرسەكانی 
پەیوەندیــدار بــە نەتــەوەكان پەیوەندییــان بە 
سیاســەتی گشتی دەســەڵاتدارێتییەوە هەیە لە 
ئێــران. بەجۆرێك كە هەموو دەســەڵات دەبێت 
بڕیاری لەســەر بــدەن و تەنیا لــە چوارچێوەی 

دەسەڵاتەكانی حكومەتدا نین".
لــە  بەشــێك  ئومێــدی،  موســا  بەبــڕوای 
بەڵێنەكانــی  جێبەجێنەكردنــی  هۆكارەكانــی 
روحانــی پەیوەنــدی بە خــودی رێكخراوەكانی 
كۆمەڵگــەی مەدەنییــەوە هەیە كــە نەبوونەتە 
بــۆ  بەدواداچوونیــان  و  گوشــار  ئامرازێكــی 

جێبەجێكردنی بەڵێنەكانی روحانی نەكردووە.
میراتگــری  روحانــی  حكومەتــی حەســەن 
نــەژاد  ئەحمــەدی  مەحمــوود  حكومەتەكــەی 
بوو. دوای رۆیشــتنی ئەحمەدی نــەژاد، گەمارۆ 
نێودەوڵەتییەكانــی پەیوەندیــدار بــە بەرنامــە 
ئەتۆمییەكانی ئێرانــەوە، ئابووریی ئەو وڵاتەیان 

تووشی قەیرانی جدی و داتەپین كردبوو. 
حكومەتــی  كاتێــك  روحانــی،  بەگوتــەی 
بــووە،  هەڵاوســان %40  رێــژەی  وەرگرتــووە 
ســەرمایەگوزاریی بیانــی لــە ئێــران نەدەكــرا، 
ئاڵوگــۆڕی بازرگانی زۆر كەم بوو. بۆیە كرانەوە 
بــەڕووی جیهانــی دەرەوەدا گرنگتریــن پرســی 
حەســەن روحانی لــە ماوەی ســاڵانی رابردوودا 
بــوو. هەر ئەمە خــۆی یەكێك لــە بەڵێنەكانی 
ئــەو بوو. حكومەتی روحانی بــەڕووی دەرەوەدا 
هەنگاوی گەورەی هاوێشت كاتێك ساڵی رابردوو 
لەگەڵ وڵاتانی 5 + 1لەسەر بەرنامە ئەتۆمییەكەی 

گەیشتنە رێككەوتن. 
چاودێران پێیانوایە ئــەو رێككەوتنە ئامرازی 
هەرە كاریگەری روحانی دەبێت بۆ كۆكردنەوەی 
دەنــگ بــۆ هەڵبژاردنــی خولــی دوازدەمینــی 
ســەرۆكایەتی كۆمار كە بڕیــارە لە 19ی ئایاری 

ئەمساڵ بەڕێوەبچێ.
بەگوتەی چالاكڤانانی كــورد، پابەندنەبوونی 
روحانی بــەو بەڵێنانەی بــە نەتەوەكانی دابوو، 
دەبێتە هۆی ئەوەی كە كورد بە هەمان رۆحیەتی 

خولی رابردوو دەنگ بە روحانی نەدەن.
لە خولی رابردوودا زۆربەی كورد و بەلوچەكان 
دەنگیان بــە روحانی دا. ئەگەر كورد دەنگی بە 
روحانــی نەدابایــە، لانیكەم لە خولــی یەكەمی 

هەڵبژاردنــدا دەرنەدەچــوو. زیاتــر لــە 73%ی 
بەلووچەكان لە پارێزگای سیستان و بەلوچستان 
دەنگیــان بــە روحانی دا. لە پارێزگای ســنەش 
نزیكــەی 71%ی خەڵك و لــە پارێزگای ورمێش 

زۆرینەی رەهای كورد دەنگیان بە روحانی دا.
حەســەن روحانــی لــە ســەردانی هاوینــی 
رابردوویدا بۆ مەهاباد، جارێكی دیكەش جەختی 
لەســەر بەڵێنەكانی كردەوە. گوتــی هەڵاواردنی 
نەتەوەیــی ئیدانــە دەكات و هەروەهــا لەگــەڵ 
وەزارەتی پەروەردە لە هەوڵدان بۆئەوەی خوێندن 
بە زمانی كوردی كردەیی بكرێ. هاوكات جەختی 
لەســەر ئەوەش كردەوە كە دانانی یەك باڵیۆزی 
كوردی ســوننە و یەك جێگری وەزیری نەوت لە 

كورد بەس نییە.
ســەرەڕای ئەوانــەش، چالاكڤانانی سیاســی 
و ریفۆرمخــوازی كــورد لێی ناڕازیــن. محەممەد 
محەممــەد رەزایی، نوێنەری پێشــووتری بیجاڕ، 
گوتبــووی "دەبێت هەوڵ بۆ كەســێكی دیكە لە 

جێی روحانی بدەین".
بــەڵام فەرهــاد ئەمیــن پــوور كــە ســەر بە 
ریفۆرمخوازانــی ئێرانە، دەڵێــت "ریفۆرمخوازانی 
كورد، هیچ پلانێكیان بۆ پشتگیری لە كەسێكی 
دیكە لەجێی روحانی بۆ هەڵبژاردنی خولی داهاتوو 
نییە. ئێستا هەوڵی ریفۆرمخوازان بەگشتی ئەوەیە 
دوای مردنی هاشمی رەفسەنجانی )كە بە رێبەری 
ریفۆرمخوازانی ئێران دادەنرا( بارودۆخی ئێســتا 
وەك خــۆی رابگیرێ، هەروەهــا ریفۆرمخوازانی 
ئێــران پلانیان بۆ كاندیدكردنی كەســێكی دیكە 
نییــە، ریفۆرمخوازانی كوردیــش توانای ئەوەیان 

نییە خۆیان كەسێك كاندید بكەن".

مزەفەر خۆشناو
رووداو - هەولێر

مەریوان بە مەبەســتی گەیشــتن بە ئەوروپا 
جانتای ســەفەر دەكاتە شانی و دەچێتە ئێران، 
لەوێ چەند جارێك بەختی خۆی تاقیدەكاتەوە، 
بــەڵام هەمــوو هەوڵەكانی شكســت دێنن، بۆیە 
هەر لە ئێران دەمێنێتەوە و فێری زمانی فارسی 
دەبێت. مەریوان دەبێتە وەرگێڕ بۆ ئەو كەسانەی 
كە بە مەبەســتی گەشت و نەخۆشی روویان لەو 
وڵاتە دەكرد، بەڵام ئێســتا لەودیو شیشــەكانی 
گرتووخانەی رەجایی شەهری تارانەوە، چاوەڕێی 

تەواوكردنی حوكمەكەی دەكات.
مەریوان عەبدولكەریم رەزا، ســاڵی 1988 لە 
كەركــووك لەدایــك بووە. باوكــی ئەنفالكراوە و 
دایكیشی لە ساڵی 1995 كۆچی دوایی كردووە. 
وەكو زۆر گەنجی دیكــەی كورد، حەزی كردووە 
بچێتــە ئەوروپــا. بۆیــە ســاڵی 2004 دەچێتە 
ئێران، لــەوێ زۆر هەوڵی داوە بە رێگەی قاچاخ 
خــۆی بگەیەنێتە ئەوروپا، بــەڵام لە هەوڵەكانی 
سەركەوتوو نەبووە، بۆیە هەر لە تاران دەمێنێتەوە 
و لەوێ كاری وەرگێڕی بۆ ئەو كەســانە كردووە 
كە بۆ چارەســەری نەخۆشــی سەردانی ئەوێیان 
كردووە، بەڵام رۆژی 2012/11/30 لەلایەن هێزە 

ئەمنییەكانی ئێرانەوە دەستگیر دەكرێ.
مەریــوان كە لــە رێگەی چاتەوە قســەی بۆ 

)رووداو( كــرد، دەڵێت هێزێكــی ئەمنیی ئێران 
بــە تۆمەتــی تێكدانــی ئەمنیەتــی ئــەو وڵاتە 
دەســتگیریان كردووە. سەرەتا بۆ ماوەی حەوت 
مانگ لە گرتووخانەی ئێڤینی تاران لە ژوورێكی 
تاكەكەســیدا بووە و ئەشكەنجەیەكی زۆر دراوە. 
دواتر بۆ ماوەی مانگ و نیوێك گواســتراوەتەوە 
لەوێــش  گرتووخانەیەكــی شــاری كرماشــان، 

بەهەمانشێوە ئەشكەنجە دراوە.
مەریــوان باســی دادگاییكردنەكەی دەكات 
و دەڵێــت "لــە دادگای ئینقیــاب لــە تــاران 
شــوعبەی 28 دادگایــی كــرام، لــەوێ بەبــێ 
ئەوەی هیچ بەڵگەیەك هەبێ كە من ئەمنیەتی 
ئەو وڵاتەم تێكداوە، بە 33 ساڵ و سێ مانگ 

بەندكردن سزا درام".
دوای دوو ســاڵ مانــەوە لــە گرتووخانــە، 
حوكمەكەی مەریوان تەمیــز دەكرێتەوە، بەو 
هۆیەوە ســزاكەی لە 33 ساڵ و سێ مانگەوە 
كــەم دەكرێتــەوە بۆ حەوت ســاڵ و شــەش 
مانــگ. مەریوان چوار ســاڵی لە حوكمەكەی 

تەواو كردووە.
ئەو دەڵێت تاوەكو ئێستا چەند جارێك هەوڵی 
داوە سوود لەو رێككەوتنە وەربگرێ كە لە نێوان 
عێراق و ئێران بۆ گۆڕینەوەی گیراوان هەیە، بەڵام 
هەمــوو جارێك داواكەی رەتكراوەتــەوە "دادوەر 
دەڵێت دۆســیەكەت سیاســییە و لە دەسەڵاتی 

مندا نییە، دۆسیەكەت لەلای ئیتلاعاتە".

مەریوان باســی رەوشــی نێــو زیندانەكەیان 
دەكات و دەڵێت "ئێمە 50 كەسین لە یەك هۆڵدا، 
45 كەسمان كوردین، تەنیا من خەڵكی باشووری 

كوردستانم، ئەوانی دیكە كوردی رۆژهەڵاتن".
سەبارەت بە مامەڵەی بەرپرس و كارمەندانی 
گرتووخانەكــە، مەریوان دەڵێت "ئەو زوڵمەی لە 
زیندان لە ئێمە دەكرێ، وەسف ناكرێ. دوو هۆڵی 
گیراوانی سیاســی هەن، یەكێكیــان تایبەتە بە 
كورد و ئەوەی دیكەش تایبەتە بە لایەنگرانی میر 
حوسێن موسەوی و مەهدی كەڕووبی كە لە ساڵی 
2009 دەســتگیركراون، ئەوان هەموو شتێكیان 
بــۆ دابین كراوە، بەڵام ئێمە بەهۆی كوردبوون و 

سوننەبوونمانەوە لە زۆر شت بێبەشین".
بە گوتەی مەریوان، ئەوان زۆر شتی ئاساییان 
لــێ قەدەغەكــراوە، نموونە بە ســەردانی خۆی 
دێنێتەوە و دەڵێت "دوایینجار خوشكم و پوورێكم 
و پوورزایەكانــم هاتبــوون، تەنیــا رێگەیــان بە 
خوشكم دا و پوورم و پوورزایەكانم نەدی، بەڵام 
بۆ گیراوەكانی دیكە تاوەكو خزمی پلە چواریش 
ئاساییە ســەردانیان بكەن". گوتیشی "تەنانەت 
مافی خۆدانە بەر هەتاویشمان لێ قەدەغە كراوە".
رەوشــی  لەبــارەی  زۆرتــر  مەریــوان 
گرتووخانەكەی قســە دەكات و دەڵێت "پێشتر 
خواردنیان دەداینێ، بەڵام خواردنەكان زۆر خراپ 
و پیــس بوون، پێمان نەدەخــورا. داوامان كرد 
خۆمان دروستی بكەین، بەڵام كەرەستەكانمان 

بە نرخێكی زۆر گران بۆ دەهێنن".
لە ئێــران چەند مافێك بە زیندانیــان دراوە، 
بۆ نموونە ئەگەر نیوەی حوكمەكەت بەبێ كێشە 
تەواوكردبــێ، بــۆت هەیــە تەنیا یەكجــار داوای 
بەخشــین بكــەی، هەروەهــا دوای تەواوكردنی 

بەشــێك لە حوكمەكــەت داوای مۆڵەتی چوونە 
دەرەوە لەبەرامبــەر دانانــی بڕێك پــارە بكەی، 
بەڵام هیچ یەكێك لەو مافانە مەریوان ناگرێتەوە.
مەریوان دەڵێ لە كاتی دادگاییكردنیدا چەند 
تۆمەتێكیــان داوەتە پاڵــی، لەوانە وێنەگرتن بە 
جلی ســەربازی، هەڵگرتنی چەك، بەڵام دەڵێت 
"هیــچ بەڵگەیــەك نییە كە من وێنــەم بە جلی 

سەربازییەوە گرتبێ، یان چەكم هەڵگرتبێ".
مەریوان تاوەكو ئێستا چەند جارێك لەرێگەی 
كەســوكارەكەیەوە هەوڵــی داوە هەر هیچ نەبێ 
بگوازرێتەوە گرتووخانەیەكی هەرێمی كوردستان 
یان عێراق و لەوێ حوكمەكەی تەواو بكات، بەڵام 
هەموو هەوڵەكانی بێسوود بوون. دەشڵێت "قسەم 
لەگەڵ كاك بابەكر ناوێك كرد كە لە سەفارەتی 

عێراقە لە ئێران، بەرپرســی دۆسیەی ئاڵوگۆڕی 
گیراوەكانە، بەڵام ئەویش گوتی هیچم پێ ناكرێ، 

چونكە دۆسیەكەی تۆ لەلای ئیتلاعاتە".
مەریــوان بە تامەزرۆییەوە چاوەڕێی ئەو رۆژە 
دەكات كە حوكمەكەی تەواو دەبێت و دەگەڕێتەوە 
زێــدی خۆی. ئەو دەڵێت "زۆر بیری كەركووك و 

رەحیماوا و خێزانەكەم دەكەم".

كێ خۆی كاندید كردووە؟
تاوەكو ئێستا تەنیا سێ كەس رایانگەیاندووە كە خۆیان بۆ هەڵبژاردنی خولی داهاتووی 
ســەرۆك كۆماری ئێران كاندید دەكــەن ئەوانیش: محەممەد مەهــدی زاهیدی، وەزیری 
پێشووی زانست. ســەید محەممەد غەرزی، وەزیری پێشــووی نەوت و كاندیدی خولی 
رابردوو. سەید مستەفا میر سەلیم، وەزیری پێشــووی فەرهەنگ و ئیرشادی ئیسلامیی 
ئێران. هەروەها چواردە كەســی دیكەش قســەیان لەبارەوە دەكرێ كــە خۆیان كاندید 
بكەن. دیارترینیان بریتین لە: محەممەد رەزا عارف، ســەعید جەلیلی، عەلی شــەمخانی، 
محەممەد باقر قالیباف كە ئــەوەی دوایینیان لە خولەكانی رابردوودا دووجار كاندید بووە 

و دەرنەچووە.

"بیری كەركووك و رەحیماوا و خێزانەكەم دەكەم"

كورد لە هەڵبژاردنی سەرۆك كۆماردا 
پاڵێوراوێكی جگە لە روحانیی نییە 

کوردستانی

مەریوان بە تاوانی تێکدانی ئەمنیەتی ئێران بە حەوت ساڵ و نیو بەندکردن، سزادراوە

كورد بە هەمان رۆحیەتی خولی رابردووی هەڵبژاردن دەنگ بە روحانی نادەن

رووداو - هەولێر

بەڕێوەبەری گشــتیی باجەکان و خانووبەرەی 
میــری لە هەرێمی كوردســتان دەڵێت بەپێی ئەو 
ئامارەی لەبەردەستی ئەوانە، 25 هەزار كۆمپانیا لە 
كوردستان مۆڵەتیان هەیە، بەڵام بەشێكی زۆریان 
باج نادەن، چونكە هەندێك لەو كۆمپانیایانە هیچ 
داهاتیــان نییە و تەنیا بۆ مەبەســتی شەخســی 

دامەزراون.
د.كەمال تەیب، بەڕێوەبەری گشتیی باجەکان 
و خانووبــەرەی میری لە هەرێمی كوردســتان بە 
)رووداو(ی گــوت، لــەو 25 هەزار كۆمپانیایەی لە 
كوردستان مۆڵەتیان پێدراوە، تەنیا 13 هەزاریان 
لەلایەن ئەوانــەوە تۆماركراون، ئەمەش وایكردووە 
زۆربــەی كۆمپانیاكان باج نــەدەن. ناوبراو دەڵێت 
تەنانەت لــەو 13 هەزار كۆمپانیایەی لەلای ئەوان 

تۆماركــراون، هەندێكیــان بــاج نــادەن "چونكــە 
هەندێــك لــەو كۆمپانیایانە داهاتیــان نییە، یان 
كۆمپانیا هەیە بۆ مەبەســتی شەخسی دامەزراوە، 
جــا بــۆ داخڵبوونە لــە پرۆســەی تەندەرین، یان 
هاوردەكردنــی كاڵا، یان بۆ مەبەســتی وەرگرتنی 
ناسنامەی ژووری بازرگانییە كە ئەو ناسنامەیەش 

سوودی لێ وەردەگرێ بۆ وەرگرتنی ڤیزا". 

د.كەمــال رێگایەكی دیكەی خۆدزینەوە لە باج 
ئاشكرا دەكات و دەڵێت "هەندێك لە كۆمپانیاكان 
زانیاریــی هەڵە دەدەنــە ژمێریاری یاســایی، یان 
ژمێریاری یاســایی لەگەڵ بەڕێوەبەری رێپێدراوی 
كۆمپانیاكان رێكدەكــەوێ و میزانیەیەكی وەهمی 
دروســت دەكەن و دەیدەنــە فەرمانگەی باج. ئەو 
جــۆرە حاڵەتانــەش زۆرن، بەڵام ئێمــە دەتوانین 
ئەو میزانییەیە رەتبكەینەوە". ســەبارەت بەوانەی 
داهاتــی راســتەقینەی خۆیــان ئاشــكرا دەكەن، 
د.كەمــال گوتــی "ئەوانەی داهاتی راســتەقینەی 

خۆیان ئاشكرا دەكەن، زۆر كەمن".
بــە گوتــەی د.كەمال، ئــەوان هەموو هەوڵێك 
دەدەن بــۆ ئەوەی كۆمپانیاكان ناچار بكەن باجی 
ســاڵانە بدەن "بەپێی یاسا هەموو فەرمانگەكانی 
حكومەت پابەندن بەوەی ئیشی ئەو كۆمپانیایانە 
نەڕوێنــن كــە باجیــان نــەداوە، بــەڵام زۆر لــە 

فەرمانگەكان چاوپۆشیی لەوە دەكەن".

د.كەمال باسی نوێترین رێكاری فەرمانگەكەی 
دەكات بۆ ئەوەی خاوەنی كۆمپانیاكان ناچار بكەن 
باج بدەن و دەڵێت "بەرنامەیەكمان بەدەستەوەیە 
كە لەمەودوا هەر خاوەن كۆمپانیایەك پابەند نەبێ 
بــە دانی بــاج، ســەفەری دەرەوەی لــێ قەدەغە 

دەكرێ، تا ئەو كاتەی باج دەدات".
د.كەمــال كــە مــاوەی هەشــت مانگــە وەكو 
بەڕێوەبەری گشتیی باجەکان و خانووبەرەی میری 
دەستبەكار بووە، دەڵێت جگە لەوەی یاسای باج 
كەموكوڕیی هەیە، بەڵام لە رابردوودا ئەو یاســایە 

وەكو خۆی جێبەجێ نەكراوە.
د.كەمــال ئامــاژەی بــەوەدا كــە بەهــۆی ئەو 
رێكارانــەی ســاڵی رابــردوو بــۆ وەرگرتنــی باج 
گرتوویانەتە بەر و ئەو چاكســازیانەی كردوویانە، 
سەرەڕای قەیرانی دارایی، بەڵام توانیویانە داهاتی 
بــاج لە كوردســتان زیــاد بكەن "داهاتی ســاڵی 
رابردوومــان نزیكەی 200 ملیار دینــار بوو". ئەو 

پێشــبینی دەكات ئەمســاڵ داهاتیــان لە ســاڵی 
رابردوو زیاتر بێ.

ســەبارەت بەو جۆرە كۆمپانیایانــەی زۆرترین 
داهاتیان هەیە، د.كەمال تەیب گوتی "كۆمپانیاكانی 
كحولیــەكان،  خواردنــەوە  جگــەرە،  گەیانــدن، 
بانكــەكان، كۆمپانیاكانی زێڕ زۆرتریــن داهاتیان 
هەیــە". لەبــارەی وەرگرتنــی بــاج لــە كۆمپانیا 
گەورەكانــی گەیاندن لەوانەش كۆڕەك و ئاســیا، 
گوتــی "ئەوان بــاج دەدەنە بەغــدا، چونكە لەوێ 
تۆماركراون، بەڵام ئێمە لێرە باجی خزمەتگوزارییان 

لێ وەردەگرین".
لــە وڵاتانــی جیهــان، كەرتــی گواســتنەوەی 
هاووڵاتیــان، بــاج دەداتــە حكومــەت، بــەڵام لە 
كوردستان كە كەرتی گواستنەوەكەی تەنیا تاكسی 
و پاســە، هیچ باجێــك نادەن. د.كەمــال دەڵێت 
"پاس و تاكســییەكان لە باج بەخشراون، چونكە 
ئەوانــە كەمدەرامەتن، بــەڵام بەرنامەمان هەیە لە 

چوارچێــوەی باجــی بەكاربەر، باج لەو كەســانە 
وەربگریــن كە ئۆتۆمبێلی تایبەتیــان هەیە، بەڵام 
ئەوە پێویستی بە یاسا هەیە و دەبێ لە پەرلەمانی 

كوردستان یاسای بۆ دەربكرێ".
سەبارەت بەزیادكردنی باج، د.كەمال گوتی 
"پێداچوونەوەمان بە باجی سەر هەندێك كاڵادا 
كــردووە و باجمــان زیاد كــردووە، بۆ نموونە 
باجی سەر مەشروب و جگەرە بەڕێژەی %3-2 

زیاد كراوە".
بەڕێوەبەرایەتــی گشــتیی باجــەکان، ســاڵی 
رابردوو ئیجرائاتی یاسایی بەرامبەر ئەو كۆمپانیانە 
گرتووەتەبەر كە باجیان نــەداوە، د.كەمال گوتی 
"هەموو ئەو كۆمپانیایــەی باجیان نەداوە، بەپێی 
یاســای باج دراونەتە دادگا، بــۆ نموونە تەنیا لە 
شاری هەولێر 288 كۆمپانیا دراونەتە دادگا، بەهۆی 
نەدانــی بــاج بە بــڕی 534 ملیــۆن و 145 هەزار 
دینــار غەرامەكراون". هەروەهــا دەڵێت "هەندێك 
كۆمپانیا چەند ساڵێكە باجیان لێ وەرنەگیراوە و 
پارەیەكی زۆریان لەســەر كۆبووەتەوە. بۆ نموونە 
ســێ كۆمپانیــای هاوردەكردنــی زێڕ هــەن، هەر 
یەكێكیان زیاتر لە یەك ملیار دینار باجیان لەسەرە 

و نەیانداوە".

گەندەڵی لە باج

لە كوردســتان بــەردەوام وێنایەكی ناشــیرین 
و گومانــاوی بەرامبــەر گومرگ و بــاج هەیە و وا 

لێكدەدرێتــەوە كــە شــوێنێكە بــۆ كۆكردنەوەی 
ســامان، ئەو بەڕێوەبەرایەتییەش بەدەرنەبووە لە 

تێوەگلان بە گەندەڵی.
د.كەمال دوای دەستبەكاربوونی، كۆمەڵێك 
گۆڕانكاری لــەو بەڕێوەبەرایەتییــەدا كردووە، 
چەنــد  دەركــەوت  ئــەوەی  دوای  ئەویــش 
دۆســیەیەك لــە بەڕێوەبەرایەتییەكە، گومانی 

گەندەڵییان لێ دەكرێ.
د.كەمــال تەیــب دەڵێــت "چاودێریــی چەنــد 
شــوێنێكمان كــرد كــە گومانیــان لەســەر بوو، 
هەشت لێژنەی لێكۆڵینەوەمان پێكهێنا، زۆربەیان 
ئەنجامیان هەبووە، كۆمەڵێك شتمان بۆ دەركەوت، 
زیاتــر لە 20 كەس كــە كەمتەرخەمییان كردبوو، 
ســزای ئیداری دران، هەروەها پێنج كەس لەسەر 
ئیختیــاس و تەزویر دراونەتە دادگا". گوتیشــی 
"زۆربەی ئەوانەی ئەو كارە نایاســاییەیان كردووە 
بەرپرســیارێتیان هەبــووە، وردبیــن و موخەمین 
بوون، بەرپرسیارێتیان لێ وەرگیراوەتەوە، هەروەها 
بەڕێوەبەری ئەو بەڕێوەبەرایەتییەش لادرا كە ئەو 

كارە نایاساییانەی تێدا كرابوو".

سەبارەت بە جۆری ئەو ئیختیلاس و تەزویرەی 
كراوە، د.كەمال گوتی "لە دۆكۆمێنتەكانی لێژنەی 
كەشف و دەرخستە، گۆڕانكاری لە ژمارە كراوە، بۆ 
نموونە كۆمپانیایەك داهاتی 80 ملیۆن دینار بووە، 
كــراوە بــە دوو ملیۆن دینار، بــۆ ئەوەی باجێكی 

كەم بدات". 
د.كەمــال ئاماژەی بە ژمــارەی ئەو مەلەفانە 
دا كە بۆ دادوەری دەســتەی نەزاهەیان ناردووە 
و گوتــی "15 مەلەفمــان بــۆ دادگا نــاردووە، 
تەنیــا لــەو 15 مەلەفەدا بڕی 100 ملیۆن دینار 

ئیختیلاس هەبووە".

د.كەمال تەیب، بەڕێوەبەری گشتیی باجەکان و خانووبەرەی میری لە هەرێمی كوردستان:

288 كۆمپانیا لە هەولێر 
لەسەر نەدانی باج دراونەتە دادگا

رەوا عەبدوڵڵا
رووداو - هەولێر

بەرپرســێكی وەزارەتــی دارایــی و ئابووری 
لە هەرێمی كوردســتان دەڵێــت، بەهۆی دانانی 
خاڵــی گومرگــی لەنێــوان شــارەكانی عێراق و 
هەرێمــی كوردســتان و دووبــارە وەرگرتنەوەی 
گومــرگ لــە زۆربــەی ئــەو كاڵایانــەی لەڕێــی 
خاڵە گومرگییەكانی هەرێمی كوردســتانەوە بۆ 
شــارەكانی عێراق رەوانە دەكرێن، هاوردەكردنی 
كاڵا لــە خاڵــی گومرگــی ئیبراهیــم خەلیلــەوە 

بەشێوەیەكی بەرچاو كەمی كردووە.
دوای ئەوەی نرخی نــەوت دابەزی، حكومەتی 
عێراق بۆ زیادكردنــی داهات بڕیاری پێداچوونەوە 
و یەكخستنی تەعریفەی گومرگی بۆ هەموو خاڵە 
گومرگییەكانی عێراق بە هەرێمی كوردستانیشەوە 
دەركرد، بۆ ئەم مەبەستەش لێژنەیەك لە وەزارەتی 
دارایــی عێراق، ســەردانی هەرێمی كوردســتانیان 
كــرد و داوایان لە وەزارەتــی دارایی كرد پابەندی 
تەعریفــەی نوێ و كۆدی سیســتەمی هەماهەنگی 
بــن، حكومەتی هەرێمی كوردســتان پابەندبوونی 
خــۆی بە سیســتەمەكەوە راگەیاند، بــەڵام دواتر 

بڕیارەكە نەچووە بواری جێبەجێكردنەوە.
نەجیبــە نەجیب، ئەندامی لێژنــەی ئابووری و 
وەبەرهێنــان لــە ئەنجوومەنی نوێنەرانــی عێراق 
دەڵێــت "حكومەتــی هەرێمــی كوردســتان لەبەر 
هەندێ هۆ نەیتوانی پابەندی بڕیارەكە بێت، بۆیە 
لە ســەرەتای ســاڵی رابــردوو حكومەتــی عێراق 
بڕیــاری دانانــی خاڵی گومرگی لەنێــوان هەرێم و 

شارەكانی عێراق دا".
بەپێــی دەســتوور و یاســای عێــراق گومرگ 
تەنیــا لەنێــوان دوو دەوڵــەت وەردەگیرێت، بۆیە 
نەجیبــە نەجیــب، دانانــی ئەم خاڵــە گومرگییە 
لەنێوان شارەكانی هەرێمی كوردستان و عێراق بە 
"نایاسایی و نادەستووری" وەسف دەكات و دەڵێت 
"دانانی ئەم خاڵە گومرگییەی عێراق جگە لەوەی 
نادەستووری و نایاســاییە، جۆرێكیشە لە داننان 

بە سنووری هەرێمی كوردستاندا وەك دەوڵەتێكی 
سەربەخۆ و جیا لەعێراق".

بەگوتــەی نەجیبــە نەجیــب، لێژنــەی دارایی 
پەرلەمانی عێراقیش تێبینی زۆری لەســەر دانانی 
ئەم خاڵە سنوورییە هەیە، چونكە وەك ئەو دەڵێت 
"بەپێی راپۆرتی لێژنــەی دارایی، پارەی گومرگی 
ئەم خاڵە سنوورییە گەندەڵیی زۆری تێدا دەكرێت 
و وەك پێویست ناگاتە خەزێنەی دەوڵەت، بەڵكو 
دەچێتە گیرفانی هەندێ كەسەوە، ئەمەش مانای 
ئەوەیــە حكومەتــی عێــراق لە دانانی ئــەم خاڵە 

گومرگییە سوودمەند نابێ".
 نەجیبــە نەجیــب گوتیشــی "هیــچ بڕیار و 
یاســایەك لــە پەرلەمان بــۆ دانانی ئــەم خاڵە 
گومرگییە دەرنەكراوە، بۆیە بابەتەكە سیاسییە، 
ئامانجەكەشــی زیــان گەیاندنــە بــە ئابووریــی 

هەرێمی كوردستان".
گشــتی  بەڕێوەبەرایەتــی  ئامــاری  بەپێــی 
56%ی  كورســتان،  هەرێمــی  بازرگانــی 
كوردســتان  هەرێمــی  كاڵای  هاوردەكردنــی 
لەڕێگەی خاڵی سنووریی ئیبراهیم خەلیلەوەیە. 
ساڵی 2015 بە بەهای 4 تریلیۆن و 247 ملیار 
و 400 ملیــۆن دینار كاڵا لەڕێگــەی دەروازەی 
ئیبراهیم خەلیلەوە هاوردەی هەرێمی كوردستان 
كــراوە، بەڵام ســاڵی رابردوو بــۆ 3 تریلیۆن و 

270 ملیار و 763 میلۆن دینار دابەزیوە.
نەوزاد ئەدهەم، بەڕێوەبەری گشــتیی بازرگانی 
لــە وەزارەتی پیشەســازی و بازرگانــی هەرێم بە 
وەكالــەت، دەڵێــت "بەهــۆی دانانــی ئــەم خاڵە 

گومرگییەی حكومەتی عێراق لە نێوان شارەكانی 
هەرێمی كوردســتان و عێــراق، هاوردەكردنی كاڵا 
لەڕێی خاڵە سنوورییەكانی هەرێم بەگشتی و خاڵی 
ئیبراهیم خەلیل بەتایبەتی، بەشێوەیەكی بەرچاو 

كەمیكردووە". 
نەوزاد ئەدهەم، دانانی ئەو خاڵە ســنوورییەی 
بە "كوفری یاســایی" وەســفكرد و گوتی "لە هیچ 
دەقێكــی دەســتوور و یاســای عێراقــدا رێگە بە 
وەزارەتــی دارایــی یــان بازرگانی عێــراق نەدراوە 
خاڵی گومرگی لە نێوان شــارەكانی عێراق دابنێ، 
ئــەو بارانــەی بە فەرمــی لە خاڵێكــی گومرگی، 
گومــرگ كراون، نابــێ جارێكی دیكــە گومرگیان 

لێوەربگیرێتەوە".
دانانی ئەم خاڵە گومرگییە جگە لەوەی بووەتە 
هۆی كەمبوونەوەی هاوردەكردنی كاڵا لەڕێی خاڵە 
ســنوورییەكانی هەرێمی كوردســتان بــۆ عێراق، 
بووەتــە گرفتیش بۆ ئاڵوگــۆڕی كاڵا و كەلوپەلی 
ئەو كۆمپانیایانەی بنكەی سەرەكییان لە هەرێمی 

كوردستانە و لقیان لە شارەكانی عێراق هەیە. 
ســامان محەممــەد، بەڕێوەبــەری بازرگانیــی 
كۆمپانیای رامان بۆ بازرگانیی گشتی و سنووردار 
كــە كۆمپانیاكەی بریــكاری هــەردوو كۆمپانیای 
TOSHIBAی ژاپۆنــی و CANDY ی ئیتاڵییــە 
بۆ ئامێــرە ئەلیكترۆنی و كارەباییــەكان، دەڵێت 
"دانانــی ئــەم خاڵــە گومرگییە گرفتــی زۆری بۆ 
كۆمپانیاكەمان دروستكردووە، وەك جاران ناتوانین 
كاڵای كۆمپانیاكەمان لە نێوان لقەكانمان ئاڵوگۆڕ 
بكەین". گوتیشی "بەرپرسانی ئەم خاڵە سنوورییە 

ئیعتــراف بــە بەڵگەنامــە گومرگییەكانی شــاری 
بەسراش ناكەن، بۆیە كاتێك دەمانەوێت كاڵایەك 
لە بەغدا یان بەسراوە بهێنینە هەرێمی كوردستان، 

دووبارە كاڵاكە گومرگ دەكەنەوە".
لەبەرامبەر دانانی ئەم خاڵە گومرگییەی عێراق 
مــاوەی چەند مانگێكە وەزارەتــی دارایی هەرێمی 
كوردســتانیش چەنــد خاڵێكی گومرگــی لەنێوان 
شــارەكانی هەرێمی كوردســتان و عێراق داناوە، 
هەندێجــار ئــەو كاڵایانەی لەشــارەكانی عێراقەوە 
هــاوردەی هەرێمی كوردســتان دەكرێــن، دووبارە 

گومرگیان دەكاتەوە. 
ســاماڵ عەبدولڕەحمــان، بەڕێوەبــەری گشــتی 
گومرگی هەرێمی كوردســتان لــە وەزارەتی دارایی و 
ئابووری دەڵێت "ئەو خاڵی گومرگیانەی ئێمە لە نێوان 

شــارەكانی عێراق و هەرێمی كوردســتان دامانناون، 
بەپێی یاســا و پێناســە گومرگییەكان لەو شوێنانە 
جێگیركــراون و ئامانــج لەوە رێكخســتنی جووڵەی 
بازرگانــی و رێگریكردنــە لەدزەكردنی هەر كاڵایەكی 
ناجــۆر و قەدەغەكراو بۆ ناو هەرێمی كوردســتان و 
دووبارە پێداچوونەوەیە بەو بارانەی لە سنوورەكانی 

خۆمانەوە گومرگ كراون".
ئەو بەرپرســەی وەزارەتی دارایــی رایگەیاند ئەو 
خاڵە گومرگییەی حكومەتی عێراق لە نێوان شارەكانی 
هەرێمــی كوردســتان و عێــراق داینــاوە كاریگەری 
زۆری هەبووە لەســەر كەمكردنــەوەی هاوردەكردنی 
ئــەو كاڵایانەی لەڕێی خاڵە ســنوورییەكانی هەرێمی 
كوردســتانەوە بــۆ عێراق هەناردە دەكــران، چونكە 
وەك ئــەو دەڵێــت "بازگەكانــی عێراق كــە لەلایەن 

حەشــدی شەعبی سەرپەرشتی دەكرێن، گرفتی زۆر 
بۆ بازرگانان دروستدەكەن، جگە لەوەی بە نایاسایی 
هەندێ رســوماتیان لێوەردەگرن، بــۆ ماوەی چەند 
رۆژێكیــش بارەكانیــان رادەگــرن، زۆرجاریــش دان 
بەبەڵگەنامــە گومرگییەكانی ئێمەدا نانێن و دووبارە 
گومرگ لە بازرگانان وەردەگرنەوە. هەندێجاریش بەبێ 

پسوولە پارەیان لێوەردەگرن".
ســەبارەت بــەو بارانــەی لەعێراقــەوە گومرگ 
كــراون و هــاوردەی هەرێمی كوردســتان دەكرێن، 
ســاماڵ عەبدولڕەحمــان، گوتــی "بەپێی یاســا و 
تەعریفــەی گومرگــی ئــەو بارانــەی لەعێراقــەوە 
هــاوردەی هەرێمــی كوردســتان دەكرێــن، ئەگەر 
پســوولەی گومرگیان پێنەبێ، ئێمــە بۆمان هەیە 

دووبارە گومرگیان بكەینەوە". 

بەغدا بە دانانی خاڵی گومرگ سزای زیاتری 
هەولێر دەدات

لەمەودوا سەفەر لەو كەسانە قەدەغە دەكرێ 
كە باج نادەن

بەرنامەمان هەیە باج لە ئۆتۆمبێلی 
تایبەت وەربگرین

ساڵی رابردوو داهاتی 
باج 200 ملیار دۆلار 

بووە
 

كۆمپانیا هەیە یەك 
ملیار دیناری باج 

قەرزدارە
 

15 دۆسیەمان 
ناردووە بۆ دەستەی 

نەزاهە
  

پەرلەمانتارێك: پارەی ئەو گومرگە دەچێتە 
گیرفانی هەندێك كەسەوە

راپۆرت

د.كەمال تەیب، بەڕێوەبەری گشتیی باجەکان و خانووبەرەی میری

بازرگانانی کوردستان هەندێک کات سێ جار گومرگیان لێوەردەگیرێت 

ئابووری

 )فۆتۆ: رووداو(

بارزگانانی كورد دەچنە چیك
رووداو - دهۆك

ئەیاد حەسەن، سەرۆكی ژووری بازرگانی و پیشەسازیی دهۆك بە )رووداو(ی راگەیاند، وا بڕیارە لە مانگی داهاتوودا شاندێكی ژوورە بازرگانییەكانی 
هەرێمی كوردســتان بەمەبەســتی بەشداریكردن لە پێشانگایەكی نێودەوڵەتی ســەردانی چیك بكەن. بەپێی زانیارییەكانیشیان، پێشانگاكە گشتییە و 

رەنگە چوار رۆژ بخایەنێت، ناوبراو باسی لە گرنگی بەشداریكردنی بازرگانانی كورد لە پێشانگا نێودەوڵەتییەكان كرد و گوتی "بەشداریكردن لەو پێشانگا 
نێودەوڵەتییانە بۆ ئێمە زۆر گرنگە، لەبەرئەوەی بازرگانمان راستەوخۆ لەگەڵ كۆمپانیا و بازرگانانی دەرەوە پەیوەندی دروست دەكەن و مامەڵەی بازرگانی 

لەنێوانیاندا دروست دەبێت".

%70ی ئەو ماسییەی لە كوردستان دەخورێ، هاوردەیە

جووتیارێكی كورد 
كێشی مراویی خۆماڵی بۆ دوو هێندە زیاد دەكات

ساڵانە قەبارەی هاوردەكردنی زیاد دەكات 

رەوا عەبدوڵڵا
رووداو - هەولێر 

بەڕێوەبــەری كەرەنتینەی كشــتوكاڵی لە 
وەزارەتــی كشــتوكاڵ و ســەرچاوەكانی ئــاو 
دەڵێت، ســەرەڕای قەیرانی دارایی، خواســت 
لەســەر هاوردەكردنــی ماســی بــۆ هەرێمــی 

كوردستان ساڵ لەدوای ساڵ زیاد دەكات.
بەپێی ئامــاری بەڕێوەبەرایەتی كەرەنتینە 
لە وەزارەتی كشــتوكاڵ و سەرچاوەكانی ئاو، 
لــە چوار ســاڵی رابــردوودا 35 هەزار و 350 
تۆن ماســیی لە قوتوونراو، بەستوو، زیندوو، 
هــاوردەی هەرێمی كوردســتان كراوە. ســاڵ 
بەســاڵیش بڕی هاوردەكردنی ماســی زیادی 
كــردووە، بەجۆرێك ســاڵی 2016 بەراورد بە 

2013 بە رێژەی 38% زیادی كردووە.
زینــدوو،  ماســیی  هاوردەكردنــی  بــۆ 
هەرێمی كوردســتان زیاتر پشت بە ئێران، 
توركیا و عێراق دەبەســتێ، بەڵام ماســیی 
بەستوو و قوتوو لە وڵاتانی چیك، رووسیا، 
ئەمەریكا، تایلاند، میانمار، لاتڤیا، نەرویج، 
تونــس و مەغریب و چەند وڵاتێكی دیكەوە 

هاوردە دەكات.
زۆرتریــن ئــەو ماســیانەی بــۆ هەرێمــی 
كوردســتان هــاوردە دەكرێــن لــە جۆرەكانی 

ماســی كارب و ســەلەمون، سیباس، سپریم، 
ماكریــل، بووری، ســوڵتان ئیبراهیم، زبێدی، 
هامــور، حمــام، نویبــی، ســبیتی، ســەبور، 
شــەغات، شــەبووت و گەتان. لەگەڵ هەندێ 
و  ئەختەبــووت  وەك  دەریایــی  خواردنــی 

كالیماری و رۆبیان و چەند جۆرێكی دیكە.
بەڕێوەبــەری  شــوكری،  د.جەمــال 
و  كشــتوكاڵ  وەزارەتــی  لــە  كەرەنتینــە 
سەرچاوەكانی ئاو دەڵێت "بەهۆی زیادبوونی 
چێشــتخانەكانی ماسی لە شارەكانی هەرێمی 
كوردســتان و تێگەیشــتنی خەڵك لە سوودە 
تەندروســتییەكانی خواردنــی ماســی، لــەو 
ساڵانەی دوایی، خواست لەسەر هاوردەكردنی 

ماسی زیاد بووە".
ماســیی  بــڕی  بــە  نموونــە  د.جەمــال، 
هاوردەكراو لە دوو ســاڵی رابردوودا دێنێتەوە 
ســاڵانە  گشــتی  "بەشــێوەیەكی  دەڵێــت  و 
دەكات،  زیــاد   %15 ماســی  هاوردەكردنــی 
بــۆ نموونــە لەســاڵی 2014 دا 9.308 تۆن 
ماسی هاوردەكراوە، بەڵام لە ساڵی 2016 بۆ 

11.145 تۆن زیاد بووە". 
هاوردەكردنی ماسی بۆ هەرێمی كوردستان 
لــە هەمــوو وڵاتێكــەوە رێگەپێــدراوە تەنیــا 
ڤێتنام نەبێت، ئەویش دوای ئەوەی دەركەوت 
بەشێك لەو ماسییانەی ئەو وڵاتە بۆ هەرێمی 

ئــاوی  بــە  كوردســتان هەنــاردەی دەكات، 
ئاوەڕۆكان بەخێودەكرێن.

داود یاســین، كۆمپانیایەكــی تایبەتــی بۆ 
هاوردەكردنی ماســی هەیە، ماســی لە عێراق 
و توركیــا و ئێرانەوە هاوردە دەكات. هۆكاری 
زیادبوونی خواســت لەســەر ماسی بۆ هاتنی 
ئــاوارەی عــەرەب دەگەڕێنێتــەوە و دەڵێــت 
"دوو ســاڵە بەهــۆی نیشــتەجێبوونی ئاوارە 
عەرەبەكان لە كوردســتان خواســت لەســەر 
خواردنــی ماســی زیــاد بــووە، بۆیە ســاڵی 
رابــردوو جگە لەو ماســیانەی لە شــارەكانی 
عێراقەوە هاوردەمــان كردووە، زیاتر لە 400 
تۆن ماســی دیكەشــمان لە ئێران و توركیاوە 

هاوردە كرد". 
بەشــێوەیەكی گشــتی ئەو ماســیانەی لە 
چێشــتخانەكانی كوردســتان دەفرۆشــرێن لە 
جــۆری ماســیی كارب و ســەلەمۆنن، بــەڵام 

لــە چێشــتخانە و رێســتۆرانتی هۆتێلە پێنج 
ئەســتێرەییەكان ماســی جۆراوجــۆر ئامــادە 
دەكرێت كە نرخی كیلۆیەكی هەندێك جۆریان 

دەگاتە 100 هەزار دینار.
چێشــتخانەی  خاوەنــی  حــازم،  شــكار 
شــكار بۆ فرۆشــتنی ماســیی برژاو لە شاری 
هەولێــر دەڵێت "ســەرەڕای قەیرانــی دارایی، 
خواســت لەسەر خواردنی ماســی زیاد بووە، 
بەم هۆیەشــەوە چەندین چێشتخانەی ماسی 
لــە كوردســتان بــە تایبەتیــش لــە شــاری 
هەولێــر كراونەتــەوە. ئەمــەش وای كــردووە 
هاوردەكردنی ماسیی زیندوو و تازە بەتایبەت 
لــە شــارەكانی عێــراق و ئێران بــۆ هەرێمی 

كوردستان زیاد بكات". 
هــۆكاری  رەتیكــردەوە  حــازم  شــكار 
زیادبوونــی ئــەم خواســتە بەهۆی ئــاوارەی 
عــەرەب بووبێت و گوتی "دوو چێشــتخانەم 

هەیــە، 70%ی مێوانەكانــم كــوردن، بۆیــە 
زیادبوونــی  بڵێــم  دەتوانــم  بەدڵنیاییــەوە 
ئەم خواســتە بەهــۆی گۆڕانی رۆشــنبیریی 

خەڵكەوەیە نەك ئاوارە عەرەبەكان".
لەســەر  ماســیانەی  ئــەو  زۆری  بەشــی 

شــەقام و دوكانەكان دەفرۆشــرێن لە جۆری 
ماسیی كاربن كە بەگوێرەی قەبارە و تازەییان 
نرخی كیلۆیەكیان لە نێوان 2 تاوەكو 8 هەزار 
دیناردایە، بەڵام لە مۆڵەكان ماسی جۆراوجۆر 

هەیە نرخیان بەرزترە.
محەممەد عەواد، بەڕێوەبەری بەشی ماسی 
و خۆراكی تازە لە ســیتی ســەنتەری شــاری 
هەولێــر دەڵێــت "دوو جــۆر ماســیمان هەیە 
جۆرێكیان ماسی خۆماڵی عێراقین كە بریتین 
لــە جۆرەكانــی كارب، ســوڵتان ئیبراهیــم، 
زبێدی، هامور، حمام ، نویبی، سەبور و هتد، 
جۆری دووەمیشــیان لــە توركیا و نەرویجەوە 
هــاوردە دەكەیــن كــە بریتین لە ســەلەمون، 
ســیباس، ســپریم ، ماكریــل، ماكریلــی چاو 

گەورە، بۆری و چەند جۆرێكی دیكە".
سەبارەت بە نرخی ماسی، محەممەد عەواد 
گوتی "نرخی ماسییەكانمان بەگشتی لەنێوان 
8 بــۆ 23 هەزار دینارە، تەنیا ماســی جۆری 
زبێدی نەبێت كە لە بەسراوە دەیهێنین، یەك 

كیلۆ لەو ماسییە بە 40 هەزار دینارە".
بەپێــی پلانــی پێنــج ســاڵەی وەزارەتی 
كشــتوكاڵ كە بە پلانی ســتراتیژی ناسرابوو 
و لــە 2013 كۆتایــی هــات، دەبووایــە بڕی 
بەرهەمــی پرۆژەكانی ناوخــۆ بۆ 6.700 تۆن 
زیادی كردبا، بەڵام ســێ ســاڵ بەســەر ئەم 
پلانەدا تێپەڕیوە و هێشتا بەرهەمی پرۆژەكان 

لە نیوەی ئەم بڕە كەمترە.

رەوا عەبدوڵڵا
رووداو - هەولێر 

جووتیارێكی شاری هەولێر لە ئەنجامی لێكدانی 
مراوی خۆماڵی لەگەلأ جۆرە مراوییەكی ئەوروپی 
كە بە پەكینی ناســراوە، كێشی مراویی خۆماڵی 

بۆ دوو بەرامبەر زیاد دەكات . 
مــراوی پەكینــی بــە یەكێــك لــە بڵاوتریــن 
جۆرەكانــی مــراوی لەســەر ئاســتی جیهــان و 
خێراترین جۆری مراوی بۆ گەشە لەنێو سەرجەم 

جۆرەكانی مراوی دادەنرێت.
شــاری  مراوییــە  ئــەم  رەســەنی  زێــدی 
پەكینــی چینە، بۆ یەكەمجار لە ســاڵی 1873 
گەیشــتووەتە ئەمەریــكا و دواتــر بــە وڵاتانی 

ئەوروپی و ئاسیادا بڵاوبووەتەوە.
مەسعود محەممەد، خاوەنی كێڵگەی زنجیر 

بۆ بەخێوكردنی پەلەوەر و ئاژەڵ، جووتیارێكی 
پێشــكەوتووی شــاری هەولێرە، مــاوەی پێنج 
ســاڵە لەكێڵگەكەیــدا مــراوی بەخێــودەكات، 
دەڵێت "ســێ ســاڵ بەر لە ئێستا بە هاوكاریی 
هاوڕێیەكم هەندێ مــراوی پەكینیم لە هۆڵەندا 
هێنــا، ویســتم لــە كێڵگەكەمدا بە مەبەســتی 
بازرگانــی بەخێوی بكــەم، بــەڵام مراوییەكان 
بەرگەی گەرمای هەولێریان نەگرت و بەشێكیان 
مردن، بۆ زیادكردنی بەرگرییان و گونجاندنیان 
لەگــەڵ كەشــی هەولێر، بیــرم لــەوە كردەوە 

لەگەڵ مراوی خۆماڵی لێكیان بدەم".
مەســعود لە لێكدانی مراوییەكان سەركەوتوو 
بوو، بەو هۆیەوە كێشی مراوی بۆ دووهێندە زیاد 
كــرد. مەســعود دەڵێت "كێشــی مراویی مێیەی 
خۆماڵــی لــە كیلۆیــەك و نیو و نێرەكەشــی لە 
دوو كیلــۆ و 300 گرام تێپەڕ ناكات، لەئەنجامی 

لێكدانــی مێیەی مراویی خۆماڵــی لەگەڵ نێرەی 
پەكینی، توانیم كێشــی مێیەی مراویی خۆماڵی 
بە خۆراكێكی ئاسایی بەسێ مانگ بگەیەنمە سێ 
كیلۆ، نێرەكەشی بگەیەنمە 4 كیلۆ و نیو. ژمارەی 
هێلكەكردنیش بگەیەنمە 180 هێلكە لە ساڵێكدا". 
مراوییــە لێكدراوەكانــی مەســعود لــە بــازاڕ 
خواســتێكی زۆریان لەســەرە، ئەمــەش وای لە 
مەســعود كــردووە كێڵگەكــەی فــراوان بكات و 
هێلكەكان لەنێو هەڵهێنەر دابنێتەوە. مەســعود 
دەڵێــت "تەنیا ســاڵی رابردوو نزیكــەی 5 هەزار 
مراویم فرۆشــتووە، جووتێك مراویی یەك رۆژەم 
بــە 10 هــەزار دینار داوە، گەورەكانیشــم بە كۆ 
بە 50 هەزار دینار داوە، یەك دانە هێلكەشــم بە 

2500 دینار فرۆشتووە".
لەلێكدانــی  بەردەوامــە  جووتیــارە  ئــەم 
مراوییەكان، بۆ چارەســەرەی گرفتی گەرماش لە 

مانگی حوزەیرانەوە تاوەكو مانگی تشرینی یەكەم 
ئامێــری فێنككــەرەوە و ئامێــری ئاوپرژاندن بۆ 

مراوییەكان دادەنێ.
مەسعود محەممەد گوتی "نزیكەی 400 مراویی 
دایكانەم لە كێڵگە هێشتووەتەوە، ئەمساڵ جگە 
لە لێكدانی نێرەی پەكینی لەگەڵ مێیەی خۆماڵی، 
بەنیازم بۆ زیادكردنی كێش جارێكی دیكە لەگەڵ 

مێیە لێكدراوەكانیش لێكیان بدەمەوە". 
تایبەتمەندییەكــی دیكــەی مراویــی پەكینی 
لەوەدایــە لــە ئەنجامــی لێكدانی لەگــەڵ جۆرە 
مراوییەكانــی دیكە تایبەتمەندییە باشــەكانی لە 
هێلكە و گۆشت دەگوازێتەوە بۆ نەوەكانی، بۆیە 
لە هەندێ وڵات ناوێكی دیكەشــی بــەدوادا دێت 
وەك پەكینیی ئەمەریكی، پەكینیی فەرەنســی، 
هەندێجاریــش بەمــۆلار ناودەبرێــت، چونكــە لە 
فەرەنسا لە ئەنجامی لێكدانی لەگەڵ مراویی مۆلار 

رەنگی دیكەشی بۆ پەیدا بووە، لە كوردستانیش 
بــە مراویــی شــامی و هەندێجاریــش بەمراویــی 

هۆڵەندی دەناسرێت. 
كێڵگەیەكــی  خــاوەن  حــەداد،  ئیبراهیــم 
بەخێوكردنی ئاژەڵ و پەلەوەر لە شــاری هەولێر 
مــاوەی چەند ســاڵێكە مراویــی پەكینی بەخێو 
دەكات. ئــەو دەڵێــت "مراویــی پەكینــی ئەگەر 
كەشێكی گونجاوی بۆ بڕەخسێ لە كوردستانیش 
هاوشــێوەی وڵاتان تاوەكــو 150 هێلكە دەكات، 
هێلكەكانیشــی رەنگیان ســپییە و لــە هێلكەی 
مراویــی خۆماڵــی گەورەترە". ئیبراهیــم حەداد 
گوتیشــی "لە كوردستان خواستێكی زۆر لەسەر 
مراویــی پەكینــی هەیە، بۆیــە نرخی بــەرزە و 
جووتێــك مراویی پەكینی لەبــازاڕ نزیكەی 100 

تاوەكو 140 هەزار دینار دەكات". 
لەجیهاندا نزیكــەی 400 جۆری مراوی هەیە، 
هەندێكیان بەپێی قەبارە و هەندێكیان بەگوێرەی 
هێلكە و كێش و هەندێكی دیكەشیان بەگوێرەی 
شێوە لێك جیاكراونەتەوە، تایبەتمەندییەكانیان 

دیاریكراوە و ناوێكی تایبەتیان بۆ دانراوە.
لــە هەرێمــی كوردســتان جگــە لــەوەی 
وەزارەتــی كشــتوكاڵ خاوەنی هیــچ ئامارێك 
لەســەر ژمــارە و جۆرەكانــی مــراوی نییــە، 
پێناچێــت هیــچ توێژینەوەیەكــی زانســتیش 
لەســەر تایبەتمەندییەكانــی مراویی خۆماڵی 
كرابێــت، بۆیــە نازانرێــت ئــەو مراوییــەی لە 
كوردســتان هەیە، مراویی رەســەنی كوردییە 

یان مراویی هاوردەكراوە.
بەشــی  ســەرۆكی  بەرزنجــی،  د.یوســف 
ســامانی ئاژەڵ لە كۆلێژی كشــتوكاڵی زانكۆی 

ســەلاحەددین دەڵێــت "لەپــاش راپەڕینەوە لە 
زانكۆكانــی كوردســتانم، تاوەكــو ئێســتا هیچ 
توێژینەوەیەكی زانســتیم لەسەر مراوی نەدیوە، 
بۆیە باوەڕ ناكەم هیچ توێژینەوەیەكی زانســتی 
لەســەر تایبەمەندییەكانی مراویــی خۆماڵی لە 

كوردستان كرابێت". 
لێكدانــی دوو رەچەڵەكــی جیــاوازی باڵنــدە 
كە ســەر بەیەك خێزانن، رێگەیەكی زانســتییە، 
ئامانــج لێــی زیادكردنــی گۆشــت و هێلكەیــە 
یان بــۆ دەركەوتنــی جۆرێكی تــازەی باڵندەیە 

بەتایبەتمەندیی جیاوازەوە.
د.یوســف بەرزنجــی دەڵێت "لــە ئەنجامی 
لێكدانــی دوو رەچەڵەكی جیــاوازی باڵندە كە 
یەكێكیان كێشی زیادبێت ئەوی دیكەیان كێشی 
كەمبێــت، بەشــێوەیەكی گشــتی بەشــێك لە 
نەوەكان كێشــیان زیاد دەبێت و جاربەجاریش 
هەنــدێ تایبەتمەندیی زۆر باش لــە نەوەكاندا 
دەردەكەوێت كە جیاوازە لە هەردوو رەچەڵەكە 
لێكدراوەكــە، بۆیــە ئەگــەر هەڵبژاردنیان تێدا 
بكرێــت و لێكبدرێنەوە، لەئەنجامــدا هەندێجار 
رەچەڵەكێكــی تازە بە تایبەتمەندی جیاوازەوە 

دروست دەبێت".
جووتیــارە  ئــەو  كارەی  بــەو  ســەبارەت 
كردوویەتــی، د.یوســف دەڵێــت "ئەگــەر ئەو 
جووتیارە لە رێگەی لێكدانی ئەو جۆرە مراوییە 
هاوردەكــراوە كە شــێوە و تایبەتمەندییەكانی 
لــە مراویی پەكینــی دەچێت، كێشــی مراویی 
خۆماڵــی بۆ دوو هەنــدەی خۆی زیاد كردبێت، 
كارێكی باشی كردووە و پێویستە توێژینەوەی 

لەسەر بكرێت".

نرخی هەندێ ماسی 
دەگاتە 100 هەزار دینار بۆ هەر كیلۆیەك

گرانترین ماسیی عێراق ماسیی زبێدییە 
كە كیلۆیەكی بە 40 هەزار دینارە

ساڵانە 16 كیلۆ ماسی بخۆ

بەپێی ئاماری وەزارەتی كشــتوكاڵ و ســەرچاوەكانی ئاو، 383 پــڕۆژەی مۆڵەتداری 
بەخێوكردنی ماسی لە هەرێمی كوردستان هەن كە بەرهەمی ساڵانەیان دەگاتە 2730 
تۆن ماســی، لەگەڵ 1000 تۆنی بەنداوەكان و نزیكەی 500 تۆنی پرۆژە بێ مۆڵەتەكان، 
تێكڕای بەرهەمی ساڵانەی هەرێمی كوردستان دەگاتە نزیكەی 4.230 تۆن ماسی، ئەم 
بڕەش بەشــی تەنیا %30ی ناوخۆ دەكات و %70ی هــاوردە دەكرێ. ئەگەر هەر تاكێكی 
كوردستان ساڵانە تەنیا یەك كیلۆ ماسی بخوات، هەرێمی كوردستان ساڵانە پێویستی 
بە 5،641 تۆن ماســییە، ئەمە لەكاتێكدایە بەپێی ســتانداردی جیهانی ساڵانە 16 كیلۆ 

گۆشتی ماسی بۆ هەر تاكێك دانراوە.

تایبەتمەندییەكانی مراویی پەكینی

مراویی پەكینی دەتوانرێت بۆ گۆشــت و هێلكە و جوانی بەخێوبكرێ، چونكە شــێوەكەی 
جوانە، پەڕەكانیی ســپین و رەنگی دەنووكیشــی پرتەقاڵی یان زەردە. گەشــەی خێرایە، لە 
ماوەی هەشــت هەفتەدا كێشــی نێرەكەی دەگاتە 4.5 كیلۆ، مێیەكەشــی -3 3.5 كیلۆ. ئەم 
جۆرە مراوییە لە ســاڵێكدا 150 تاوەكــو 180 هێلكە دەكات، هێلكەكانیــش لەماوەی 28 رۆژ 
دەتروكێن و رێژەی هەڵهێنانی لەئامێر دەگاتە 80%، بۆیە بە مراوییەكی گونجاو بۆ بەخێوكردن 
دادەنرێــت. پەكینــی، مراوییەكی زیــرەك و ماڵییە، بەخێرایــی خۆی لەگــەڵ ژینگە و مرۆڤ 

دەگونجێنێ. ئەگەر بۆ گۆشت بەخێونەكرێت، ناوەندی تەمەنی دەگاتە 9 تاوەكو 12 ساڵ.

لە چوار ساڵی رابردوودا 35 هەزار تۆن ماسی هاوردەی کوردستان كراوە

جووتێك مراویی پەكینی لەبازاڕ نزیكەی 100 تاوەكو 140 هەزار دینار دەكات.

كۆمپانیاكانی نەوت لە كوردستان 
چەندە قازانج دەكەن؟

لــە دوای 2007 وە كە كۆمپانیا نەوتییەكان 
روویان لە هەرێمی كوردســتان كرد و سەرقاڵی 
پەرەپێدانــی بلۆكــە نەوتییەكان بوون، قســە 
و باســی زۆر دەكرێــت لەســەر ئــەوەی چــۆن 
لــە  چــۆن  و  وەردەگــرن  حەقدەســتەكانیان 
داهاتی نەوت ســوودمەند دەبن. هاوكات پشكی 
كۆمپانیــاكان لــە داهاتــی نەوت لێــرە و لەوێ 
مشتومڕی زۆری دروستكردووە، تەنانەت لەلایەن 
بەرپرســانی حكومەت و ئەندامانی پارلەمانەوە 
بــە هەڵە لێكدانەوەی بۆ دەكرێت. لەم بابەتەدا 
هەوڵ دەدەیــن بەرچاوڕوونی بدەینە خوێنەران 
لەسەر ئەم پرسە هەستیارە كە زۆرجار بووەتە 

هۆكاری دەربڕینی بیروڕای سەیروسەمەرە.
گرێبەستە نەوتییەكان

شێوازی گرێبەســتە نەوتییەكانی حكومەتی 
هەرێمــی كوردســتان لە چەشــنی گرێبەســتی 
 Product Sharing( بەرهەمهێنانی هاوبەشــە
Contract (. ئــەم جۆرە گرێبەســتانە بەزۆری 
لەو وڵاتانە دەبەســترێن كە خاوەن مێژوویەكی 
كەم لە پیشەســازیی نەوتــن و ناوچە نەوتییە 
رووی  لــە  پێشــتر  پێشــنیازكراوەكانیش 
ئەندازیارییــەوە هیچ كارێكیان لەســەر نەكراوە 
كــە بزانرێــت ئایا نەوتیان تێدایــە یان ئەو بڕە 
نەوتەی كــە رەنگە بدۆزرێتــەوە قازانجی هەیە 
یــان نــا. كەواتــە ئــەم گرێبەســتانە هەڵگری 
ریسكن، چونكە لەبەر نەبوونی داتا و پێشینەی 
كاری تەكنیكــی دیــار نییە ئــەو كۆمپانیایەی 
كاری لەســەر دەكات دەگاتــە نــەوت؟. بەپێی 
ئــەو جۆرە گرێبەســتە كۆمپانیای نەوت بڕێكی 
بەرچاو سەرمایە كە خۆی لە نزیكەی یەك ملیار 
دۆلار دەدات، خەرجی تاقیكردنەوە و رووپێوی 

جیۆلۆجــی و هەڵكەندنی بیــری نەوت دەكات، 
ئەگــەر هیــچ نەوتێك نەدۆزرایــەوە ئەوا هەموو 
ســەرمایەی كۆمپانیاكە بەفیــڕۆ دەچێت، بەڵام 
ئەگــەر نەوتێكی قازانجدار لــەو ناوچە نەوتییە 
بەرهەمهــات، ئــەوا گەڕاندنــەوەی ســەرمایەی 
سەرەتایی كۆمپانیاكە گەرەنتی دەكرێت. دوای 
ئــەوەش لەو نەوتەی كــە بەرهەمدێت كۆمپانیا 
بەڕێژەیەك و بەپێی فۆرمۆلەیەك بەشدار دەبێت 

لە داهاتی نەوت.
دابەشكردنی قازانجی نەوت

وەك چۆن گوتمان، ئەگەر كۆمپانیای نەوت 
نەیتوانــی بگاتە نەوت یان نەوتەكــە قازانجدار 
نەبــوو، هەموو ســەرمایەكەی دەدۆڕێنێت و لە 
بلۆكــە نەوتییەكــە دەردەچێــت، بــەڵام ئەگەر 
قازانجــی  دەســتكەوت،  قازانجــداری  نەوتــی 
نەوتەكە بە شێوازی خوارەوە دابەش دەكرێت.

رۆیاڵیتی

جگــە لــەو نەوتــەی كــە بــۆ بەكارهێنانی 
ناوخۆیــی لــە كێڵگــە نەوتییــەكان بەكاردێت 
و رێژەیەكــی كەمــە، ئــەوەی دەمێنێتــەوە بە 
 Export( هەناردەكــردن"  شــیاوی  "نەوتــی 
Oil( ناودەبرێــت و رۆژانە لەڕێی سیســتەمێكی 
ئۆنلاینــەوە قەبارەكــەی لە وەزارەتی ســامانە 
سرووشــتییەكان ئەژمار دەكرێت. پێش ئەوەی 
پشــكی كۆمپانیاكانی لێ بدرێت، وەك پشــكی 
رۆیاڵتی، راســتەوخۆ 10%ی لێ دەردەكرێت بۆ 

حكومەتی هەرێمی كوردستان.
قەرەبووكردنەوەی كۆمپانیا

ئێستا 90%ی نەوتی شــیاوی هەناردەكردن 
ماوەتــەوە كە پێیدەڵێن "نەوتی لەبەردەســت" 
كۆمپانیــا  گوتمــان   .  )Available Oil(
هەمــووە  ئــەو  گەرەنتیكــراون  نەوتییــەكان 
خەرجییــە كە لە قۆناغی گــەڕان و دۆزینەوەی 
نەوتییــەكان  كێڵگــە  پەرەپێدانــی  و  نــەوت 
كردوویانــە، بۆیان قەرەبــوو بكرێتەوە هەر لەو 
كاتەوە كە یەكەم بەرمیلی نەوت بەرهەمدەهێنن 
بۆ ئەوەی ســەرمایەی ســەرەتایی یــان مایەی 
خۆیان دەربهێننەوە. دیارە ماوەیەكی پێدەچێت 
كــە كۆمپانیــا نەوتییــەكان مایــەی خۆیــان 
دەربهێننــەوە، چونكــە لەســەرەتاوە ئاســتی 

بەرهەمهێنانــی نەوت لە كێڵگەكان كەمە، بۆیە 
كۆمپانیــا ئەو داهاتەی كە دەســتی دەكەوێت، 
هێشــتا خەرجییەكانــی ئــەو چەنــد ســاڵەی 
قەرەبــوو ناكاتــەوە. لــە زۆربــەی گرێبەســتە 
نەوتییەكانــی حكومەتی هەرێمی كوردســتاندا 
بــۆ ئەوەی كۆمپانیاكە خێراتــر مایەكەی خۆی 
دەربهێنێتەوە، تەنیا تا ئەو كاتەی خەرجییەكان 
و داهاتــەكان یەكســان دەبن، دانــراوە 40%ی 
داهاتی نەوتی پێ بدرێت. 60%ی دیكەی نەوتی 
لەبەردەســت كە دەمێنێتــەوە پێیدەڵێن نەوتی 
قازانــج )Profit Oil( و بەپێــی فۆرمۆلەیــەك 

دابەش دەكرێت بەسەر خاوەن پشكەكاندا.

R فاكتەری

روونمانكــردەوە كۆمپانیــا نەوتییەكان چۆن 

مایــەی خۆیان بەدەســت دەهێننــەوە. ئەوەی 
كە دەمێنێتەوە، چۆنیەتی دابەشــكردنی نەوتی 
قازانجــە چ لــەو ماوەیەدا كە هێشــتا كۆمپانیا 
بەتەواوەتــی خەرجییەكانی دەرنەهێناوەتەوە و 
چ لــە دوای ئەوەی كە دەكەوێتە ســەر قازانج. 
لە گرێبەســتە نەوتییەكانی حكومەتی هەرێمی 
 R كوردســتاندا فاكتەرێــك بەنــاوی فاكتــەری

پێناسە كراوە بەمشێوەیە:

R=X/Y

X = كــۆی ئەو داهاتــەی كە كۆمپانیای 
نەوتی تا ئەو كاتە وەریگرتووە.

كــە  خەرجییانــەی  ئــەو  =كــۆی   Y  
كۆمپانیــای نەوتــی لــە رۆژی واژووكردنــی 

گرێبەستەكەوە كردوویەتی.

 R هەر شــەش مانــگ جارێــك فاكتەری
لەلایــەن تیمی تەكنیكی وەزارەتی ســامانە 
سروشــتییەكانەوە بــۆ كۆمپانیا نەوتییەكان 
و  داهــات  چونكــە  دەكرێتــەوە،  ئەژمــار 

خەرجییەكان گۆڕینیان بەسەردا دێت.
دیــارە بەپێــی ئــەم فۆرمۆلەیــە، ئەگەر 
كۆمپانیای نەوتی تا ئەوكاتە مایەكەی خۆی 
 )X( دەرنەهێنابێتــەوە، كــۆی داهاتــەكان
هێشتا كەمترە لە كۆی خەرجییەكان )Y( و 
لەبەر ئەوەش فاكتەری R بچووكترە لە یەك 
)R<1( ، لەم كاتەدا پشكی كۆمپانیاكە لە 
داهاتی نەوت هێشــتا زۆرە و نزیكە لە %32 
بۆ ئەوەی زوو مایەكەی خۆی دەربهێنێتەوە.
ئەگەر كۆمپانیا مایەی خۆی دەرهێنایەوە، 
 )X( ئــەوە بەو مانایەیە كە كۆی داهاتەكان
 )Y( توانیویەتــی لــە كــۆی خەرجییــەكان

 R پێشــبكەوێت و بــەو پێیــەش فاكتــەری
زیاترە لە یەك )R>1( ئەگەر R زیاتر بێت 
لە یەك بەڵام زیاتر نەبێت لە دوو، ئەوە بەو 
مانەیەیە كە هێشتا داهاتەكان نەبوونەتە دوو 
هێنــدەی خەرجییەكان، لــەم كاتەدا چونكە 
كۆمپانیا هەناســەیەكی ئارامی هەڵكێشاوە، 
پشــكی كۆمپانیاكە لــە نەوتی قازانج كەمتر 
دەكرێتەوە بەپێی ئــەو فۆرمولەی خوارەوە 
كــە گرێدراوی ژمــارەی R ەو بــەو پێیەش 

دەكەوێتە نێوان 17% و %30.

ئەگــەر كۆمپانیــای نەوت گەیشــتە ئەو 
ئاستەی كە كۆی داهاتەكان )X( دوو هێندە 
یان زیاتر لە دوو هێندەی كۆی خەرجییەكان 
)Y( بوو، ئەوا لەبەر ئەوەی چیدیكە رەوشی 
كۆمپانیاكــە خــراپ نییــە، خەرجییەكانــی 
هێشــتا  قەرەبووكردووەتــەوە،  پێشــتری 
پشــكی كۆمپانیاكە لە داهاتی نەوتی قازانج 

كەم دەكرێتەوە بۆ نزیكەی %16.
ئەوەی كە دەمێنێتەوە لێرەدا، ئەوەیە كە 
بڵێین مەبەســتمان لە كۆمپانیا، هەموو ئەو 
كۆمپانیا یان كۆنسێرتیۆم یان گرووپێك لە 
كۆمپانیاكانــە كــە زیاتر لە 80%ی پشــكی 
كێڵگەكانیــان بەدەســتەوە نییــە، چونكــە 
حكومەتــی هەرێمی كوردســتان لانیكەم لە 
كێڵگەكان 20%ی پشكی كاركردنی بۆ خۆی 
هێشــتووەتەوە. كەواتە قازانجــی كۆمپانیا 
نەوتییەكان لە داهاتی نەوت سەرەتا 10%ی 
رۆیاڵتی و پاشــان 20%ی پشكی حكومەتی 

هەرێمی كوردستانی لێ دادەشكێت.
 بەپێی گرێبەستەكانیشیان لەسەریانە بە 
رێژەی 2.4% تاوەكو 4.8%ی داهاتەكانیان 
پــرۆژەی كۆمەڵایەتی بۆ ناوچە نەوتییەكان 
خەرج بكەن. بەپێی ئەم شــیكارییانە دوای 
ئــەوەی كۆمپانیا نەوتییەكان مایەی خۆیان 
دەرهێنایەوە لەو نەوتەی كە دەبێتە قازانج، 
بــە رێــژەی خــوارەوە ســوودمەند دەبن لە 

داهاتی نەوت.

رێژەی قازانجی کۆمپانیاکان لە داهاتی نەوت
= %16 x0.90x0.80- (%2.4- %4.8)=%6.72-  %9.12

رووداو - هەولێر

لــە  ئەتڵانتیــك  ئەمریكیــی  ئەنجوومەنــی 
ســەرەكییانەی  هــۆكارە  ئــەو  راپۆرتێكــدا 
خســتووەتەڕوو كــە لــە سەرانســەری جیهاندا 
هەڕەشــە لەســەر وەبەرهێنان و چالاكییەكانی 
بواری وزە دروســت دەكەن. لە راپۆرتەكەشــدا 
ئاماژە بە هەشت فاكتەر دەكرێ كە بریتین لە: 
ســەروەریی یاســای نێوخۆی وڵاتان، پیرۆزیی 
گرێبەســتەكان، هەڕەشــەكانی ســەر ژێرخان، 
ئاسایشی ســتاف، رەخنەی سیاسی، هەڕەشە 
داراییــەكان، گەندەڵی و هێرشــی ئەلیكترۆنی 
و ســەرهەڵدانی پۆپۆلیزم. لێــرەدا هەندێك لە 

هەڕەشەكان دەخەینە ڕوو.

یاسای نێوخۆیی وڵاتان

ئەتڵانتیــك،  راپۆرتەكــەی  بەگوێــرەی 
پابەندبــوون بە ســەروەریی یاســا یەكێكە لەو 
هۆكارانەی متمانەی ســەرمایەداران و ئاســتی 
وەبەرهێنان لە پڕۆژە درێژخایەن و پڕبەهاكانی 
كەرتی نەوت بەرز دەكاتەوە، بەڵام حوكمڕانیی 
خراپ هەڕەشەیەكی جددی لەسەر ئەم فاكتەرە 
دروســت دەكات، ئەم جۆرە هەڕەشــەیەش لەو 
وڵاتــە تازەپێگەیشــتووانەدا بــەدی دەكرێ كە 
ئابوورییەكەیان بەشــێوەیەكی بەرچاو پشت بە 

داهاتی نەوت و غاز دەبەستێ.
كێشەیەكی دیكە كە یاسای وڵاتان بۆ كەرتی 
وزەی دروست دەكات پەیوەندی هەیە بەوەی كە 
ئەو وڵاتانەی ئابوورییەكەیان پشــت بە داهاتی 
نــەوت و غاز دەبەســتێ، مەیلێكی زۆریشــیان 
بۆ بەنیشــتیمانیكردنی ئەو كەرتــە هەیە، واتە 
لەلایەكــەوە پــڕۆژە گــەورەكان بــە كۆمپانیای 
نیشتمانی دەدرێت و لەلایەكی دیكەوە كۆمپانیا 
نێوخۆییەكان پشكێكی زیاتر لە خزمەتگوزاری 
بەردەكەوێــت.  حكومەتیــان  ئیمتیازاتــی  و 
ئەمەش وادەكات كۆمپانیا نێودەوڵەتییەكان بە 
دوودڵییەوە مامەڵە لەگەڵ ئەو وڵاتانەدا بكەن.

ئەنجوومەنی ئەتڵانتیك سێ رێگەچارەی بۆ 
ئەو هەڕەشەیە داناوە.

یەكەم: گرێبەستەكان بە یاسایی و نیشتمانی 
بكرێن نەك كەرتی نەوت و غاز. واتە مەرجەكانی 

گرێبەســتەكان بخرێنە ناو دەســتووری وڵاتەوە 
كە تێیــدا هەلومەرجــەكان و ئاكامەكانی لادان 
لــە مادەكانی نێو گرێبەســتەكان بۆ حكومەت 
و كۆمپانیــا نێودەوڵەتییــەكان دەخرێتــەڕوو. 
ئــەم خاڵە شــەفافیەتێكی زیاتریش بە كەرتی 
نەوت دەبەخشــێ و ئەمەش متمانەی كۆمپانیا 
نێودەوڵەتییــەكان بۆ پڕۆژە گــەورەكان بەرزتر 

دەكاتەوە.
دووەم: بەكارهێنانــی یاســاكانی وڵاتێكــی 
سێیەم كە هەردوو لایەن )حكومەت و كۆمپانیا 

نێودەوڵەتییەكان( لەسەری كۆك بن.
ســێیەم: كەڵك وەرگرتن لە نێوبژیوانێك لە 

لایەنی سێیەم

پیرۆزیی گرێبەستەكان

ئەم فاكتەرەشیان پەیوەندی بە بەرزكردنەوەی 
متمانــەی نێــوان حكومەتــەكان و كۆمپانیــا 

ناحكومییەكانەوە هەیە، بــەڵام جیاوازییەكەی 
لەوەدایــە كە ئەم فاكتــەرە زیاتر پەیوەندی بە 
كۆمپانیاكانــەوە هەیــە هەتــا حكومــەت. ئەم 
فاكتــەرەش هاوشــێوەی فاكتــەری یەكــەم لە 
هەندێك هەلومەرجدا گوشاری دەكەوێتە سەر، 
لەوانەش دابەزینی داهاتی كۆمپانیا و حكومەت 
بەهۆی دابەزینی نرخی نەوت، یان بەرزبوونەوەی 

بەهای بەرهەمهێنان.
بەپێی راپۆرتەكــەی ئەتڵانتیك، ئەو كاتەی 
نرخی ســەرچاوەكانی وزە بەرزە، حكومەتەكان 
مەرجەكانــی  دانانــی  لــە  باڵایــان  دەســتی 
گرێبەستەكاندا هەیە، بەڵام لە رەوشێكی وەكوو 
ئەوەی ئێستا نفوزی كۆمپانیا نێودەوڵەتییەكان 
بــەرز دەبێتــەوە، بەتایبەتیــش لــەو وڵاتانەی 
وەك عێــراق بۆ بەرهەمهێنانی نەوت پشــت بە 
كۆمپانیا نێودەوڵەتییەكان دەبەســتن. یەكێك 
لە رێگەچارە پێشوەختەكانیش بۆ مامەڵەكردن 
لەگەڵ گوشارەكانی سەر گرێبەستەكان، دانانی 

كۆمەڵێــك مادەیە لە گرێبەســتەكەدا كە تێیدا 
پێشــبینی ئەگــەرەكان دەكرێ و چارەســەری 

پێشوەختیان بۆ دادەنرێ.

ژێرخان

هەڕەشــەكانی ســەر ژێرخانــی وزە زیان بە 
هەمــوو لایەنــە پەیوەندیدارەكانــی كەرتی وزە 
دەگەیەنــێ، واتە حكومەتــەكان، كۆمپانیاكان، 
وەبەرهێنــەرەكان، كرێــكار و فەرمانبــەران و 
بەكارهێنــەران. هۆكارەكانی دروســتبوونی ئەم 
هەڕەشــەیەش بریتین لە: هێرشــی تیرۆریستی 
)تەقاندنــەوەی دامــەزراوە یــان بۆڕییە نەوتی 
و غازییــەكان(، جەنگــی نێوخۆیی یان جەنگی 
وڵاتان )دروســتبوونی هەڕەشــە لەســەر كۆی 

ژێرخانی وزە( و رووداوی سروشتی.
ئەتڵانتیــك،  ئەنجوومەنــی  بەگوێــرەی 
رەواندنــەوە و چارەســەری ئــەم هەڕەشــەیە 

ئاڵــۆزی  هەڵســەنگاندنێكی  بــە  پێویســتی 
هــۆكارەكان، ئەڵتەرناتیڤــەكان، ئاكامــەكان و 
ماوەی بەردەوامیی هەڕەشەكان دەبێت. هەڵبەت 
بەشێك لەو هەڕەشانەی لەسەر ژێرخانی وزەی 
وڵاتــان دێنە ئاراوە جیهانین و پێویســتیان بە 

چارەسەری هەمەلایەنە هەیە.
ئینجــا چونكە بەهــای ئەو نــەوت و غازەی 
بــە دامەزراوەكاندا تێدەپەڕێــت لە كۆی بەهای 
بۆیــە  زیاتــرە،  دامەزراوەكــە  دروســتكردنی 
چاككردنــەوەی خێرای دامەزراوەكان بایەخێكی 
زۆری هەیــە. جیــا لەمــە حكومەتــەكان دەبێ 
ئــەوە بزانن كە تێچووی پاراســتنی ئاسایشــی 
ژێرخانی وزە كەمترە لە تێچووی چاككردنەوەی 
دامەزراوەكان پاش ئەوەی تووشی رووداو دەبن.
راپۆرتەكــەی ئەتڵانتیك هەروەها پێشــنیاز 
دەكات دامەزراوەكانی بەرهەمهێنان، عەمباركردن 
و گواســتنەوەی نەوت و غاز بەســەر كۆمەڵێك 
بەشــی جیــاوازدا دابــەش بكرێن، بــۆ ئەوەی 
زیانەكانی ســەر ژێرخانی وزەش دابەش ببن و 

لە یەك شوێندا چڕ نەبنەوە.

هۆكار و هەڕەشە داراییەكان

زۆربــەی ئەو هەڕەشــانەی لەســەر كەرتی 
وزە هەن، دواجار خۆیان لەناو هەڕەشــەیەكی 
داراییــدا دەبیننــەوە، ئەمە جگە لــەوەی كە 
چونكــە ئابووریی نــەوت و غــاز هەموو كات 
وابەســتەی گەشــەی ئابووریــی وڵاتــەكان و 
گەشــەی ئابووریــی جیهانییە، بۆیــە هۆكارە 
داراییــەكان بــەردەوام هەڕەشــە لەســەر ئەم 

كەرتە دروست دەكەن.
ئەنجوومەنــە  راپۆرتــی  گوێــرەی  بــە 
ئەمریكییەكە، لە پاڵ ئەم هۆكارانە، كۆمەڵێك 
هــۆكاری دارایی دیكەش هــەن كە رووبەڕووی 

پیشەسازیی وزە دەبنەوە:
یەكەم: سزا و گەمارۆ نێودەوڵەتییەكان كە 
نەك هەر ئاستی بەرهەمهێنان كەم دەكەنەوە، 
بەڵكو پەرەپێدانی كەرتی وزەش دەوەستێنن. 
حاڵەتی ئێران و سزا نێودەوڵەتییەكان دوایین 

نموونەی ئەم جۆرە هۆكارەیە.
دووەم: گۆڕانی سیستەمی باجی وڵاتەكان

ســێیەم: سیاسەتەكانی پاراستنی ژینگە و 

بەرەنگاربوونــەوەی غازە مەترســیدارەكان لە 
وڵاتەكاندا كە بەشی زۆریان لە كەرتی نەوت و 
غــازدا بەرهەمدێن. ژمارەیەك لە وڵاتان باجی 
تایبــەت بە دەردانی غازە مەترســیدارەكانیان 

داناوە.

گەندەڵی

دەستوور و كولتوورە جیاوازەكان پێناسەی 
جیاوازیشــیان بۆ گەندەڵــی هەیە، ئەمەش وا 
دەكات كۆمپانیاكان لــە كاتی مامەڵەكردنیان 
لەگەڵ وڵاتە جیاوازەكان تووشــی كێشە ببن. 
جگــە لەمە پیشەســازیی نــەوت و غاز خۆی 
پیشەسازییەكە بواری گەندەڵیی زۆری تێدایە، 
لەبــەر ئەوەی كاڵاكەی كە بەرهەمی دەهێنێت 

بەهاكەی بەرزە و خواستی زۆری لەسەرە.
لــە راپۆرتەكــەی ئەتڵانتیكــدا ئامــاژە بە 
كۆمەڵێك خــاڵ دراوە كە دەریدەخات كەرتی 

نەوتی وڵاتەكە گەندەڵیی تێدایە:
ـ حكومەتەكــە مێژوویەكــی درێژی لەگەڵ 

گەندەڵیی هەیە.
ـ حكومەتەكــە ئامادە نەبێت بە نووســین 
یاساكانی بەرەنگاربوونەوەی گەندەڵی قەبووڵ 

بكات.
ـ بەرپرسانی حكومەت كەسانی سەرەكیی 

لایەنی سێیەم پێكبهێنن.
ـ ئــەو وڵاتانــەی كە تێیدا لایەنی ســێیەم 
)كۆمپانیا نێوخۆییەكە( لەبری پێشخســتنی 
شارەزایی ســتافەكەی و پەرەپێدانی شێوازی 
كاری خۆی، پشت بە یارمەتییەكانی حكومەت 

دەبەستێ.
ـ ئەو حكومەتانەی كە دۆكیومێنتی كامڵ بۆ 

خەرجی و خزمەتگوزارییەكان ئامادە ناكەن.
ـ ئــەو حكومــەت یــان لایەنانەی كــە داوا 
دەكــەن پارەیان بە بڕێكی زۆر بەدەســت یان 

بە شێوازێكی نائاسایی بدرێتێ.
ـ ئــەو حكومــەت یــان لایەنانــەی داوای 
دانی پارەی پێشــوەخت دەكــەن، بەر لەوەی 

خزمەتگوزارییەكانیان دابین كردبێت.
ـ ئــەو حكومەت و لایەنانــەی حەز دەكەن 
پەیوەندییە بازرگانییەكان یان شوێنی حیسابە 

بانكییەكان بە نهێنی بمێنێتەوە.

هەڕەشە سەرەكییەكانی سەر كەرتی وزە

عومەر ئەحمەد

=%32-(%32-%16)*(R-1)/(2.25-1)پشکی کۆمپانیا

هونەری
پشتیوان جەمال / رووداو - سلێمانی

هونەرمەند شوان عەتوف كۆتایی بە وێنەگرتنی كورتە فیلمی دەلاك و دونیا هێنا و لە مانگی داهاتووشەوە دەست بە وێنەگرتنی كورتە فیلمی مانگ و زیندان 
دەكات. شــوان عەتوف بە )رووداو(ی راگەیاند "وێنەگرتنی كورتە فیلمی دەلاك و دونیا لە شــاری ســلێمانی تەواو بووە و مانگێكی دیكە ئامادە دەبێت بۆ نمایش، 
لە ناوەڕاســتی مانگی داهاتووشــەوە دەســت بە وێنەگرتنی كورتە فیلمی مانگ و زیندان دەكەین، دواتریش كورتە فیلمی مینا پێدەكەنێت". ئەو ســێ كورتە فیلمە، 

لەچوارچێوەی پڕۆژەیەكی گەورەی هونەریدایە كە شوان عەتوف وەكو دەرهێنەر و بەرهەمهێنەر لەماوەی ساڵانی 2016-2018 تەواویان دەكات.

شوان، دەلاك و دونیای تەواو كرد

پاپا دوعا بۆ كچە گۆرانیبێژێكی كورد دەكات

دەرباز یونس
رووداو – هەولێر

دارین شاهین، خانمە ئەكتەر و پێشكەشكاری تەلەڤزیۆنیی لوبنانی، 

ئێستا لە بەیروت و قاهیرە خەریكی وێنەگرتنی زنجیرە درامایەكی نوێیە 

بەناوی "الحب المستحیل"، واتە خۆشەویستییەكی مەحاڵ.

شاهین بە رۆژنامەی )رووداو(ی راگەیاند "زنجیرە دراماكەم ئێستا لە 

قۆناغی وێنەگرتندایە، بەشــی زۆری كارەكانی لوبنانی تەواو بووە و لە 

مانگی شوبات دەچینە قاهیرە بۆ وێنەگرتنی بەشەكانی دیكەی".

دارین شــاهین دەشــڵێت "دراماكە باس لە خۆشەویستیی نێوان دوو 

كەس دەكات كە نازانن لە رابردوویەكی دووردا بنەماڵەی ئەو دوو كەسە 

كێشەی زۆریان لە نێواندا هەبووە، لە دوای ئەو خۆشەویستییە كێشەكان 

جارێكــی دیكە نوێ دەبنەوە، زنجیرە دراماكەش لە كەناڵی ئاســمانیی 
mbc پەخش دەكرێ".

نەدای فارس بەكوردی 
دەست بە گۆرانی دەكات

عەمار كۆڤی هاوەڵی شاجوانەئەكتەری كلیپەكەی 
رووداو - هەولێر

خانمــە گۆرانیبێــژی فارس، نەدا كە خەڵكی تارانە و ئێســتا لە هەرێمی كوردســتان 
نیشتەجێیە، حەز دەكات گۆرانیی كوردی بڵێت.

 نــەدا بەنیازە لــە ئایندەیەكی نزیكدا گۆرانییەكــی كوردی كلیپ 
بكات و لەوبارەشــەوە بە )رووداو(ی راگەیاند "تێكست و میلۆدیی 
گۆرانییەكە لەلایەن هەڵكەوت زاهیر ئامادەكراوە، ئێســتا پلان بۆ 
كلیپكردنــی دادەنێیــن، لە ئایندەیەكی نزیكــدا بۆ یەكەمجار لە 

رێگەی تۆڕی میدیایی رووداو بڵاوی دەكەینەوە".
نــەدا دەشــڵێت "حــەزم لە گۆرانــی كوردییــە، بەنیازم لە 
داهاتوودا گۆرانی بە زمانی فارسیش بڵێم، بەڵام لە سەرەتادا 

دەمەوێت چەند بەرهەمێكی باشی كوردی بڵاوبكەمەوە".

2014 بە هاوەڵی شاجوانی عێراق هەڵبژێردراوە.ئەو كچەی لە یەكەم كلیپی گۆرانیبێژ عەممار كۆڤی دەردەكەوێت، لە دوبەی دەژی و ساڵی رووداو- هەولێردەرباز یونس

تــارا فــارس كە خەڵكی بەغدایــە، لە دوای كوژرانی ئەحمەد كــە گەنجێكی كورد بوو لە 

یانەیەكی شەوانەی ئیستەنبوڵ لە توركیا لە شەوی سەری ساڵدا بووە یەكێك لە قوربانیانی 

هێرشــێكی تیرۆریســتی، بە بەردەوامی وێنەی ئەو گەنجە بڵاودەكاتەوە و پێیدا هەڵدەڵێت، 

بەجۆرێك كە لە ڤیدیۆیەكدا فرمێسك بۆ مردنی ئەحمەد دەڕێژێت، بۆیە میدیا عەرەبییەكان 
باس لە پەیوەندیی خۆشەویستی لە نێوان ئەو دوو گەنجە دەكەن.
تارا فارس، بە )رووداو(ی راگەیاند "من بەشانازییەوە لە كلیپی 

بەڵام پەیوەندی خۆشەویستیمان نەبوو".ئەحمەد دەڵێت "ئەحمەد هاوڕێیەكی نزیكم بوو، لە ئینســتاگرام، لە بــارەی بڵاوكردنەوەی وێنەكانی  تــارا كە خاوەنــی زیاتر لە یەك ملیــۆن هەوادارە گەنجێكی عێراقی".عەمار كۆڤی دەركەوتم و خۆشەویستیم بۆ عەمار هەیە وەك 

هیوا سەڵاح
رووداو - هەولێر

دڵنیا رەزازی، كچی هونەرمەند ناســر رەزازی، گۆرانییەكی نوێ تۆمار دەكات كە تێكســتەكەی 
لەلایەن باوكییەوە نووسراوە.

دڵنیا رەزازی بە )رووداو(ی راگەیاند "ئێســتا نوێترین ڤیدیۆكلیپم ئامادە دەكەم بۆ بڵاوكردنەوە 
كە بەشێوەیەكی جیاواز و پێشكەوتوو كاری بۆكراوە. گۆرانیی دووەمیشم لە تێكستی باوكمە و ئەو 

هاوكاریی زۆری كردووم بۆ ئەم بەرهەمە".
دڵنیــا رەزازی دوای مردنی مەزرییە فەریقیی دایكی ئەلبوومێكی گۆرانی بڵاونەكراوەی دایكی بە 
ناوی "لەو رۆژەوە" بە دەنگی خۆی بڵاوكردەوە، دڵنیا ئێستا لەگەڵ هاوژینەكەی لە سوید نیشتەجێیە.

دارین خۆشەویستییەكی 

مەحاڵ دەكات

دڵنیا شیعری باوكی 
دەكاتە گۆرانی

كامبیز شەددادی 
رووداو - مۆسكۆ

ســڤێتلانا كاســیان دەگێڕێتــەوە كاتێك منداڵ 
بــووە، هــەر جارێــك لەگــەڵ دایكی بــە بەردەم 
شانۆی بۆلشۆیدا تێپەڕیوە، لە دایكی پرسیوە تۆ 
بڵێــی لێرە بخوێنم؟ خەونی ســڤێتلانا لە تەمەنی 
25 ساڵیدا هاتەدی و چووە سەر سەكۆی شانۆی 
بۆلشــۆی و گۆرانیــی ئۆپێــرای پێشــكەش كرد. 
ئێستا نەك بۆلشــۆی، سەكۆی شانۆی زۆر وڵاتی 

دیكە دەرگایان بۆ ئەو كچە كوردە كردووەتەوە.
بۆلشــۆی لە زمانی رووســیدا بە واتای "مەزن" 
دێــت. شــانۆی بۆلشــۆی، گەورەتریــن شــانۆی 
ئۆپێرا و بالێی رووســیایە. یەكێكە لە ناودارترین 
ســەكۆكانی شــانۆی جیهانی. شانۆی بۆلشۆی لە 
ســەدەی هەژدەوە، تاوەكو ئێســتا بەبێ پچڕان، 
میوزیك و گۆرانیی ئۆپێرا پێشكەش بە رووسەكان 

و مێوانەكانیان دەكات.
ئەم سەكۆیە، بەردەوام هونەرمەندی بەناوبانگ 
و گــەورەی لەســەر بینراون. ئەوان هەم ئاســتی 
هونــەری رووســی، هەمیــش زەوقــی بینەرانــی 

رووســیان بــەرز كردووەتەوە و بە 
ســەدان هونەرمەنــد لە رێگەی 

بۆلشــۆوە نێویــان كەوتووەتە مێــژووی هونەری 
جیهانی. ئێستا كچە كوردێك لەسەر سەكۆی ئەو 
شــانۆیە گۆرانیی ئۆپێرا دەڵێت كە دەنگەكەی بە 

ماوەیەكی كەم سنووری رووسیای تێپەڕاند.
ســڤێتلانا كاســیان، كچە كوردێكــی ئێزدییە، 
یەكەمجار لە ســاڵی 2010 چووەتە سەر سەكۆی 
شــانۆی بۆشــلۆی، بەڵام لە ســاڵی 2011ەوە لە 
سەكۆی شانۆی بۆلشۆی بەشی سەرەكیی ئۆپێرا 

"" Toskaی جاكۆمۆ پۆچینی دەخوێنێ.
بــە  ســڤێتلانا  دەنگــی  رووســیا  میدیاكانــی 
"دەنگــە هیوابەخشــەكەی جیهــان" نــاو دەبەن، 
بەڵام هیواكەی ســڤێتلانا ئەوەیــە رۆژێك بێت لە 
كوردســتان، هونەرەكەی پێشكەش بە گەلەكەی 

خۆی بكات.
سڤێتلانا كاسیان لە شاری باتومی لە جۆرجیا، 
لە بنەماڵەیەكی كوری ئێزدی لەدایك بووە، بەڵام 
ئــەو هێشــتا تەمەنی نۆ ســاڵان بوو كــە بەهۆی 
ئەو شــەڕەی وڵاتەكەی گرتبــووەوە، خێزانەكەی 

كۆچیان كرد بۆ كازاخستان.
حــەزی ســڤێتلانا بۆ ئۆپێــرا دەگەڕێتــەوە بۆ 
ســەردەمی منداڵی. ئەو بە )رووداو(ی گوت "من 
كچێكی بچووك بووم، كاتێك بە بەردەم شانۆی 

 )Teatra Bolşoy( بۆلشــۆی 

تێدەپەڕیــن، بــە پەنجەكانم ئامــاژەم بۆ دەكرد، 
لــە دایكمم دەپرســی دەمەوێت لێــرە بخوێنم. لە 
تەمەنی 25 ساڵیدا چوومە شانۆی بۆلشۆی و من 
ئێســتا زۆر سەربەرزم كە لەسەر سەكۆی شانۆی 
وڵاتاندا نوێنەرایەتی گەلەكەم دەكەم و هونەرێكی 

مۆدێرن پێشكەش دەكەم".
ئامادەكردنــی  ســەرقاڵی  )رووداو(  كاتێــك 
فیچەرێــك بــوو لەســەر ژیانی ئەو كچــە كوردە، 
ئــەو خەریكــی پرۆڤــە بوو بــۆ پێشكەشــكردنی 
بەرهەمێكی نوێ. ســڤێتلانا لەو بەرهەمەدا رۆڵی 
پەریــی دەریای دەبینــی. ئەو گوتی "ئەمڕۆ رۆڵی 
ســەرەكی دەبینم. رۆڵێكی سەخت، رۆڵی پەریی 
دەریا بەرپرسیارێتییەكی گەورەیە. هەر بۆیە زۆر 

دڵشادم".
لــە ئۆپێــرادا وەرگرتنی رۆڵی ســەرەكی وا بە 
ســانایی بە نســیبی هەموو كەسێك نابێت، بەڵام 
ســڤێتلانای كورد تەنیا لە بۆلشــۆی نا، بەڵكو لە 
گەورەتریــن هۆڵەكانی ئەوروپــادا، ئەوانەی وەك 
تۆرین، ڤەنەدیك و ســەكری، بەوپەڕی بوێرییەوە 

لە بەردەم هۆگرانی ئۆپێرادا دەوەستێ.
ســاڵی 2013، ســڤێتلانا لــە شــاری رۆمــای 
پایتەختی ئیتاڵیا ســۆلۆ كۆنســێرتێك پێشكەش 
دەكات، هــەر هەمان رۆژ پاپــای ڤاتیكان داوەتی 
ئــەو كچە كوردە دەكات. ســڤێتلانا ئەو 
رۆژە بــە رۆژێكی لەبیرنەكراوی خۆی 
وەسف دەكات و دەڵێت "دیدارێكی 
زۆر خۆش بوو. دوای كۆنســێرت 
پاپا منی داوەتی ڤاتیكان كرد. 
بینینــی پاپــا كاریگەرییەكــی 
گەورەی لەســەر مــن هەبوو، 
مرۆڤێكــی  ئــەو  چونكــە 
ئــەوەی  نورانیــە.  زۆر 
ئەوە  بوو  ســەرنجڕاكێش 
بوو كە بوومە یەكەمین 
سترانبێژی ئۆپێرا پاپا 
نزای خێری بۆ بكات 
و داوای كــرد تەنیــا 
گۆرانــی بــۆ خێر و 

ئاشتی بڵێم".
 ،2011 ســاڵی 

سڤێتلانا لە چین خەڵاتی یەكەمی پێنجەمین پێشبڕكێی 
نەتەوەیی ســترانبێژانی بەدەستهێنا. دیسان هەمان 
ساڵ، لە شاری باری لە ئیتاڵیا خۆی لە نۆیەمین 

سەمفۆنیای بتهۆڤن تاقیكردەوە.
ســەرگەی نۆڤیكۆڤ، دەرهێنەری ئۆپێرا 
لە شــانۆی بۆلشۆی، زۆر پەسنی ئەو كچە 
كوردە دەدات و دەڵێت "لەســەر سەكۆی 
شانۆی بۆلشۆی، كەسانی وەك سڤێتلانا 
كەمن كە هەم لە ئاســتی ئیدیەلدا گەنج 
بــێ و هەم بە دەنــگ هێندە دەوڵەمەند 

بتوانێت هۆڵی شانۆ پڕ بكات".
میوزیكــی  مامۆســتای  یەكــەم 
ســڤێتلانا، دایكێتی. سەدا خانم هەر لە 
تەمەنی منداڵیی سڤێتلانادا هەستی بە 
دواڕۆژێكــی رووناك بــۆ كچەی كردووە. 
بەبــێ پشــتیوانی دایكــی، بۆ ســڤێتلانا 

كارێكــی ئەســتەم بوو بگاتە ئــەو قۆناغە، 
وەك دایكێــك كــە منداڵێكــی بچووكــی هەیــە، 
بتوانێت هێندە بە ئاسوودەیی پرۆڤە بكات و بە 

هەفتە دوور بێت و لە دەرەوەی وڵات بێت.
دایكی ســڤێتلانا كاسیان ماوەی 40 ساڵ 
مامۆســتای میوزیك بووە. كتێبی وانەكانی 
میوزیكیشی نووســیوە. ئەمڕۆ لە چەندین 
كتێبەكانــی  كازاخســتان  قوتابخانــەی 

دایكی ســڤێتلانا دەخوێندرێن، بەڵام 
گەیاندنی منداڵەكانی بۆ ئاستێكی 

بەرز بۆ ئەو كارێكی هێندە 
ئاسان نەبووە.

ســەدا خانــم دەڵێت، 
ســتران،  و  میوزیــك 
ژیانــی  بەشــێكی 
كوردەواریی ئەوان بووە و 
ئەو ئێستاشی لەگەڵدابێت، 

كــوردەواری  ســەردولكەی 
دەڵێت.

سڤێتلانا كاســیان، هەنگاو بە 
هەنگاوی هونەری ئۆپێرا دەبڕێت، بەڵام 

خۆزگەكانی زۆرن، بۆیە هێشتا خۆی لە 
ســەرەتای رێچكــەی هونــەری ئۆپێرادا 

دەبینێ.

خوشكەكەی خۆی بە تاپڕ دەكوژێژنان
رووداو - كۆیە

عەقید شۆڕش كاكە، بەڕێوەبەری پۆلیسی شارۆچكەی كۆیە بە )رووداو(ی راگەیاند، ئێوارەی رۆژی 1،2017/15 لە گوندی تازەدێی سەر بەناحیەی 
ئاشتی شارۆچكەی كۆیە، گەنجێكی تەمەن 17 ساڵ بە چەكی تاپڕ خوشكەكەی خۆی كوشتووە كە تەمەن 13 ساڵە. ناوبراو گوتی "ئەو خێزانە لە ناحیەی 

ئاشتی دەژین و بەسەردان چووبوونە ماڵی مامیان، دوای رووداوەكەش براكەی دەستگیركراوە و بە قسەی خۆی بە هەڵە فیشەكی بە خوشكەكەیەوە ناوە، 
بەڵام ئێمە گوتەی كەسوكاریان وەردەگرین و لێكۆڵینەوەی وردیش لە رووداوەكە دەكەین".

پشتیوان جەمال
رووداو - هەولێر

فێنــك تەنیــا 20 رۆژ بوو منداڵی پێنجەمی 
بووبوو، بەهۆی لێدانی بە شیشــی ئاســن و بە 
بەرد لەلایەن مێردەكەیەوە، كوژرا و پۆلیسیش 
دەڵــێ مێردەكەی ســەرخۆش بووە كاتێك ئەو 

تاوانەكەی كردووە.
شــەوی 2017/1/8، ژنێكــی دانیشــتووی 
ناحیەی دیبەگەی سەر بە شاری هەولێر بەناوی 
فێنك ســەعید، 29 ساڵ، دوای ئەوەی لەلایەن 
مێردەكەیەوە بە توندترین شــێوە ئەشــكەنجە 
دەدرێ، بــە پەلــە دەگەیەنرێتە نەخۆشــخانە، 
بەڵام لەوێ گیانی دەردەچێ. مێردەكەی بەناوی 
)ك.ح( كــە تەمەنــی 30 ســاڵە و شــوفێری 
تاكســییە، دوای رووداوەكــە خــۆی رادەســتی 

پۆلیسی دیبەگە كرد.
موقەدەم ئەیوب جەوهەر، بەرپرسی پۆلیسی 
ناحیــەی دیبەگە بــە )رووداو(ی راگەیاند، ئەو 
پیــاوە جارجــارە مەیــی خواردووەتــەوە، ئەو 
شــەوەش دوای بانگی مەغریب بە سەرخۆشــی 
گەڕاوەتــەوە و لەگــەڵ ژنەكەی دەنگە دەنگیان 
بــووە، پاشــان پیاوەكــە چووەتــە دەرەوە و 
جارێكــی دیكــە گەڕاوەتەوە و دووبــارە لەگەڵ 
ژنەكــەی بووەتەوە بــە دەنگە دەنگیــان، هەر 
لەنێــو ماڵەكەیدا بە بەرد و شــیش لە ژنەكەی 
داوە. ژنەكــە دوای 12.30 خولەكــی شــەو لە 
نەخۆشخانە گیانی سپاردووە و فریای وەرگرتنی 

ئیفادەی نەكەوتوون.
موقەدەم ئەیوب گوتی "پیاوەكە هەر هەمان 

شــەو هات بۆ بنكــە و دەستبەســەرمان كرد، 
ســەرەتا نكۆڵــی لێدەكــرد كە ژنەكــەی خۆی 
كوشتبێت و دەیگوت شەو كاتێك هاتوومەتەوە، 
لــە گەرماوەكــە كەوتبــوو، بــەڵام  بینیومــە 
سەرلەبەیانییەكەی دوای ئەوەی هاتەوە هۆشی 

خۆی، گوتی ژنەكەی ئەشكەنجە داوە".
وەكــو موقەدەم ئەیــوب ئامــاژەی بۆ كرد، 
پیاوەكە بۆ بەیانییەكەی قســەی خۆی گۆڕیوە 
"لەو كاتەدا زۆر پەشیمان بوو دەگریا، چونكە بە 
قسەی خۆی، بە مەبەستی كوشتن لە ژنەكەی 

نەداوە و تەنیا ویستوویەتی بیترسێنێ".
ئەو بەرپرسەی پۆلیس لە زاری تۆمەتبارەكەوە 
باســی كێشەی نێوان ئەو ژن و پیاوە دەكات و 
دەڵێت "پیاوەكە لــە دانپێدانانی خۆیدا دەڵێت 
هــەر كاتێــك گەڕاوەتەوە بۆ ماڵــەوە، ژنەكەی 
پێیگوتووە بۆچی بە سەرخۆشی دەگەڕێیتەوە، 

ئیدی هەموو جارێ بووەتە شەڕیان". 
گوتیشی "پیاوەكە دوای رووداوەكە هاتبووە 
دەرەوە و هــاواری كردبــوو ژنەكەیان كوشــتم، 
خزمەكانی چووبوون بە هانایەوە، بەڵام منداڵە 
گەورەكــەی گوتبــووی باوكم و دایكــم بووە بە 

دەمەقاڵەیان و باوكم لە دایكمی داوە".
فێنك تەنیــا 20 رۆژ بوو پێنجەمین منداڵی 
لەدایك ببوو، هێشتا كاتی زەیستانییەكەی تەواو 

نەكردبوو كە لەلایەن مێردەكەیەوە كوژرا.
شــیروان ســەعید، برای فێنك، بە )رووداو(
ی گــوت، كاژێــر 12.18 خولەكی ئەو شــەوە 
زاواكەیان ئــاگاداری كردووەتەوە و گوتوویەتی 
"فێنك مرد و خۆم رادەســتی پۆلیس دەكەم". 
پاشان لەلایەن كەســوكاری زاواكەیانەوە فێنك 

گەیەنراوەتە نەخۆشخانە و ئەویش لە نەخۆشخانە 
بە برینداری بینیویەتی كە دەموچاوی خوێناوی 
بووە، بەڵام بەهۆی سەختیی برینەكانی قسەی 

بۆ نەكراوە و گیانی دەرچووە.
شــیروان گوتی "هەرچەندە هێشتا راپۆرتی 
پزیشــكیمان نەبینیــوە تــا بزانیــن زاواكەمان 
ســەرخۆش بــووە یان نــا، بەڵام لەو بــاوەڕەدا 
نیــن ســەرخۆش بووبێــت، چونكە بە قســەی 
منداڵەكانــی كــە لای پۆلیــس كردوویانە، ئەو 
شــەوە منداڵەكانی لــە ژوورێكدا بەند كردووە و 
دواتر بە دڕندانەترین شێوە و ئەوەندەی بزانین 

بە دار و شیش لە خوشكەكەمانی داوە".
وەكو ئەو برایەی فێنك روونیكردەوە، فێنك 
و هاوژینەكەی بەردەوام كێشەیان هەبووە، هەر 
بەو هۆیەشەوە خوشكەكەی چەند جارێك تۆراوە 
و چووەتــەوە ماڵی باوكی، تەنانەت هەندێكجار 
گەیشــتووەتە ئەو باوەڕەی لێــی جیاببێتەوە، 

بەڵام لەبەر منداڵەكانی پەشیمان بووەتەوە.
شــێروان گوتی "تا دوو ســاڵ لەمەوبەریش 
مــەی  مێردەكــەی  دەیگــوت  خوشــكەكەمان 
دەخواتەوە، قســەمان لەگەڵ مێردەكەی دەكرد 
دەیگــوت ئیــدی ناخۆمــەوە، بەڵام دوو ســاڵە 
خوشكەكەمان باسی ئەو كێشەیەی نەدەكرد و 

هاتوچۆشمان لەگەڵیان گەرم بوو".
بە قسەی شیروان، دوای رووداوەكە رێگەیان 
نەداوە كەسوكاری زاواكەیان بەشداری پرسەكە 
بكەن و دۆسیەكەشــیان بۆ یاسا جێهێشتووە. 
)رووداو( هەوڵی دا رای كەسوكاری تۆمەتبارەكە 
وەربگرێت، بەڵام گوتیان جارێ قسە لەسەر ئەو 

رووداوە ناكەن.

ژنەكەی خۆی بە بەرد و شیشی ئاسن دەكوژێ

عومەر چاوشین
رووداو - راپەڕین

كەلســوم تەنیا هەشــت مانگ بەرگەی 
ژیانی هەوێداریی گرت، لە نیوەشەودا كاتێك 
هاوژینەكــەی و منداڵەكانــی خەوتبــوون، 
ئاگری لە جەســتەی خۆی بەردا. كەلسوم 
شــەو و رۆژێــك لە نەخۆشــخانە مایەوە و 

گیانی دەرچوو.
گەڕەكــی  لــە   2017/1/8 شــەوی 
كێوەڕەشــی شــارۆچكەی رانیــە، ژنێكــی 
تەمــەن 44 ســاڵ بەناوی )كەلســوم. و( 
دایكــی پێنج منداڵ، خۆی ســووتاند، بەو 

هۆیەشەوە گیانی سپارد. 
كەلســوم بە خواســتی خۆی شووی بە 
كەســێك كردووە كە حەوت ساڵ لە خۆی 
بچووكتر بووە، بەڵام ئەو جیاوازیی تەمەنە 
هیــچ كێشــەی بۆ دروســت نەكــردوون و 
ژیانێكی ئاساییان هەبووە. كەسوكارەكەی 
دەڵێن كەلســوم هەتا ژنی بەســەرنەهێنرا 

هیچ كێشەیەكی نەبوو.
)بەختیار. ئە( كە شووبرای كەلسومە، 
دەڵێت برا و براژنەكەی هیچ كێشــەیەكیان 
نەبــووە، بــاری ئابوورییــان بــاش بووە، 
یەكدیشــیان زۆر خۆشویســتووە. هەشت 
مانــگ لەمەوبەر براكــەی بڕیار دەدات ژنی 
دووەم بهێنــێ، بەڵام كەلســوم دژی ئەوە 
بووە ژنی بەسەر بهێنرێ، بۆیە رەزامەندیی 
دەرنەبڕیــوە، بەڵام براكــەی چووە ژنێكی 
عەرەبــی هێنــاوە و لــە دادگای مەخموور 

مارەی كردووە.
بەختیــار دەڵێت "ئیدی لــەو رۆژەوەی 
براكــەم ژنی دووەمی مارەكرد، كێشــە لە 
نێوان برا و براژنم دروســت بوو. كەلســوم 
بــەردەوام دەیگــوت دڵــم تونــدە، نازانــم 
چــی بكــەم. هەرچەندە براكــەم دڵنەوایی 
دەدایــەوە، زۆر شــتی بۆ دەكرد بۆ ئەوەی 
دڵخۆشــی بــكات، ســەفەری پێدەكــرد، 
زێــڕی بۆ دەكــڕی، بەڵام ســوودی نەبوو. 
هەوێیەكــەی ســەردانی ماڵی كەلســومی 

دەكرد، بەڵام ئەو سەردانی نەدەكرد".
بەختیار پێیوایە هۆكاری خۆسووتاندنی 
براژنەكەی ئەوەیە كە ژنی بەســەرهێنراوە 
"كەلسوم ئەگەر دڵی شكابا، وا بە ئاسانی 
ئاشــت نەدەبــووەوە، جگــە لــەوەش زوو 
هەڵدەچوو. ئەو ژنی بەسەر هێنرابوو، زۆر 
لەوە نیگەران بوو، بــەڵام نیگەرانییەكانی 

خۆی دەشاردەوە".
پێــش  ئاماژەكانــی  باســی  بەختیــار 
ئەگــەر  رەنگــە  كــە  دەكات  رووداوەكــە 
چاودێریــی كەلســوم كرابــا رێگــری لــە 
خۆســووتاندنەكەی دەكرا. بەختیار گوتی 
"كەلســوم پێش ئەوەی خۆی بسووتێنێ، 

چەنــد جارێــك گوتبــووی دڵــم تەنگــە، 
خەریكــە دەمرم، ئەگەر مردم گەردنم ئازاد 

بكەن، هەمووتانم خۆشدەوێ".
بــە گوتــەی بەختیــار، براژنەكــەی لە 
نیوەشــەودا خۆی ســووتاندووە. بەختیار 
دەڵێــت "براكەم و منداڵەكانی خەوتبوون، 
كەلســوم ســەعات یەكی شــەو چووبووە 
گەرماوی ماڵەكەیان، ئاگری لە جەســتەی 
خــۆی بەردابــوو، لــەو كاتــەدا یەكێك لە 
كوڕەكانی خەبەری بووەتەوە و بینیویەتی 
ئاگــر لە گەرماوەكەیان دێتــە دەرێ، بۆیە 
باوكی لە خەو هەڵساندبوو، كاتێك دەچن 
دەبینــن كەلســوم خــۆی ســووتاندووە، 
بۆیــە خێــرا دەیكوژێننــەوە و دەیبەن بۆ 

نەخۆشخانە".
كەلسوم سەرەتا دەبرێتە نەخۆشخانەی 
گشــتیی رانیە، بەڵام بەهۆی زۆریی رێژەی 
ســووتانەكەی كە لە سەرووی 90% بووە، 
هەر ئەو شەوە بەڕێدەكرێ بۆ نەخۆشخانەی 
فریاكەوتنی سلێمانی. لەوێ شەو و رۆژێك 
لە نەخۆشخانە دەمێنێتەوە و بەهۆی زۆریی 

رێژەی سووتانەكەی دەمرێ.
بەختیــار باســی قســەكانی كەلســوم 
دەكات لــە نەخۆشــخانە و دەڵێــت "ئــەو 

دەیزانــی ناژیــت، لە نەخۆشــخانە گوتی: 
خــۆم ئاگرم لە جەســتەی خــۆم بەرداوە، 
كەس تاوانبار مەكەن، پەشــیمانم كە خۆم 
سووتاند، گەردنم ئازاد بكەن، زۆر چاوتان 

لە منداڵەكانم بێ".
كەلســوم  خۆســووتاندنی  هەرچەنــدە 
بەهۆی ئەوە بووە كە ژنی بەســەرهێنراوە، 
بــەڵام ئــەوە هیچ كێشــەیەكی لــە نێوان 
بنەماڵــەی هەردوولادا دروســت نەكردووە. 
بەختیــار گوتــی "كەســوكاری كەلســوم 
هەڵوێستیان زۆر باش بوو، یەك پرسەمان 
بــۆ كەلســوم دانــا، كەسوكارەكەشــی لە 
تەنانــەت دڵنەوایــی  بــوون،  پرســەكەی 

براكەمیان دایەوە".
ســەرچاوەیەكی نزیــك لــە بنەماڵــەی 

كەلسوم كە نەیویســت ناوی بڵاوبكرێتەوە 
هــۆكاری  تاكــە  گــوت،  )رووداو(ی  بــە 
خۆســووتاندنی كەلسوم ئەوە بوو كە ژنی 
بەســەرهێنراوە. ئــەو ســەرچاوەیە گوتی 
"كەلسوم هیچ كێشەی نەبوو تا ئەو رۆژەی 
ژنی بەســەرهێنرا، ئەو بــەردەوام دەیگوت 
ناتوانــێ ژیانی هەوێداری قبوڵ بكات، هەر 

لەبەر ئەوەش خۆی سووتاند".
نینــا محەممــەد، لێپرســراوی بەشــی 
بەڕێوەبەرایەتــی  لــە  بەدواداچــوون 
بەرەنگاربوونــەوەی توندوتیژیی دژی ژنان 
لە راپەڕین گوتی، بەپێی بەدواداچوونەكانی 
پۆلیــس دەركەوتــووە ئــەو ژنــە خــۆی 
ســووتاندووە، هۆكارەكەشی ئەوە بووە كە 
چەند مانگێك لەمەوبەر ژنی بەسەرهێنراوە.

رووداو - كەركووك

كچێــك لەنــاو ماڵــی خۆیانــدا بــە چەكێكی 
تاپــڕ كە هــی باوكی بووە، گوللەیەك لە ســكی 
خــۆی دەدات و خــۆی دەكــوژێ. خانەوادەكەی 
دەڵێــن رووداوەكە "قەزاوقــەدەر" بووە و بەهۆی 
دەســتكاریكردنی چەكەوە بووە، بەڵام ئەمە هەر 
قسەی كەسوكارێتی و هێشتا پۆلیس بە ئەنجامی 

كۆتایی نەگەیشتووە.
گوندێكــی  لــە   2017/1/6 رۆژی  ئێــوارەی 
سەر بە ناحیەی شــوان لە پارێزگای كەركووك، 
كچێكی تەمەن 18 ســاڵ بەناوی )جوان.ح(، بە 
چەكی تاپڕ خۆی كوشت. عەمید سەرحەد قادر، 
بەڕێوەبەری پۆلیسی قەزا و ناحیەكانی كەركووك 
بــە )رووداو(ی راگەیانــد "بەپێــی لێكۆڵینــەوە 
ســەرەتاییەكان، ئــەو كچــە، خۆی كوشــتووە، 
بەڵام تائێســتا هــۆكاری رووداوەكــە نەزانراوە و 

لێكۆڵینەوەش بەردەوامە".
 ئــەو چەكەی كچەكە بــەكاری هێناوە چەكی 
باوكــی بووە، كچەكە گوللەیەكی لە ســكی خۆی 
داوە و دەســتبەجێ مــردووە. ســەرچاوەیەكی 
ئەمنی لە شاری كەركووك گوتی "باوكی كچەكە 
دەڵێــت ئەوان ئاگایان لە رووداوەكە نەبووە. ئەو 
راوچییە و چەكەكەی ســوار بــووە، كچەكەی لە 
كاتی پاككردنەوەی ماڵدا دەســتكاری چەكەكەی 

كردووە و گوللەیەكی لێ دەرچووە".
دانیشــتوویەكی گوندەكە كە نەیویســت ناوی 
"دوای  گــوت  )رووداو(ی  بــە  بڵاوبكرێتــەوە، 
رووداوەكــە دەنگــۆی ئــەوە بڵاوە كــە ئەو كچە 
خوازبێنی هاتــووە، بەڵام نەیانــداوە بە كوڕەكە 

بۆیە خۆی كوشتووە".
بــەڵام ســەرچاوەیەك لــە خانــەوادەی جوان 
رەتیكــردەوە كچەكەیــان بــە ئەنقەســت خــۆی 
كوشــتبێت و بە )رووداو(ی راگەیاند "كچەكەمان 

تەمەنی كەمتر لە 10 ســاڵ بووە، دەســتكاریی 
چەكــی كــردووە و لەوكاتەدا گوللەی لەدەســت 
دەرچووە و مردووە". سەرچاوەكە گوتیشی "ئەو 
دەنگۆیانەی باســی خوازبێنــی دەكەن دوورن لە 
راســتییەوە، هیچ كێشــەی خێزانیمان نییە و بە 

قەزا و قەدەر مردووە".
زانیارییەكانــی كەســوكاری لەگــەڵ قســەی 
پۆلیــس تێكناكەنەوە، بەگوێرەی بەڵگەنامەكانی 
كــە لای پۆلیســن، ئەو كچە لەدایكبووی ســاڵی 

1999یە.
هەڵاڵــە عەلــی، توێــژەری كۆمەڵایەتــی بــە 
)رووداو(ی راگەیانــد، لەبەرئــەوەی ئەو كچە لە 
گونــد ژیاوە، بەپێی كولتــووری گوندیش، كچان 
زووتر بیر لە شــووكردن دەكەنەوە، تەمەنی ئەو 
كچــەش بۆ خۆشەویســتی و شــووكردن گونجاو 
بووە. ناوبراو گوتی "بەپێی ئەو دەنگۆیە بێت كە 
خۆشەویستەكەی چووەتە داوای و پێیان نەداوە، 
یەكێك لە ئەگەرەكان ئەوەیە بەهۆی نەگەیشــتن 

بە خۆشەویستەكەی، خۆی كوشتبێت".
رووداوی خۆكوشتنی جوان بە قەزاوقەدەرەوە 
بەســتراوەتەوە، بــەڵام ئەفســەرێكی پۆلیــس 
دەڵێت بە ئەنقەســت خۆی كوشــتووە. رائید 
عەلی جەمال قەدووری، ئەفســەری پۆلیس كە 
13 ساڵە لە سلكی ئەمنی كاردەكات، دەڵێت: 
ئەو كچە بە مەبەســت گوللەی بەخۆیەوە ناوە 
"كاتێــك كەســێك دەیەوێت بــەو چەكە خۆی 
بكوژێت، گوللەكە بە شــوێنی هەســتیارییەوە 
دەنێــت لەوانــەش ســەر، دەم، ســك، بــەڵام 
زۆرجار كەســوكاری قوربانییەكە لەبەر لایەنی 
كۆمەڵایەتــی رووداوەكــە پەردەپــۆش دەكەن 
و دەڵێــن قەزاوقــەدەر بــووە، لێــرەدا ئەركی 
ئەفســەری لێكۆڵینەوە قورســە تــا بگاتە ئەو 
راستییەی ئەو كەسە بە هەڵە گوللەی لەخۆی 

داوە".

بە تاپڕەكەی باوكی، ژنی بەسەرهێنرا و خۆی سووتاند
خۆی دەكوژێت

هاوژینی كەلسوم تاوانبارە؟

كەسوكاری كەلسوم و لایەنە پەیوەندیدارەكان جەخت لەوە دەكەنەوە كە كەلسوم 
ژنی بەســەرهاتووە، بۆیە خۆی ســووتاندووە. دژی ئەوەش بووە كــە هاوژینەكەی ژنی 
دووەم بهێنێ. پارێزەر رێناس عالی مەلا، دەڵێت "بەپێی یاســای ســزادانی عێراقی، هەر 
كەســێك هاندەر یان یارمەتیدەر بێ بۆ خۆكوشتنی كەسێك جا بە هەر وەسیلەیەك بێ، 

سزا دەدرێت بە بەندكردن كە لە حەوت ساڵ زیاتر نەبێ".

هاوڕێكەی خۆی كوشتكۆمەڵایەتی
رووداو - هەولێر

رائید هۆگر عەزیز، گوتەبێژی بەڕێوەبەرایەتی پۆلیسی هەولێر بە )رووداو(ی راگەیاند، شەوی 2017/1/14 لە گەڕەكی راستی شاری هەولێر دوو 
هاوڕێ كە ویستوویانە كۆمپانیایەك دابنێن، هەر لەو شوێنەدا دەستكاری دەمانچەیان كردووە، لەو كاتەشدا گوللەیەك دەرچووە و بەر یەكێكیان كەوتووە 

كە تەمەنی 25 ساڵە و دەستبەجێ گیانی لەدەستداوە. ناوبراو گوتی "بكوژ خۆی رادەستی پۆلیس كردووە و گوتوویەتی بە هەڵە گوللەی لەدەست دەرچووە، 
بەڵام تائێستا گوتەی كەسوكاری كوژراوەكە وەرنەگیراوە تا بزانرێت سكاڵایان هەیە یان نا، لێكۆڵینەوە لە رووداوەكەش بەردەوامە". 

ژیلەمۆ عەبدولقادر

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

ئافرەتێك بۆی گێڕاینەوە دوو ساڵ پێش 
ئێســتا لەڕێی قوتابخانە كوڕێكی ناسیوە 
كــە لە خــۆی گەورەتر بــووە، پەیوەندیی 
خۆشەویســتی لە نێوانیاندا دروست بووە، 
كوڕەكە خۆی وا نیشــانداوە كە زۆر زۆری 
خۆشــدەوێ. ئەو ئافرەتە بــاوك و دایكی 
لــە یەكــدی جیاببوونــەوە، باوكی ژنێكی 
دیكەی هێنابوو، ئەویــش بە تەنیا لەگەڵ 
دایكی دەژیا. پەیوەندییان بەردەوام بووە، 
تاوەكو رۆژێك كوڕەكە پێیگوتووە دەیەوێ 
هاوسەرگیری بكەن. دواتر پێیگوتووە ژنی 
هەیــە و منداڵــی هەیە، بــەڵام ئافرەتەكە 
كوڕەكەی هێندە خۆشویستووە چاوپۆشی 
لەوە كردووە و ئامادەیی خۆی نیشــانداوە 

شووی پێ بكات.
كوڕەكــە چوو بــۆ خوازبێنــی كچەكە، 
نەبــووە،  رازی  كچەكــە  دایكــی  بــەڵام 
پێیگوتووە نابێــت مێردی پێ بكەی و تۆ 
قوتابیت، جوانی و گەنجی، چۆن مێرد بە 
كەســێك دەكەی كــە ژن و منداڵی هەیە. 
بــەڵام كوڕەكە هەر وازناهێنــێ و دەچێتە 
لای باوكــی كچەكە، وەڵامــی ئەویش هەر 
"نەخێر" دەبێت. بۆیە كچەكە ماڵ جێدێڵێت 
و دەچێتە خانەی داڵدەدانی ژنان، سكاڵاش 
لەســەر دایــك و باوكی تۆمــار دەكات بە 
تۆمەتی ئەوەی رێگرییان لێكردووە شــوو 

بكات.
لەوێ دایك و باوكی سەردانی دەكەن و 
زۆر ئامۆژگاریی دەكەن كە شوو بەو كوڕە 
نەكات، بەڵام ســوودی نەبــوو. توێژەرانی 
كۆمەڵایەتیــش زۆر رێنمایی دەكەن، بەڵام 
كچەكە دەڵێت شــوو بەو كوڕە نەكەم لێرە 

ناچمە دەرەوە.
دواجار كچەكە لــە دادگا مارە دەكرێ، 
دایــك و باوكیشــی دوای ئــەوەی نائومێد 
بوون، بەناچاری بە شووكردنی كچەكەیان 
رازی دەبــن، بــەڵام ئەو ژیانــەی ئەو كچە 
خەونــی پێوەدەبینــی تەنیــا دوو رۆژی 
خایاند. رۆژی سێیەم مێردەكەی بردییەوە 
لای ماڵــی ژنی یەكەمــی، لە قوتابخانەش 
دەریهێنا. پێیگوت ئیدی ئێرە شــوێنتە و 
دەبێت لەگەڵ هەوێیەكەت خۆت بگونجێنی. 
وەك ئــەو ئافرەتــە دەڵێــت، كــردی بــە 
"خزمەتــكار"ی ژنــە گەورەكــەی. ئەو ژنە 
دەیگوت بۆی نییە بچووكترین گلەیی بكات، 
هاوژینەكەی یەكســەر پێیدەڵێــت "دەرگا 

لەسەر پشتە دەتوانی بڕۆی".
داواكاریــی ئــەو ژنە ماڵی جیــا نەبوو، 
تەنیا دەیویســت ئامۆژگاریــی مێردەكەی 
بكــرێ كە چیــدی سەرزەنشــتی نەكات و 
پشــتی تێنەكات. كە بانگــی هاوژینەكەی 
كرا، یەكسەر گوتی ژیانم نەماوە بە دەست 
ئەو ژنەوە، هەڵەیەك بوو كردم، مەمنوونم 
لە كۆڵم ببێتەوە. من پێشتر پێمگوتبوو ژنم 
هەیــە، با وازی لێ هێنابــام. ئەو ژنە دڵی 
لە من پیســە كە دەچمە دەرەوە بەردەوام 

تەلەفۆنم بۆ دەكات.
هەرچەنــدە ژنەكە دەیزانــی پیاوەكەی 
لێــی بێزارە و دەیزانــی هەڵەیەكی كردووە 
و راست ناكرێتەوە، بەڵام دەیگوت من روو 
لە كــوێ بكەم، من بەبێ رەزامەندی دایك 
و باوكــم مێردم بەتۆ كــرد، بۆیە وا خۆت 
لەسەر من گران دەكەی. سەرباری ئەوەی 
مێردەكەی كۆمەڵێك مەرجی قورســی بۆ 
دانا كە چیدی بۆڵەبۆڵی لەســەر نەكات و 
زۆر تەلەفۆنی بۆ نەكات، بەڵام ژنەكە رازی 
بوو بگەڕێتــەوە لای مێردەكەی. بۆ ژنەكە 
روونكرایەوە ئەگەر داوا بكات یاسا رێگەی 
داوە ماڵــی ســەربەخۆی هەبێــت، بــەڵام 
لەبەرئەوەی نەیدەویســت لەماڵی داڵدەدان 
بــێ، لە ترســی تەڵاقدان و لەدەســتدانی 
ماڵی باوكیشــی، بە ناچاری گەڕایەوە لای 
مێردەكەی. بەڵێننامــەش بە هاوژینەكەی 
پڕكرایــەوە كــە لە نێــوان ژنەكانیدا عادل 

بێت.

ئەنجامی 
بڕیاری هەڵە

بەساڵاچوویەكی 80 ساڵان 
خۆی دەسووتێنێ

عومەر چاوشین
رووداو - راپەڕین

مام حەمەد رۆژێك بەرلەوەی خۆی بســووتێنێ، 
گۆبەندێكــی گــەورەی لــە كۆڵانی ماڵــی كوڕەكەی 
نایەوە. بە گوتــەی كوڕەكەی، پاڵنەری دەروونی لە 
پشــت ئــەو كارەی بووە، هەر بەهۆی ئــەو پاڵنەرە 

دەروونییەش خۆی سووتاندووە.
رۆژی 2017/1/5 ، پیاوێكی تەمەن 80 ســاڵان 
شــارۆچكەی  لەدایكبــووی  )حەمــەد.ح(  بەنــاوی 
قــەڵادزێ، لە ماڵی كوڕەكەیدا لــە گوندی تیتۆكەی 
ســەر بــە قەزای رانیــە، ئاگری لە جەســتەی خۆی 
بــەردا و هەر لە شــوێنی رووداوەكە گیانی دەرچوو. 
كوڕەكەی دەڵێت باوكی نەخۆشیی دەروونی هەبووە، 
بەڵام ئەوان نەخۆشییەكەیان بە هێند وەرنەگرتووە و 

نەیانبردووەتە لای پزیشك.
)ش( كــە كــوڕی گــەورەی حەمــەدە، باســی 
نەخۆشــییەكەی باوكــی دەكات و دەڵێــت "باوكــم 
ناوبەنــاو دەروونــی بــە تــەواوی تێكدەچــوو، لــەو 
كاتانەشدا حەزی لە ئازاردانی خۆی دەبوو، هەروەها 

دەستی لە ئازاردانی كەس نەدەپاراست".
بــە گوتەی )ش(، باوكی رۆژێك بەرلەوەی خۆی 
بســووتێنێ، باری دەروونیی تێكچووبــوو "ئەو رۆژە 
هاتبووە كۆڵان هەموو جلەكانی لەبەرخۆی داكەندبوو، 
زۆر پێوەی ماندووبووین هەتا جلەكانی پۆشییەوە".

ســەبارەت بە خۆسووتاندنەكەشی دەڵێت "ئێمە 
ئاگامان لێ نەبوو، نەوتی سۆبای ماڵەكەمانی بەتاڵ 
كردبوو، بەخۆیداكردبوو، پاشان ئاگری لە جەستەی 

خۆی بەردابوو".
هەرچەنــدە كوڕەكانی حەمەد زانیویانە باوكیان 
باری دەروونیی تەواو نییە، بەڵام قەت نەیانبردبووە 
لای پزیشك. )ش( دەڵێت "راستە باوكم نەخۆشیی 
دەروونــی هەبــوو، بــەڵام ئێمە نەخۆشــییەكەمان 
بەهەند وەرنەگرت، چونكە زوو زوو باری دەروونیی 

تێكدەچوو، دواتر هیچ عەیبی نەدەما".
رێبــوار قادر، لێپرســراوی پزیشــكی دادوەریی 
نەخۆشخانەی گشتی رانیە پشتڕاستی كردەوە ئەو 
پیاوە بەساڵاچووە خۆی سووتاندووە و لەوبارەیەوە 
گوتی "دوای توێكاری و پشــكنین بۆ جەســتەی، 
دەركــەوت بــە نەوت خــۆی ســووتاندووە، بەهۆی 

زۆریــی رێــژەی سووتانەكەشــی كە لە ســەرووی 
90% بوو، دەســتبەجێ مردبوو". گوتیشــی "هیچ 
شــوێنەوارێكی ئەشــكەنجەدان لەســەر جەستەی 
قوربانییەكــە دەرنەكەوتبــوو، بۆیــە تەرمەكەمان 

رادەستی كەسوكارەكەی كردەوە.
هەرچەنــدە كەســوكاری حەمــەد دەڵێــن ئەو 
پیــاوە خۆی ســووتاندووە، بــەڵام پۆلیس دەڵێت 
لێكۆڵینــەوە لە رووداوەكە دەكەن. نەقیبی پۆلیس 
بەڕێوەبەرایەتــی  گوتەبێــژی  مەحمــوود،  كاروان 
پۆلیســی راپەڕیــن بــە )رووداو(ی گــوت "ئــەو 
پیاوە خۆی ســووتاندووە و كەسوكارەكەی دەڵێن 
نەخۆشــیی دەرونــی هەبــووە، بەڵام مــەرج نییە 
قســەی كەسوكاری راســت بێت، ئێمە لێكۆڵینەوە 
لــە رووداوەكە دەكەین بۆ ئەوەی دڵنیا ببینەوە لە 

هۆكاری خۆسووتاندنی پیاوەكە.

پشتیوان جەمال
رووداو - خانەقین

لــە  كاژێریــی  دوو  مۆڵەتێكــی  رائیــد، 
بەرپرســەكەی وەرگــرت بۆ ئەوەی ســەردانی 
ماڵەوە بكات، بەڵام بەسەر شەڕێكدا دەچێتەوە 
كاتێــك  دەگــری،  منداڵەكــەی  دەبینــێ  و 
لێــی دەپرســێ بۆچــی دەگــری، منداڵەكەی 
دەڵێــت مامی لێیداوە، ئیــدی رائید لەگەڵ برا 
بچووكەكەی دەبێتە دەمەقاڵەیان و هەر لەوێدا 

بە چەقۆیەك دەكوژرێ.
گەڕەكــی  لــە   ،  2016/1/10 رۆژی   
بەختیاریی شارۆچكەی خانەقین، رائید ئەكرەم، 
تەمەن 37 ساڵ كە پێشمەرگە بوو، لەلایەن برا 
بچووكەكەی خۆیەوە بەنــاوی )ح( تەمەن 24 
ساڵ، بە چەقۆ كوژرا. رائید خێزاندار بوو، سێ 

منداڵی هەبوو. 
د.خالید عەباس، بەڕێوەبەری نەخۆشخانەی 
خانەقین بە )رووداو(ی راگەیاند، قوربانییەكە 
چەقۆیــەك بەر رانــی كەوتووە، بــەو هۆیەوە 
تووشــی خوێنبەربوون بووە و پێش گەیاندنی 

بە نەخۆشخانە، گیانی دەرچووە.

رائید لە ناوچەی كۆباشــی لە فەوجی یەكی 
لیــوای ســێی وەزارەتــی پێشــمەرگە دەوامی 
دەكرد. هاوڕێیەكی نزیكی كە نەیویســت ناوی 
بڵاوبكرێتــەوە، بــە )رووداو(ی گوت، ئەو رۆژە 
رائید بــۆ ماوەی دوو كاژێــر داوای مۆڵەتی لە 
بەرپرسەكەی كردووە، ئەویش مۆڵەتی پێداوە.

ئەو هاوڕێیەی رائید گوتی "دەبوو كاژێر چوار 
بگەڕێتــەوە، بەڵام كە دیــار نەبوو، لە نزیكەی 
4.30 خولــەك بەدواوە پەیوەندیمان پێوە كرد 
وەڵامی نەبــوو، نزیكەی كاژێــر 5.30 خولەك 

هەواڵەكەیان پێگەیاندین". 
موقــەدەم ئەحمــەد مســتەفا، بەرپرســی 
هەواڵگریی فەوجی یەكی لیوای سێی وەزارەتی 
پێشــمەرگە، گوتی "ئەو پێشــمەرگەیە لەگەڵ 
برایەكی بەهۆی كێشــەی خێزانییــەوە بووەتە 
دەمەقاڵەیان و پەلاماری یەكدییان داوە، براكەی 
چەقۆیەكــی لــە قاچــی رائیــد داوە و دەماری 

بڕیوە، بەو هۆیەوە مردووە".
عەمید ئــازاد عیســا، بەڕێوەبەری بەشــی 
پۆلیســی خانەقین لــە گەرمیان بــۆ )رووداو(
ی روونكردەوە "تۆمەتبارەكە بە قســەی خۆی 
لە منداڵەكانی براكەی داوە و بەو هۆیەشــەوە 

لەگەڵ براكەی بووەتە شــەڕیان و بە چەقۆ لە 
یەكیــان داوە، جگە لەوەی چەقۆیەك بەر رانی 
كوژراوەكە كەوتووە، چەقۆیەكیش بەر شــانی 
تۆمەتبارەكــە كەوتــووە، تۆمەتبارەكە دەڵێت 

مەبەستی كوشتنی براكەی نەبووە".
ماڵــی تۆمەتبارەكە نزیكــەی 100 مەتر لە 
ماڵی باوكییــەوە دوورە. ئــارام ئەكرەم، برای 
رائید بە )رووداو(ی راگەیاند، پێش رووداوەكە، 
منداڵێكــی رائید لە بەردەم ماڵی ئەوان لەگەڵ 
ســەگ یــاری كــردووە و )ح(ی براشــیان لێی 
تــووڕە بووە كە نابێت لەگەڵ ئەو ئاژەڵە یاری 
بكات و لێی داوە. كاتێكیش رائید گەڕاوەتەوە 

ماڵەوە، كوڕەكەی پێیگوتووە مامی لێیداوە.
ئــارام گوتی "رائید بە )ح(ی گوتووە بۆچی 
لــە منداڵەكــەت داوە و بــەو هۆیــەوە بووەتە 
دەمەقاڵەیان. ســەرەتا رائیــد چەقۆی لە )ح( 
هەڵگرتووە و چەند شوێنێكی بریندار كردووە، 
لەكاتی شــەڕەكەدا بەســەر یەكدیدا كەوتوون، 
چەقۆكــەی رائیــد بــەر رانی خــۆی كەوتووە، 
نــەك )ح( لێی دابێــت، بۆ ئەو مەبەســتەش 
كەســوكارمان لــە ماڵــەوە بــوون و شــایەتی 

رووداوەكەن".

برا پێشمەرگەكەی خۆی بە چەقۆ كوشت

پشتیوان جەمال
رووداو - سلێمانی

محەممــەد لە گوندەكەی خۆیان بە دوو 
كارەوە ســەرقاڵ بــوو، دووكاندار بوو، لە 
بارهەڵگــری  ئۆتۆمبێلێكــی  هەمانكاتــدا 
هەبــوو، ســەوزە و میوەی دانیشــتووانی 
دەیفرۆشــت،  و  شــار  دەبــردە  گونــدی 
خزمەتكردنــی  ســەرقاڵی  جاروباریــش 
باخەكــەی دەبوو، بــەڵام ســەرقاڵبوونی 
محەممــەد هیچــی لــە دەردەكــەی كــەم 
نەكــردەوە، دوای نیوەڕۆیــەك لــە نێــو 

باخەكەیاندا خۆی كوشت.
و  ســاڵ   21 حەیــدەر،  محەممــەد 
دانیشــتووی گوندی بێستانســووری سەر 
بــە ناحیــەی عەربەتــی نزیك ســلێمانی، 
رۆژی 2016/1/9 لــە باخەی خۆیدا خۆی 

كوشت.
نەقیــب ســائیب ســەلام، گوتەبێــژی 
پۆلیســی قــەزا و ناحیەكانــی ســلێمانی 
بــە )رووداو(ی راگەیانــد "ئــەو گەنجە بە 
چەكــی تاپڕ خۆی كوشــتووە، بە گوتەی 
باوكیشــی، باری دەروونیی باش نەبووە، 

لێكۆڵینەوەش لە رووداوەكە بەردەوامە".
بەشــێك لــە دانیشــتووانی گوندەكــە 
قسەی دیكە سەبارەت بە خۆكوشتنی ئەو 
گەنجە دەكەن. جووتیارێكی ئەو گوندە بە 

)رووداو(ی گوت، وەكو باسی دەكەن، ئەو 
گەنجــە لە ماڵەوە چەكەكــەی دەركردووە 
و لــەو كاتەشــدا دایكــی ئــاگادار بووە و 
هاواری كــردووە ئەو كارە نــەكات، بەڵام 
بە دایكی گوتووە "ئاگات لە خوشــكەكەم 
بێت"، پاشــان لە باخەكەی خۆیان، خۆی 

كوشتووە.
"محەممــەد  گوتــی  جووتیــارە  ئــەو 
بەرهەمــی  بــوو،  رێكوپێــك  گەنجێكــی 
ســلێمانی  بــۆ  گوندەكــەی  كشــتوكاڵی 
دەگواستەوە. دوای ساغكردنەوەی، پارەی 
بۆ خەڵكەكــە دەهێنایەوە، بــەڵام دەنگۆ 
هەیە لە ســلێمانیش ئیشی كردووە و بەو 

هۆیەوە قەرزار بووە و خۆی كوشتووە".
دانیشــتوویەكی دیكەی ئــەو گوندە كە 
بەشــداریی مەراســیمی بەخاكســپاردن و 
پرسەكەشــی كردووە، قســەیەكی دیكەی 
كرد و گوتی "لە كاتی بەخاكسپاردنی ئەو 
گەنجە لە گۆڕســتان، دەیانگوت حەزی لە 
كچێك كــردووە، بــەڵام خێزانەكەی رازی 
نەبــوون بیخوازێــت، رەنگە بــەو هۆیەوە 

خۆی كوشتبێت".
بــەڵام عەلــی عەبدوڵڵا، خزمــی نزیكی 
گەنجەكە ئــەو دەنگۆیانەی رەتكردنەوە و 
بــە )رووداو(ی گــوت "كوڕێكی رێكوپێك 
بوو، كاســبكار بوو، لــە هەموو كوڕەكانی 
دیكەی بنەماڵەكەشــمان باشــتر بوو، ئەو 

قسانەی كە باسی قەرزداری و پەیوەندیی 
خۆشەویستی دەكەن، دوورن لە راستی".

عەلــی عەبدوڵڵا پێیوایــە محەممەد بە 
هەڵە چەكی لەدەست دەرچووە و گوللەی 
بەركەوتــووە "ئەو چەكەی محەممەد خۆی 
پێ كوشــتووە چەكی باوكــی بووە، بەڵام 
بە ئەنقەست خۆی نەكوشتووە، رەنگە لە 

نێو باخەكەیاندا خەریكی راوكردنی باڵندە 
و شــتی وا بووبێ و گوللــەی بەركەوتبێ، 
چونكە ئەو كوڕە هیچ كێشــەیەكی نەبوو، 
تاوەكــو گومانــی ئــەوەی لــێ بكــرێ بە 

ئەنقەست خۆی كوشتبێ".
كۆتایــی مانگــی رابردووش لە شــاری 
هەولێــر گەنجێك لە ماڵــی خۆیاندا خۆی 

نامەیەكــی  خۆیشــی  دوای  و  خنكانــد 
جێهێشتبوو ئاماژەی بەوە دابوو كە كچێكی 
خۆشویستووە، بەڵام شووی كردووە و بەو 
هۆیــەوە خۆی كوشــتووە. بەپێی ئاماری 
یەكێتــی پیاوانی كوردســتان، لە ســاڵی 
رابــردوودا 70 كــەس لــە سەرتاســەری 

كوردستاندا خۆیان كوشتووە.

لە باخەكەی خۆیاندا، خۆی كوشت

بۆچی پیرەمێردەكان خۆیان دەسووتێنن؟

ئــەوە یەكەمین حاڵەتی خۆســووتاندنی پیاوانی بەســاڵاچوو نییە لە كوردســتان و 

پێشتریش حاڵەتی هاوشێوە روویداوە. بورهان عەلی فەرەج، سكرتێری یەكێتیی پیاوانی 

كوردســتان لەوبارەیەوە دەڵێت "پیاوانی بەســاڵاچوو، وەكو ئەو گەنجانە نین كە پەنا بۆ 

خۆكوشــتن دەبەن، بە ئاسانی دەســتیان بە چەك راناگات، یان ناتوانن خۆیان هەڵبواسن، 

بۆیە پەنا بۆ خۆســووتاندن دەبەن، چونكە بە ئاسانی دەســتیان بە ئاگر و سووتەمەنی 

دەگات".

ئەوروپییەكان دژی كۆچبەران خۆپیشاندان دەكەنتاراوگە
رووداو - پاریس

لە هەریەك لە وڵاتانی نەمسا، فەرەنسا و ئیتاڵیا راستڕەوەكان لە دژی موسڵمانان و كۆچبەران خۆپیشاندانیان كرد و داوایان كرد، رێگە لە كردنەوە 
و بوونی ناوەندە ئیسلامییەكان لە وڵاتەكانیان بگیرێت. خۆپیشاندەرە راستڕەوەكان چەندین دروشمیان دژ بە موسڵمانان و كۆچبەران دەگوتەوە و، داوای 

دەركردنیان دەكردن. رۆبێرتۆ فیۆر، سەرۆكی پارتی هێزی نوێی ئیتاڵیا رایگەیاند "دەبێت ئەوە ببینین كە لە نەمسا و وڵاتانی دیكەی ئەوروپا لە چەند 
مانگی داهاتوودا روودەدات، ئەو كاتە خەڵك بەتەواوی ئاگادار دەبنەوە".

شوان سدیق
رووداو - رۆما

لــە  یەكەمجــار  هاوڕێكانــی  و  بەڵێــن 
راوێــژكاری  مێــركل،  ئەنجێــا  وڵاتەكــەی 
ئەڵمانیا كە بە دۆستی كۆچبەران ناسراوە، 
بەختــی خۆیــان تاقیكردەوە، بــەڵام لەوێ 
داواكەیــان رەتكرایــەوە، ئێســتا روویان لە 
ئیتاڵیــا كردووە بەو ئومێدەی ئیتاڵیا مافی 

پەنابەرێتییان بداتێ.
پەنجەمــۆر و رەتكردنــەوەی كەیس رێگرە 
لە بەردەم بەدیهێنانی خەونی گەنجانی كورد 
لە ئەوروپا كە مافی پەنابەرییە، بۆیە ناچارن 
لــە پێناوی بەدیهێنانی ئەو خەونەیان زیاد لە 

وڵاتێك تاقیبكەنەوە.
ئێستا زۆربەی ئەو كۆچبەرانەی لە وڵاتانی 
دیكــە پەنجەمۆریان وەرگیراوە و داوای مافی 
پەنابەرێتییــان رەتكراوەتەوە، روو لە ئیتاڵیا 
دەكــەن، بە تایبەتــی دوای ئەوەی دەركەوت 
كە عێراقییەكان لە هاووڵاتیانی وڵاتانی دیكە 
زۆرتــر چانســی وەرگرتنی مافــی مانەوەیان 

هەیە لە ئیتاڵیا.
بەڵێــن ســەلام كە خەڵكــی ســلێمانییە، 
پــاش ســاڵێك و پێنــج مانــگ مانــەوەی لە 
ئەڵمانیــا، لەلایــەن كۆمیســیۆنی كاروبــاری 
كۆچی ئەو وڵاتــەوە داواكەی رەتدەكرێتەوە، 
بۆیــە بە ناچــاری روو لە ئیتاڵیا دەكات. ئەو 
كــە ماوەی دوو مانگــە لە ناوچەی مۆڵتادۆی 
هەرێمی كالابریا نیشــتەجێیە، بــە )رووداو(
ی گــوت "چوار مانگــە هاتوومەتە ئیتاڵیا بە 
ئومێدی وەرگرتنی مافی پەنابەری، بەداخەوە 
مافــی پەنابــەری ئەوەندە قورس و ســەخت 
بــووە، پەنابەریــش ئەوەنــدە زۆرە نازانیــن 
چــی بكەین. خۆشــبەختانە چــوار مانگە بۆ 
جاری دووەمە چانســی خۆم لە ئیتاڵیا تاقی 
دەكەمــەوە، چاوەڕێم بەمزووانە كەیســەكەم 

یەكلا بكرێتەوە".
رەتكردنەوەی داوای كۆچبەران بۆ مافی 
پەنابەرێتــی لەلایــەن وڵاتانــی ئەوروپاوە، 
بەشــێكی پەیوەندی بە بارودۆخی سیاسی 
و ئاسایشــی وڵاتەكانیانەوە هەیە. هەرێمی 
كوردســتانیش بــەلای وڵاتانــی رۆژئــاواوە 

ناوچەیەكی ئارامە.
 بەشــێكی دیكــەی داوای پەنابــەران كــە 
رەتدەكرێتەوە، پەیوەندی بە رێككەوتننامەی 
دبڵنــی نێوان وڵاتانی ئەوروپاوە هەیە كە 30 

وڵات ئەو رێككەوتننامەیەیان واژۆ كردووە.
هــەر پەنابەرێــك لەیەكەم وڵاتــی ئەوروپا 
پەنجەمۆری وەرگیرابێ، بەگوێرەی رێككەوتنی 
دبڵــن وڵاتــی دووەم بەرپرســیارێتی مافــی 
پەنابەرییەكەی ناگرێتە ئەســتۆ، بۆیە ئێســتا 
بەشی زۆری وڵاتانی ئەوروپا، پەنابەران رەوانەی 
وڵاتی یەكەم دەكەنەوە كە پەنجەمۆرەكەی لێ 
وەرگیــراوە. پەنابەرانیــش دووبــارە بە قاچاغ 

وڵاتێكی دیكە تاقیدەكەنەوە.

هەرچەنــدە ئیتاڵیــا یەكێكــە لــەو وڵاتــە 
رێككەوتنــی  لەســەر  واژۆی  ئەوروپیانــەی 
دبڵــن كــردووە، بــەڵام زۆر پابەنــد نییە بە 
نێوەڕۆكەكەی. هــەر كۆچبەرێك پەنجەمۆری 
لــە وڵاتێكی دیكە وەرگیرابێ و بچێتە ئیتاڵیا 
داوای مافــی پەنابەری بكات، ئەوا دەتوانێت 
لــە رێگــەی گرتنــی پارێزەرێكەوە كێشــەی 
پەنجەمــۆر چارەســەر بــكات و نەگەڕێتــەوە 

وڵاتی یەكەم.
ئەو ئاســانكارییەی بۆ مەسەلەی پەنجەمۆر 
لە ئیتاڵیا هەیــە، وایكردووە ژمارەیەكی زۆر لە 
كۆچبەرانــی كــورد كە لە وڵاتانــی دیكە مافی 
پەنابەرییان رەتكراوەتەوە، روو لە ئیتاڵیا بكەن.

سویســرا  لــە  پێشــتر  ســاڵح،  كاروان 
پەنجەمۆری خۆی و خێزانەكەی و منداڵەكانی 
وەرگیراوە، بــەڵام ئەو وڵاتە مافی پەنابەریی 
نەداوەتــێ، بۆیــە رووی لە ئیتاڵیــا كردووە. 
ئێســتا لە شاری بۆڵزانۆی ســەر بە هەرێمی 
ترینتینۆ نیشتەجێیە. ئەو دەڵێت "بەئومێدی 
وەرگرتنــی مافی پەنابــەری رووم لە ئیتاڵیا 

كردووە، ئەوە حەوت مانگە چاوەڕێم".
لــە ئیتاڵیــا كاروبــاری خێــزان باشــتر 
بەڕێوەدەچێــت، بــەڵام گەنجــەكان كاتێــك 
خۆیــان بە پۆلیــس و فەرمانگــەی كاروباری 
كۆچ دەناسێنن، ناویان تۆمار دەكرێ و دەبێت 
چاوەڕوانــی شــوێنی نیشــتەجێبوون بكەن. 

هەر كەســێك توانای بەكرێگرتنــی خانووی 
نەبێت، ناچارە لە پاركی راگرتنی ئۆتۆمبێل و 

وێستگەكانی شەمەندەفەر بخەوێ. 
ئیســماعیل رەشــید، 27 ســاڵ، شەش 
مانگ لە دانیمارك بوو، بەڵام هیچ وەڵامێكی 

نەدرایــەوە، بۆیە رووی لە ئیتاڵیا كرد. ئەو 
ئێستا لە شاری میلانۆی ئیتاڵیایە و دەڵێت 
"مانگێكە لە ئیتاڵیام، نزیكەی بیســت شەو 
لە پاركی ئۆتۆمبێل و شوێنی گشتی خەوتم، 
ئەوەندە ناخۆشــیم بینیــوە ئەم ماوەیە، لە 
رێــگای توركیــا بۆ یۆنانیش هــەر ئەوەندە 
ناخۆشیم بینی". گوتیشی "تازە لەگەڵ دوو 
هاوڕێــم خانوویەكمان بە 350 یۆرۆ گرتووە 
كە تەنیا شوێنی خەوتنی تێدایە. چاوەڕێین 
حكومــەت لە كەمپ شــوێنمان بۆ بكاتەوە 

یان خانوومان بداتێ".
لــە  زۆر  ژمارەیەكــی  رابــردوو  ســاڵی 
كۆچبەرانی كورد و عێراقی روویان لە ئیتاڵیا 
كــرد. بەپێی ئامــاری پێگــەی "لێنیوس"ی 
ئیتاڵی، ساڵی رابردوو 160 هەزار كەس داوای 
مافــی پەنابەرییان لە فەرمانگــەی كاروباری 
كۆچی ‌ئیتاڵیا كردووە. 21%ی ئەوانەی داوای 
مافی پەنابەرییان كــردووە خەڵكی نەیجیریا 
بــوون، 12% ئەریتیری، 18% خەڵكی گامبیا 
و ســۆماڵ و كینیا و مالی و سەنیگال بوون، 
ئەوانــی دیكەش خەڵكی عێــراق و ئۆكراین و 

هیندستان و پاكستان و ئەفغانستان بوون.
ســەرەڕای هاتنــی ئــەو لێشــاوە زۆرەی 
پەنابــەران بــۆ ئــەم وڵاتە، بــەڵام عێراقی 
مافــی  وەرگرتنــی  زیاتــری  چانســی 
پەنابەرێتییان هەیە لە ئیتاڵیا. شارەزایەكی 
یاســای مافــی پەنابــەری لــە ئیتاڵیــا كە 
نەیویســت ناوی بڵاوبكرێتەوە، بە )رووداو(
ی گــوت "لە نێــو پەناخوازاندا هاووڵاتیانی 
عێراقــی بەگشــتی زۆرینەیــان داوای مافی 
پەنابەرێتییان رەتناكرێتەوە. بەهۆی ئەوەی 
بارودۆخــی عێــراق لەچــاو وڵاتانــی دیكــە 
كێشــەی زیاترە، بۆیە عێراقییەكان چانسی 

وەرگرتنیان زیاترە".

رووداو - ستۆكهۆڵم

"فادیمە شــاهینداڵ، سوێدییەكانی بەئاگا 
هێنایــەوە، ئــەو بە تەنیا ســیمبول نییە بۆ 
كــورد، بەڵكــو بــۆ ســوێدییەكان و هەموو 
جیهان". ئەوە قســەی ریتا ئیندرشــۆنە كە 
چالاكڤانێكی ناسراوی بواری مافی مرۆڤە لە 

سوێد. 
ئیندرشــۆن پێیوایە دوای مەرگی فادیمە، 
سوێدییەكان فێر بوون داكۆكی لە مافەكانی 

ژنانی خۆیان بكەن
 "فادیمــە زۆر هــاواری كــرد بــۆ ئەوەی 
كارەســاتەكان روونــەدەن، بــەڵام دەوڵەت 
بــووە  تاوەكــو خۆیشــی  نەگــرت،  گوێــی 

قوربانی".
فادیمە شــاهینداڵ چالاكڤانی ناســراوی 
ســوێدی، بــە رەچەڵــەك لــە خێزانێكــی 
كــوردی باكووری كوردســتان بــوو. رۆژی 
2002/1/21 لەلایەن باوكییەوە لە شــاری 

ئۆپسالای سوێد كوژرا.
 پێشــتر هەموو ســاڵێك لە یادی مەرگی 
ئەو كچە كوردەدا، باس لە كورد و كولتووری 
نامووسپەرســتی و ژنكوشــتن لــە نێو كورد 

دەكرا، بەڵام ئێســتا ئەو رۆژە بووەتە رۆژی 
كۆبوونەوەی چالاكڤانانی ناسراوی ئەوروپا و 
جیهان لە ســوێد، بــۆ گفتوگۆكردن لەبارەی 
كەموكورتیی یاسا و رێساكانی وڵاتەكانیان. 
بیــری  "فادیمــە  دەڵێــت  ئیندرشــۆن 
خســتینەوە كە لە وڵاتەكەمان پێشــێلكاری 

بەرامبەر ژنان هەیە". 
یــادی 15 ســاڵەی  باســی  ئیندرشــۆن 
كوشــتنی فادیمە دەكات و دەڵێت "ئەمساڵ 
ئــەو كارەســاتە بە شــێوەیەكی دیكــە یاد 
دەكرێتــەوە. لە یــادی فادیمــەدا رەخنە لە 
یاســاكانی ســوێد دەگیرێ كە هاوشــێوەی 

وڵاتانی رۆژهەڵاتی ژن دەچەوسێنێتەوە".
 ئیندرشــۆن هاوڕێــی فادیمە شــاهینداڵ 
هەبــووە، ئەو دەڵێت "ئەگــەر فادیمە بمابا، 
ئێستا یاساكان بەشێوەیەكی دیكە دەبوون".
لــە پەراوێزی یــادی فادیمــەدا، لەماوەی 
یــەك هەفتــەدا دەیــان چالاكــی و كــۆڕ و 
كۆبوونەوە ســاز دەكرێن، هەر لە ئێســتاوە 
ســەتان بابەت لە میدیاكانی سوێد لەبارەی 

رەوشی ژنانەوە بڵاوكراونەتەوە.
گــوڵان ئاڤجــی، پەرلەمانتاری پێشــتر و 
ســەركردەیەكی پارتی گەلــی لیبراڵ دەڵێت 

"بەشــێوەیەكی ئاشــكرا ســەدان حاڵەتــی 
پێشێلكاری بەرامبەر مافەكانی مرۆڤ و ژنان 
هەیــە". ئاڤجــی كە بابەتێكی لــە رۆژنامەی 
بڵاوكردووەتــەوە،  ســوێدی  ئێكسپرێســنی 
دەڵێــت "بوونــی 132 حاڵەتی بەشــوودانی 
منــداڵ، نیشــانەی كارەســاتێكی مرۆییە لە 
ســوێد. ئەوە نیشــانەی بێدەنگییە بەرامبەر 

بە دەستدرێژی و ئەتككردنی منداڵان".
وەزیرێكی دەوڵەت لە لیســتی سۆســیال 
دیموكراتەكان، پێیوایە تا ئێســتا لە ســوێد 
ریگنــەر  ئۆســا  دەچەوســێنرێتەوە.  ژن 
وەزیری كاروباری یەكسانی لە سوێد دەڵێت 
"پێشــێلكاری بەرامبــەر ژنــان هەیــە". ئەو 
وەزیــرە بــە رۆژنامــەی )ئافتــن بلادێت(ی 
گوتووە "لەگەڵ ئەو گۆڕانكارییە یاســاییەی 
كە بۆ دوو ساڵە لە سوێد دەستی پێكردووە، 
بــەڵام حاڵەتــی پێكەوەنانــی خێــزان لەنێو 
كەســانی خوار تەمەن 18 ساڵ و بێدەنگیی 

دەوڵەت، نیشانەی پێشێلكارییە".
چالاكڤانانــی مافەكانــی مــرۆڤ داوای 
هەڵوەشــاندنەوەی ئەو رێسایە دەكەن كە 
رێــگای بە كۆچبەران داوە لە خوار هەژدە 
ساڵی هاوســەرگیری بكەن، لە كاتێكدا لە 
ســاڵی 2014ەوە یاسا رێگەی لەو حاڵەتە 

گرتووە.
ئەلیزابێــس ماســیفرێتز كــە پارێزەرێكی 
ناسراوی ســوێدە، دەڵێت "رووداوی كوشتن 
لەســەر نامــووس دەبێــت بەر لــە روودانی 
رووەوە  لــەم  بگیرێــت، ســوێد  لــێ  رێــی 
ئــەو پارێــزەرە هەروەهــا  كەمتەرخەمــە". 
لەســەر  تەنیــا  "جەختكردنــەوە  دەڵێــت 
توندكردنــی ســزای تاوانباران بــەس نییە، 
دەبێــت رێوشــوێنەكان بەجۆرێــك بــن كە 

تاوانی شەرەف روونەدات".
ئەلیزابێس خۆی پارێزەری پێلا ئەتروشی 
بــووە كە یەكێك بوو لــە قوربانیانی تاوانی 

نامووسپارێزی لە سوێد.

ئەلیزابێــس لــە وتارێكــدا لــە رۆژنامەی 
 )Heder( وشــەی  باســی  ئێكسپرێســن، 
وەك  دەكات  شــەرەف  یــان  نامــووس   ،
زاراوەیەكــی تــازە لــە زمانی ســوێدیدا كە 
تەمەنی ئەو وشــەیە لەگەڵ كوشتنی كچانی 
وەك )پێلا( و )فادیمە( هاتە نێو فەرهەنگی 
ســوێدییەوە. هەروەهــا بــاس لــە یەكەمین 
دادگای تاوانــی نامووســپارێزی لــە مێژووی 
ســوێد دەكات كە دادگایی مامەكانی )پێلا( 

و باوكی )فادیمە( بوون.

كۆچبەرانی كورد بە كۆمەڵ روو لە ئیتاڵیا دەكەن

مەرگی ژنێكی كورد سوێدییەكان بەئاگا دێنێتەوە

ئیتاڵیا.. وڵاتی هەژاران

ئیتاڵیا یەكێكە لە وڵاتە گەورەكانی یەكێتیی ئەوروپا و ژمارەی دانیشــتووانی زیاتر لە 
60 ملیۆن كەسە. لە چەند ســاڵی رابردوودا بەرەڕووی قەیرانی دارایی بووەتەوە، بۆیە 
توانای هاوكاری بۆ كۆچبەران ســنووردارە. شــارەزایانی ئابووری هۆشــداری دەدەن لە 
بەرزبوونەوەی رێژەی هەژاری لە ئیتاڵیا. بەپێی دوایین راپۆرتی پەیمانگای نیشــتیمانی 

ئیتاڵی، چوار ملیۆن و 6000 كەس لە ئیتاڵیا لەژێر هێڵی هەژاریدا دەژین.

پازدە ساڵ بەسەر كوشتنیدا تێدەپەڕێت

ژنانی سوێد ناوێرن بچنە دەرەوە

بەپێی ئامارێكی دامــەزراوەی )رێگرتن لە تــاوان( كە هەفتەی رابــردوو بڵاوكرایەوە 
"یەك لەسەر سێی ژنانی سوێد، لە ترســی لێدان و دەستدرێژی و گێچەڵ ناوێرن بچنە 
دەرەوە". بەپێی ئامارەكە، بەراورد لەگەڵ ســاڵی 2006، رێژەی ئەو ژنانەی ترســیان لە 
دەستدرێژی هەیە 31% زیادی كردووە. هەروەها بەراورد لەگەڵ ساڵی 2015 و لەماوەی 

یەك ساڵدا بەڕێژەی 25% زیادی كردووە.
راپۆرتی دامەزراوەكە ئاماژەی بــەوە داوە، زیادبوونی نائارامییەكانی ژنان پەیوەندی 

بە نەمان و كەمبوونەوەی متمانەیە بە دامەزراوەی پۆلیس و دادوەری.

چالاكڤانێكی سوێدی: 
كوشتنی فادیمە، سوێدییەكانی بەخەبەر هێنا كە 

لە وڵاتەكەیاندا پێشێلكاری بەرامبەر ژنان هەیە

فادیمە بەر لە كوژرانی: دەبێت سوێد 
رێ لە كوشتن لەسەر نامووس بگرێ

ساڵی رابردوو 160 هەزار كەس داوای مافی پەنابەرییان لە فەرمانگەی كاروباری كۆچی ‌ئیتاڵیا كردووە

فادیمە شاهینداڵ بەناوی کڕینەوەی شەرەفی بنەماڵە، بەدەستی باوکی کوژرا 

ته‌ندروستی

رووداو - فۆكس نیوز

توێژینەوەیەكی نوێی ئەمریكایی روونیدەكاتەوە 
ئەوانەی گوشاری دەروونییان لەسەرە، ناوچەیەكی 
مێشــكیان چــالاك دەبێ كــە هانی تووشــبوونی 

كەسەكە دەدات بە جەڵتەی دڵ و مێشك.
ئەنجامــی توێژینەوەكــە رۆژی 2017/1/11 
 The Lancet medical" لــە جۆرناڵی زانســتی
ئەوانــەی  دەڵــێ  و  بڵاوبووەتــەوە   "journal
بەشــی  لــە  لەســەرە،  گوشــاری دەروونییــان 
)ئەمیگدالا(ی مێشكیان ئاماژەی ئەوتۆ دەردەچن 

كە مۆخی ئێســك دەوروژێنێ بۆ دروســتكردنی 
خڕۆكــەی ســپیی زۆرتــر، ئــەوەش رێگە خۆش 
دەكات بۆ هەوكردنی دیواری بۆڕییەكانی خوێن و 

پەیدابوونی كڵۆ لەنێو ئەو بۆڕییانە.
ئەحمەد تەوەكول، سەرۆكی تیمی توێژینەوەكە 
و مامۆستا لە زانكۆی هارڤەرد دەڵێ "ئەنجامەكانی 
ئێمە بەرچاوڕوونییەك دەدات سەبارەت بەوەی چۆن 
گوشاری دەروونی دەبێتە هۆی نەخۆشییەكانی دڵ 

و بۆڕییەكانی خوێن".
تەوەكــول دەڵێ ئیدی روونە كــە دووربوون لە 
گوشــاری دەروونی بە تەنیا لــەڕووی دەروونییەوە 

هەستی باشیمان پێ نابەخشێ، بەڵكو بۆ جەستە 
و تەندروستی دڵ و بۆڕییەكانی خوێنیشمان باشە.
توێژەرەكان ســكانی جەســتە و مێشكی 293 
كەســیان كــرد و راددەی چالاكییەكانی مێشــك، 
مۆخــی ئێســك و ســپڵیان تۆماركرد و ئاســتی 

هەوكردنی بۆڕییەكانی خوێنی ئەوانیان پێوا.
ماوەی ســێ ســاڵ و حەوت مانــگ چاودێریی 
بەشــداربووان كــرا تاوەكو بزانرێ كێیان تووشــی 
نەخۆشییەكانی دڵ و بۆڕییەكانی خوێن بوون. لەو 
ماوەیەدا 22 كەس تووشی ئەو جۆرە نەخۆشییانە 
هاتن، هەر لە سنگەگوشــێ تاوەكو جەڵتەی دڵ، 

سســتبوونی دڵ، جەڵتەی مێشــك و نەخۆشــیی 
خوێنهێنەرەكانی پەلەكان.

ئەوانەی تووشــی ئــەو نەخۆشــییانە بوون، 
زۆرتر ئەو كەسانە بوون كە گوشاری دەروونییان 

لەسەر بوو.
پێشــتر كاتێك باسی هۆكارەكانی پەیوست بە 
شێوازی ژیان دەكرا لە تووشبوون بە نەخۆشییەكانی 
دڵ و بۆڕییەكانــی خوێــن، زۆرتــر ئامــاژە دەكرا 
بــە قەڵــەوی، وەرزشــنەكردن، جگەرەكێشــان و 
زێدەڕەوی لە خواردنەوە كحولییەكان، تووشبوون 

بە شەكرە و بەرزیی گوشاری خوێن.

رووداو - تایمز

رەتیدەكاتەوە  نــوێ  توێژینەوەیەكــی 
ئەندامێكــی  مــرۆڤ  ریخۆڵەكوێــرەی 
زیــاددەی لەش بێ، روونیشــی دەكاتەوە 
ئــەو ئەندامــە رۆڵی ئەرێنــی دەگێڕێ لە 

پاراستنی تەندروستیی كەسەكە.
خراپــی  نێوبانگێكــی  ریخۆڵەكوێــرە 
لەنێــو خەڵكــی هەیــە، بەوەی تووشــی 
زۆربــەی  لــە  و  دەبێــت  هەوكــردن 
حاڵەتەكانــدا دوای هەوكردن بە ناچاری 

بە نەشــتەرگەری لادەبرێ. پزیشــكان و 
نێوەندە پزیشــكییەكانیش دەیانگوت كە 
ئەندامێكــی زیادەیە و فرمانێكی ئەوتۆی 

نییە لە لەشدا.
نوێ  توێژینەوەیەكی  بەڵام 
كوێرە  ریخۆڵە  كە  روونیدەكاتەوە 
كۆئەندامی بەرگریی مرۆڤ بەهێزدەكات 
ریخۆڵەش  سوودبەخشەكانی  بەكتریا  و 

دەپارێزێ.
توێژینــەوە نوێیەكە لەلایــەن تیمێكی 
و  فەرەنســایی  ئەمریكایــی،  هاوبەشــی 

ئەفریقای باشــوور كــراوە و بە بەڵگەوە 
دەیســەلمێنێ ریخۆڵــە كوێــرە بەرگریی 
جەســتەی مرۆڤ لە دژی نەخۆشییەكان 
زیاد دەكات و بەكتریا سوودبەخشەكانی 

ریخۆڵە دەپارێزێ.
توێژینەوەكانی پێشــوو دەریانخستبوو 
بــۆ  ریخۆڵەكوێرەیــان  كەســانەی  ئــەو 
هەوكردنــە  تووشــی  زۆرتــر  لابــراوە، 
میكرۆبییــەكان دەبــن و كە نەخۆشــیش 
دەكەون بەو زیندەوەرانە، درەنگتر چاك 

دەبنەوە.

رووداو - ساینس دەیلی

ئێســتا لــە وڵاتێكی وەك ئەمریــكا زۆرتر 
لــە 66%ی كەســانی ئاســایی كێشــیان لە 
كێشــی ئاســایی زیاتــرە، بەڵگــەی زۆریش 
هــەن دەریدەخــەن خواردنــی رۆژئاواییانــە 
)كە بەوە جودا دەكرێنەوە شــەكر و چەوری 
زۆریان تێدایە( هۆكارێكی رێگەخۆشكەرە بۆ 

قەڵەوبوون.
توێژینەوەیەكــی نوێی زانكــۆی كالیفۆرنیا 
دەڵــێ ئــەو كەســانەی بــۆ ماوەیەكــی دوور 

و درێــژ خۆراكــی رۆژئاواییانــە دەخــۆن و لە 
خواردنە میللییەكانی پێشوو دووردەكەونەوە، 
پەیامــە  سیســتمی  بەســەر  گۆڕانكاریــی 
كیمیاییەكانــی نێو دەمارەكانیــان دێت كە بە 
 )The endocannabinoid system (ECS

ناسراوە و دەبێتەهۆی زۆرخۆری كەسەكە.
لەبــارەی گرنگــی ئــەم دۆزینــەوە نوێیە، 
تیمــی  دیپاتریزیــۆ، ســەرۆكی  د.نیكــۆڵاس 
توێژینــەوە نوێیەكە، دەڵــێ "توێژینەوەكەی 
ئێمە دەریدەخات ئەگەر بە رێگەی دەرمانێكی 
نوێ ئــەو گۆڕانكارییانــە پێچەوانە بكەینەوە 

كــە بەهۆی خورادنی رۆژئاوایی لە سیســتمی 
دەمــارەكان  نێــو  كیمیاییەكانــی  پەیامــە 
روودەدەن، رەنگــە لە داهاتوو بەشــێوەیەكی 
گرفتــی  بەســەر  كارا  و  ئاســان  و  ســادە 
زۆرخۆریی مرۆڤی ئەم سەردەمە زاڵ ببین كە 

هۆكارێكی سەرەكی قەڵەوییە".
توێژینــەوە نوێیەكــە لە جۆرناڵی زانســتی 
Physiology & Behavior بڵاوبووەتــەوە و 
یەكەمجارە دەریدەخات خواردنی رۆژئاوایی لە 
رێگەی گۆڕینی سیستمی دەمارییەوە مرۆڤ وا 

لێدەكات زۆر بخوات و قەڵەو ببێ.

رووداو - یو ئێس ئەی تودەی

ئەكادیمیای ئەمریكایی بۆ پزیشكانی قوڕگ 
و گوێ و لووت دەڵێن چیدی گوێ پاككەرەوە 
مەخەنــە نێــو گوێیەكانتــان بــە مەبەســتی 

دەرهێنانی واكسە زەردەكەی نێو گوێ.
رێنماییــە نوێیــەكان كــە لە چەنــد رۆژی 
لــە دە ســاڵی  رابــردوودا بڵاوكراونەتــەوە، 
رێكخــراوە  رێنمایــی  یەكەمیــن  رابــردوودا 
پزیشــكییەكەن لەبــارەی مامەڵەكردن لەگەڵ 

واكسی نێو گوێ.
لە رێنماییە نوێیەكاندا هاتووە كە واكســی 
نێو گوێ هاوشێوەی برژانگی چاو و لینجاوی 
دیواری لووت گرنگە و تاوەكو دەتوانرێ دەبێ 

لێیگەڕێین لە شوێنی خۆی بمێنێتەوە تاوەكو 
بە سروشتی خۆی دێتە دەرەوە.

ئەكادیمیــای ئەمریكایــی بــۆ پزیشــكانی 
قــوڕگ و گــوێ و لــووت دەڵێن واكســی نێو 
گــوێ وەكوو تەڵەیــەك وایە بۆ هەرشــتێكی 
پۆخــڵ، تــۆز و تەنــی بێگانە كــە دەیانەوێ 
بگەنە نێو گوێ. بەهۆی گەشــەی پێستی نێو 
گوێ و جووڵەی شەویلگەكانەوە بەشێوەیەكی 
سروشــتی بە ئاراســتەی دەرەوە دەجووڵێ و 
كاتی پێویست فڕێ دەدرێ و بە واكسی نوێ 

جێگەی دەگیرێتەوە.
وەك لــە رێنماییــە نوێیەكانــدا هاتــووە، 
دەســتوەردان لــەم پرۆســە سروشــتییە بــە 
بەكارهێنانی پاككــەرەوەی گوێ، پەنجە یان 

هــەر ئامرازێكی دیكە، كارێكــی هەڵەیە و بە 
زیان بۆ جەستە دەشكێتەوە.

د.ســێت شــوارتز، یەكێك لــە داڕێژەرانی 
رێنماییە نوێیەكە دەڵێ "بەو دەســتوەردانانە 
لەوانەیــە زۆرتــر پــاڵ بە واكســەوە بنێی بۆ 
نــاوەوە و زیانیش بە پەردەی گوێ بگەیێنێ، 
دیــواری نێــو گــوێ بڕوشــێنی كــە ئــازار و 

هەوكردنی گوێی لێ دەكەوێتەوە".
پزیشكەكان دەڵێن ئەگەر كەسێك هەستی 
كرد گوێیەكانی بەشــێوەیەكی نائاسایی پڕن، 
یان بە ئازارن، دەخورێن، هەستی بیستن لاواز 
بووە، گوێ دەزرنگێتــەوە یان خوێنی لێدێ، 
دەبێ سەردانی پزیشك بكات، نە‌ك بەدەستی 
خۆی و بە گوێ پاككەرەوە دەستكاری بكات.

 DW - رووداو

لە ســەدەكانی نێوەڕاســتدا دایكان و باوكان 
شەوانە كەوچكێك ماددە سەرخۆشكەرەكانیان 
بە منداڵەكانیان دەدا بۆ ئەوەی خەوێكی قووڵ و 
ئارامیان هەبێ، ئێستاش بە بەهانەی جۆراوجۆر 
مــاددەی خەوێنەر لە شــێوەی حەب و شــروب 
بە منداڵان دەدرێ و پزیشــكانیش لەو بارەیەوە 

هۆشداری دەدەن.
بەشــێك لە پزیشــكان لە ئەڵمانیــا دەڵێن 
لێكەوتە نەخوازراوەكانی ئەو دەرمانانە، رەنگە 

لەوە زۆرتر بن كە دایكان و باوكان دەیبینن.
لــە وێبلۆگــە پەروەردەییــە ئەڵمانییەكاندا 
دایكان و بــاوكان لە مشــتومڕی بەردەوامدان 
سەبارەت بە بەكارهێنانی دەرمانە خەوێنەرەكان 
بۆ منــداڵان. یەكێك لە خانمە ئەڵمانەكان لە 
وێبلۆگێكــی ئەڵمانیدا نووســیویەتی "خۆزگە 

دەخوازم ئەگەر بۆ جارێكیش بێ شەوێك 8 كاژێر 
بخەوم، جەستەم ئێجگار ماندووە، بەڵام ناشمەوێ 
بە دەرمان منداڵەكەم بخەوێنم، تاوەكو خۆشــم 
بــە ئارامی بنــووم". بەڵام یەكێكــی دیكە دەڵێ 
"دەرمانی خەوێنــەری منداڵ دوا بژارەی ناچاریم 

بوو بۆ ئەوەی خەوێكی خۆشم هەبێ".

پزیشكەكان چی دەڵێن؟

وەزارەتــی تەندروســتیی هەرێمــی باڤاریای 
ئەڵمانــی دەڵێ ژمــارەی ئەو دایــك و باوكانەی 
دەرمانی خەوێنــەر بە منداڵەكانیان دەدەن، روو 
لە زۆربوونە. وەزیری تەندروســتیی ئەو هەرێمە 
دەڵــێ "دەبــێ كۆتایی بەم دیاردە مەترســیدارە 
بهێنین. ئەو دەرمانانە وادەكەن منداڵان پێیانەوە 
ئاڵوودە ببن و بە تێپەڕبوونی كاتیش، كاریگەریی 

نەرێنییان لەسەر جگەر و گورچیلە دەبێ".

لەلایەكی دیكەوە، جۆزێف كال، گوتەبێژی 
رێكخراوی پزیشكانی نەخۆشییەكانی منداڵان 
لــە ئەڵمانیــا، گوتوویەتــی "بەشــێك لــەو 
دەرمانانە دەبنە هۆی راوەستاندنی هەناسەی 
منــداڵان، هەندێكجار ئەگەر تەنانەت بە بڕی 

كەمیش بدرێ".
ئــەو  "90-95%ی  دەڵــێ  هەروەهــا  كال 
منداڵانــەی بــە لێكدانــەوەی دایــك و باوكیان 
خەویــان خراپــە، تەندروســتن و تەنیا ریتمی 

خەوتن و هەستانیان جیاوازە".
مــاددە  پێدانــی  بــەوەی  ســەبارەت 
سەرخۆشــكەرەكان ســەلامەتە یــان دەرمانــە 
خەوێنــەرەكان بــۆ منــداڵان، دكتــۆر كال دەڵێ 
"نابێ هیچیان بەكاربهێنرێــن، دایكان بۆ ئەوەی 
پشــوویەكی باشتر بدەن، با داوای هاریكاریی لە 
كەسە نزیكەكانیان بكەن، نەك دەرمانی خەواندن 

بە منداڵەكانیان بدەن".

گوشاری دەروونی تووشی جەڵتەت دەكات

ئایا ریخۆڵە كوێرە ئەندامێكی زیادەی جەستەیە؟

گوێیەكانتان پاك مەكەنەوە

منداڵەكەت 
بە دەرمان مەخەوێنە

ریخۆڵەكوێرە هەوكردنی ریخۆڵەكوێرە

خووگرتن بە خواردنی رۆژئاوایی 
چۆن قەڵەومان دەكات

رووداو - هەولێر

ساڵێك لەمەوبەر رووســیا و توركیا لەسەر 
لێــواری بەرپاكردنــی جەنــگ بــوون. هێــزی 
ئاسمانیی توركیا، لە تشرینی دووەمی 2015دا، 
بــە بیانــووی بەزاندنــی ســنووری ئاســمانیی 
خســتبووە  رووســی  فڕۆكەیەكــی  توركیــا، 
خوارەوە. لە وەڵامدا رووســیا كۆمەڵێك سزای 
ئابووری و بازرگانیی بەسەر توركیادا سەپاند. 
داوای  ئەردۆغــان  2016دا  حوزەیرانــی  لــە 
لێبووردنی لە رووسیا كرد، دواتریش میدیاكانی 
نزیــك لە ئەردۆغان خەتای خســتنەخوارەوەی 
فڕۆكــە رووســییەكەیان دایە پــاڵ لایەنگرانی 

فەتحوڵڵا گولەن.
هێنــری جەی باركــی، توێژەر لــە ناوەندی 
لێكۆڵینەوەی ویڵســن، لە وتارێكدا لە گۆڤاری 
ئەمریكیــی فۆریــن پۆڵیســی دەڵێــت "پوتین 
هەرچــی بێــت، ســاویلكە نییە". واتــە بڕوای 
بــەم پاســاوەی حكومەتی توركیــا نەكردووە. 
كاتێكیش لە كۆتایی ســاڵی رابردوو، باڵیۆزی 
رووسیا لە توركیا كوژرا، ئەنقەرە جارێكی دیكە 
هەمان پاساوی هێنایەوە و مۆسكۆش قەبووڵی 

كرد.
باركــی پێیوایــە نزیكبوونــەوەی ئەردۆغان 
لــە پوتیــن هێنــدەی پەیوەنــدی بە شــكانی 
ئۆپۆزیســیۆنی ســووریا، ترســی فراوانبوونی 
ناوچەكانــی ژێــر كۆنترۆڵی كورد لــە باكووری 
سووریا و بێزاربوون لە سیاسەتەكانی ئەمریكا 
لە سووریا هەیە، هێندە پەیوەندی بەوەوە نییە 

كە پوتین كردوویەتی و دەیكات.
توێژەرەكــەی ناوەنــدی ویڵســن پێیوایــە 
كۆمەڵێك فاكتەر رۆڵیان هەبووە لەوەی توركیا 

نزیكبوونەوە لە رووسیا هەڵبژێرێت:
بــۆ  ئەمریــكا  هاوكارییەكانــی  یەكــەم: 
یەكینەكانی پاراستنی گەل )YPG( لە جەنگی 

كۆبانێ و شەڕەكانی دواتر.
دووەم: روانگــەی ئەمریــكا بــۆ ئــەو هێزە 
كوردییانە، وەكوو كاریگەرترین هێزی چەكداری 
دژی داعــش لــە ســووریا. بەمەش نــەك هەر 
ئــەو هێزانــەی كردە هێزێكی شــەرعی، بەڵكو 

یارمەتیشــی دان بۆ ئەوەی چەنــد ناوچەیەك 
لەســەر ســنووری نێــوان ســووریا و توركیــا 

كۆنترۆڵ بكەن.
سێیەم: دەستێوەردانی راستەوخۆی رووسیا 
لــە جەنگــی نێوخــۆی ســووریا كــە ئەگەری 
رووخانی حكومەتی سووریای زۆر كەم كردەوە.
چــوارەم: كودێتاكەی 15ی تەمووز كە هەتا 
ئێستاش زۆربەی لایەنگرانی ئاكپارتی پێیانوایە 

ئەمریكا دەستی تێدا هەبووە.
پلانی دانوستاندنی ئاشتیی نێوان حكومەت 
و ئۆپۆزیســیۆنی سووریا )بەبێ بەشداركردنی 
ئەمریــكا( دوایین هەنــگاوی لێكنزیكبوونەوەی 
مۆسكۆ و ئەنقەرە بوو. لەم نێوانەدا توركیاش 

ئەســەد  بــە  بەرامبــەر  خــۆی  هەڵوێســتی 
گۆڕیــوە. ئامــاژەی هــەرە زەقــی ئەمــەش لە 
هەڤپەیڤینەكــەی رۆژنامــەی حوڕییەت لەگەڵ 
نوعمان كورتوڵموش، جێگری سەرۆكوەزیرانی 
توركیا دەبینرێت، كاتێك رایگەیاند "سیاسەتی 
ئێمە لە سووریا هەڵەیەكی گەورە بوو... ئێمە 
ناتوانین بڕیاری لادانی ئەســەد بەسەر خەڵكی 
ســووریادا بسەپێنین". گوتیشــی "ئەم بڕیارە 
دەبێ بۆ لایەنەكانی ســەر مێزی دانوســتاندن 

جێبهێڵین".
ئەم هەڵوێســتە نــەك هەر لە هەڵوێســتی 
رووسیا و ئێران بەڵكو لە هەڵوێستی سەرۆكی 
نوێــی ئەمریــكاش نزیكــە كــە چەندیــن جار 

جەختی كردووەتە ســەر ئەوەی لادانی ئەسەد 
لــە ئەولەویەتــی سیاســەتەكانی ئــەودا نییە. 
بەڵام پرســیارەكە ئەوەیە ئاخۆ دۆناڵد ترەمپ، 
ســەرۆكی هەڵبژێردراوی ئەمریــكا، بەدەم ئەم 

ئاماژانەوە دەچێت كە ئەنقەرە دەینێرێت؟ 
وەڵامــی ئەم پرســیارە و تەنانەت ئاســۆی 
هاوكارییەكانــی توركیــا و رووســیاش هــەر 
پەیوەنــدی بە ســتراتیژی ئیــدارەی ترەمپەوە 
بــۆ بەرەنگاربوونــەوەی تیــرۆر هەیــە. لەبەر 
ئەوەی چاوەڕێ ناكرێت لە درێژخایەندا توركیا 
پەیوەندییەكانی خۆی لەگەڵ ناتۆ و ئەمریكا بە 

پەیوەندی لەگەڵ رووسیا بگۆڕێتەوە.
ترەمپ هەر لە كاتی دەستپێكردنی كەمپینی 

لەناوبردنــی  ســەرۆكایەتییەوە  هەڵبژاردنــی 
داعشــی بە یەكێــك لە كارە ســتراتیژییەكانی 
خــۆی  ئیدارەكــەی  دەرەوەی  سیاســەتی 
زانیوە. بۆیەش چاوەڕێ دەكرێ ســتراتیژێكی 
بەرفراوان بۆ ئەم مەبەستە دابڕێژن. لەناو ئەم 
ستراتیژەشــدا دەبــێ ئەولەوییەتــەكان دیاری 
بكرێن، ئەمەش وا دەخوازێ پەرە بە كۆمەڵێك 
هاوپەیمانێتــی بــدرێ و كۆتاییش بە هەندێكی 
دیكەیــان بهێنرێت. ئیــدارەی دۆناڵــد ترەمپ 
لە ســووریا دوو بژارەی ســەرەكی لەپێشە كە 
پەیوەنــدی راســتەوخۆیان بــە بەرژەوەندییــە 
ســتراتیژییەكانی ئەنقەرەوە هەیە: یان ئەوەتا 
دەبێتــە بەشــێك لــە هەنگاوەكانــی توركیا و 
رووســیا بۆ ئارامكردنەوەی رەوشــی ســووریا، 
یان دان بە كۆمەڵێك ئامانجی سەربەخۆدا بنێ 
كە دواجار توركیا ناچار بێت خۆی لەگەڵ ئەو 
ئامانجانەی كۆشــكی ســپیدا بگونجێنێ. بەڵام 
لــە چەقی هەردوو بژارەكەدا پرســی ئەو هێزە 
كوردییانەی ســووریا هەیە كە ئەنقەرە كێشەی 
لەگەڵیان هەیە و دەیەوێت سنووری ناوچەكانی 

ژێر دەستیان كەمتر بكاتەوە.
فابریــس بالانــش، توێــژەر لــە پەیمانگای 
واشنتن، پێیوایە ئۆپەراسیۆنی ئەلباب یەكێكە 
لەو شوێنانەی تێیدا ئەمریكا رووبەڕووی "بڕیاری 
قــورس" دەبێتــەوە، چونكە لە ئۆپەراســیۆنی 
گرتنەوەی ئەو شــارەی ژێر كۆنتڕۆڵی داعشــدا 
دەردەكەوێ بە كام لایەندا دەشكێتەوە: توركیا 
یــان هێزە كوردییــەكان، ئەمەش لــە كاتێكدا 
رووسیا بە هێرشــی ئاسمانی لە ئۆپەراسیۆنی 
گرتنــەوەی ئــەم شــارەدا یارمەتــی توركیا و 

هێزەكانی نزیك لە ئەنقەرەیان داوە.
بەگوێــرەی راپۆرتێكــی رۆژنامەی واشــنتن 
پۆستی ئەمریكیش، هێزەكانی ئەمریكا هاوكاریی 
خۆیان بۆ هێزەكانی توركیا زیاتر كردووە، ئەم 
هاوكارییانــەش هێرشــی ئاســمانی، زانیاریــی 
هەواڵگری و پێداویستی جەنگی لەخۆدەگرێت. 
بــەڵام بەرپرســانی ســەربازیی ئەمریــكا لــەم 
هاوكارییانەدا هەســتیان بە كێشەیەك كردووە 
كە لە داهاتــوودا بەرۆكی ئیــدارەی ترەمپیش 
دەگرێ. كێشەكەش پەیوەندی بە فڕینی فڕۆكە 

رووســی و توركییــەكان لــە هەمان ســنووری 
ئاســمانیدا هەیە، وەك یەكێك لە بەرپرســانی 
ئەمریكی بە )واشــنتن پۆســت(ی راگەیاندووە 
"ئەمجۆرە هێرشە ئاســمانییانە پێویستیان بە 
هەماهەنگیی ورد لە نێوان رووســیا، ئەمریكا و 

توركیا هەیە".
بەڵام كێشــەكە هەر لەمەدا كۆتایی نایەت، 
ئەلبــاب شــارێكی ســتراتیژییە كــە  شــاری 
دەكەوێتــە نزیكتریــن ناوچەی نێــوان هەردوو 
كانتۆنــی كۆبانــێ و عەفریــن. هاوكاریكردنی 
توركیا لــە ئەلباب هێزە كوردییــەكان دڵگران 
دەكات، چونكــە بە كردەوە كۆتایی بە خەونی 
دروســتكردنی ناوچەیەكی یەكگرتووی كوردی 
لە باكووری ســووریا دەهێنــێ كە هەتا مانگی 
پێشوو لەلایەن تەڤگەری دیموكراسی )تەڤدەم( 

بە "رۆژئاڤا" ناودەبرا.
ئەگــەر ئیــدارەی ترەمــپ بڕیــار بــدات بۆ 
گرتنــەوەی ئەلبــاب هاوكارییەكــی بەرفراوانی 
ســەربازی و هەواڵگــری پێشكەشــی توركیــا 
بكات، بەمە ئۆپەراســیۆنی كۆنترۆڵكردنەوەی 
ناوچەكانــی دەوروبــەری رەققــە بــە كــردەوە 
كۆتایی دێت، ئەمــەش نەك هەر لەبەر ئەوەی 
هێزەكانی ســووریای دیموكــرات چیدی ئامادە 
نابــن هێــزی پیــادەی خۆیان بخەنــە خزمەت 
واشــنتنەوە، بەڵكــو لەبــەر ئــەوەی ئەگەری 
هەیە پەیەدە و هێزەكانی ســووریای دیموكرات 
هێزەكانیان بگەڕێننــەوە ئەو ناوچانەی خۆیان 
بە هاوكاریی ئەمریكا كۆنترۆڵیان كردوونەتەوە 
و دەكــرێ دوای ئەلبــاب بكرێــن بــە ئامانجی 
هێرشەكانی توركیا، لەوانەش منبج و گرێسپی.
هەر بۆیە بالانش پێیوایە كێشــەی ئیدارەی 
داهاتووی ئەمریكا تەنیا لەوەدا كورت نابێتەوە 
كــە ئایــا یارمەتــی كام لایــەن دەدات، بەڵكو 
كێشــە ســەرەكییەكە ئەوەیــە واشــنتن چــی 
بــكات بۆ ئەوەی رێگە لە پێكدادانی هێزەكانی 
توركیــا و كورد بگرێ، چونكــە ئەمە خاڵێكی 
ســەرەكییە بــۆ كۆنترۆڵكردنــەوەی رەققە، بە 
تایبەتیش ئەگەر ئەمریــكا بیەوێت بە جۆرێك 
رەققە رزگار بكات كە پێویستی بە هاوكاری و 
هەماهەنگییەكی زۆر لەگەڵ رووسەكان نەبێ".

ئەلباب شوێنی یەكلابوونەوەی واشنتنە 
لەنێوان توركیا و پەیەدە

رووداو - هەولێر

"رووسیا هەڕەشەیە"، "ئەمریكا دەبێ پابەند 
بێــت بە رێككەوتنە ئەتۆمییەكــە"، "حكومەتی 
ئەمریــكا نابــێ خەڵــك ئەشــكەنجە بــدات"، 
"قەدەغەكردنی هاتنی موســڵمانان بۆ ئەمریكا 
هەڵەیە"، "دروســتكردنی دیوار لەسەر سنووری 
نابــێ"،  ئەوتــۆی  كاریگەرییەكــی  مەكســیك 
"كێشــەی گەرمبوونی گۆی زەوی هەڕەشەیەكی 
كۆمەڵێــك  قســەی  ئەمانــە  راســتەقینەیە". 
كۆنگرێسمانی دیموكرات، رۆژنامەنووسی تووڕە 
و چالاكڤانی مەدەنی، سیاسی و ژینگەپارێز نین، 
بەڵكو وەڵامی وەزیرە پێشنیازكراوەكانی سەرۆكی 
هەڵبژێــردراوی ئەمریكان لەبــەردەم لیژنەكانی 
ئەنجوومەنی پیران. هەمووشیان پێچەوانەی ئەو 
بەڵێن و دروشمانەن كە دۆناڵد ترەمپ، سەرۆكی 

هەڵبژێردراوی ئەمریكا، دابووی.
ژەنــەراڵ جەمیز مەتیس، كاندیدی پۆســتی 
وەزیری بەرگریی ئەمریكا، لە دانیشتنی پرسیار 
و وەڵامی لیژنەی سەربازیی ئەنجوومەنی پیراندا 
گوتی، ئەمریكا دەبێ پابەند بێت بە رێككەوتنە 
ئەتۆمییەكــەی نێــوان گرووپــی 5+1 و ئێــران، 
هەرچەندە رێككەوتنەكە كەموكوڕیشــی هەبێ. 
لەمبارەیــەوە مەتیس بە لیژنە ســەربازییەكەی 
دەدات،  بەڵێــن  ئەمریــكا  "كاتێــك  راگەیانــد 
دەبــێ بەڵێنەكــەی خۆی بەرێتەســەر و لەگەڵ 
هاوپەیمانەكانیدا هاوكاری بكات". ترەمپ پێشتر 
رایگەیاندبــوو رێككەوتنەكەی ئێــران خراپترین 
رێككەوتنی ئەمریكایە و پێویستە "پارچە پارچە 
بكرێت" یان "پێداچوونەوەیەكی تەواوی بكرێت".
ترەمــپ هەمــوو كات جەختی لەســەر ئەوە 
كردووەتەوە كە پێویســتە واشــنتن و مۆســكۆ 
لێك نزیك ببنەوە. بەڵام مەتیس كە بە "سەگی 
هار" ناســراوە، بۆچوونێكــی پێچەوانەی هەیە. 
مەتیــس كە حەزێكــی زۆری لــە خوێندنەوەی 
مێژووی سیاســی و مێژووی وڵاتانــدا هەیە، لە 
دانیشــتنەكەی ئەنجوومەنی پیرانــدا پەنای بۆ 
مێــژوو برد و گوتی "باشــترین رێپیشــاندەر بۆ 
هەنگاونان بەرەو پێشەوە لێكۆڵینەوە لە مێژووە. 

لە كاتی كۆبوونەوەی 1945ی یاڵتاوە، چەندین 
جار هەوڵی دروســتكردنی پەیوەندی ئەرێنیمان 
لەگەڵ رووســیا داوە، بەڵام ژمارەیەكی كەمیان 
سەركەوتوو بوون"، مەتیس پێیوابوو گرنگترین 
پرس كە ئێســتا جێگەی ســەرنج بێت ئەوەیە 
"پوتین هەوڵی تێكدانی هاوپەیمانێتی باكووری 

ئەتڵانتیك دەدات".

پۆمپیۆ: ئەشكەنجە بەكارناهێنین

مایك پۆمپیۆ، كاندیدی وەرگرتنی پۆســتی 
 )CIA( سەرۆكی ئاژانســی هەواڵگریی ناوەندی
لەبــەردەم لیژنــەی هەواڵگریــی ئەنجووومەنــی 
نوێنەرانــدا دڵنیایــی بــە خەڵكــی ئەمریــكا دا 
كــە ئاژانســەكەیان لــە كاتــی لێكۆڵینــەوە لە 
تۆمەتبارەكانی كەیسی تیرۆر، بەهیچ شێوەیەك 
كەڵك لە تەكنیكی دڕندانە وەرناگرێت، تەنانەت 

ئەگەر سەرۆكی ئەمریكاش فەرمانیان پێبكات.
پێشــتر دۆناڵد ترەمــپ رایگەیاندبوو ئەگەر 
پێویست بكات، فەرمانی ئەشكەنجەی قورس لە 
دژی گومانلێكراوەكانی كەیسی تیرۆر دەردەكات.
بــۆ  رووســیا  هەوڵەكانــی  بــە  ســەبارەت 
دەســتێوەردان لــە هەڵبژاردنــی ســەرۆكایەتی 
ئەمریــكاش پۆمپیــۆ رایەكــی جیــاواز لــەوەی 
ســەرۆكی هەڵبژێردراوی ئەمریــكای هەبوو. بە 
بۆچوونی پۆمپیۆ روون و ئاشكرایە چی روویداوە 
و رووســیا چۆن هەوڵی داوە زانیارییەكان هاك 
بكات و كاریگەری لەســەر دیموكراسی ئەمریكا 
دابنێت، ئەمە شــتێكە ئەمریــكا دەبێ بە جدی 

وەریبگرێت.

موسڵمانان و دیواری مەكسیك 

پێشــتر ترەمــپ رایگەیاندبــوو كــە هاتنــی 
موســڵمانان بــۆ ئەمریــكا قەدەغــە دەكات و 
دیوارێكیش لەسەر خەرجیی مەكسیك لە نێوان 
ئەمریــكا و مەكســیك دروســت دەكات، بــەڵام 
جۆن كێڵی، كاندیدی پۆستی وەزیری ئاسایشی 
نیشــتمانیی ئەمریــكا، لەبــەردەم لیژنەیەكــی 

ئەنجوومەنی پیران گوتی "من لەگەڵ ئەوەدا نیم 
ناوی خەڵك لەســەر بنەمای ئەتنیك یان ئایین 
یان هەر شتێكی دیكەی هاوشێوەی ئەمانە تۆمار 
بكرێ". كێڵی پێداگری لەســەر ئەوەش كرد كە 
ئەو ئامادە نییە پرۆگرامێكی ناونووسی لەو جۆرە 
بهێنێتەوە "مەگەر ئەوەی هۆكار هەبێ ناچارمان 

بكات ئەمە بكەین".
ســەبارەت بــە پرســی دروســتكردنی دیوار 
لەســەر ســنووری نێوان ئەمریكا و مەكســیك، 
جۆن كیڵی گوتی دیوارێكی لەمجۆرە "ئامانجەكە 
ناپێكێت"، لە بری ئەمە كێڵی پێشــنیازی كرد 
"بە هاوكاریی بەرپرســانی ویلایەتەكانی باشوور 
رێگەیەك بدۆزرێتەوە بۆ ئەوەی بە ســەرچاوەی 

خۆیان كێشەكە بنبڕ بكەن".

تیلەرسن پێچەوانەی ترەمپ 
بیردەكاتەوە

رۆژی چوارشەممە، رێكس تیلەرسن، كاندیدی 
پۆســتی وەزیری دەرەوەی ئەمریــكا، لەبەردەم 
لیژنــەی پەیوەندییەكانی دەرەوەی ئەنجوومەنی 
پیرانــدا ئامــادە بــوو، بــۆ ئــەوەی وەڵامــی 
پرســیارەكانی ئەو لیژنەیە بداتەوە و تێڕوانینی 
خۆی سەبارەت بە پرسە گرنگەكانی سیاسەتی 
دەرەوەی ئەمریكا بخاتەڕوو. خاڵی سەرنجڕاكێش 
لــەو دانیشــتنەدا ئــەوە بــوو كە تیلەرســن لە 
ژمارەیەكــی زۆر پرســدا تێڕوانینێكی جیاواز لە 

سیاسەتەكانی ترەمپی خستەڕوو. 

ســەبارەت بــە رووســیا و هەوڵەكانــی بــۆ 
دەســتێوەردان لــە هەڵبژاردنــی ســەرۆكایەتی 
ئەمریكا، كاندیدی پۆســتی وەزیــری دەرەوەی 
رایگەیانــد، هەنگاوەكانــی رووســیا  ئەمریــكا 
لــە  رەخنەشــی  هەروەهــا  "كێشەســازن". 
هەڵســوكەوتی رووسیا لەســەر ئاستی جیهانی 
گرت، بە تایبەتیش لە لكاندنی نیمچە دوورگەی 
كریمیاوە بە رووســیا، ئەمەش ئەو شــتەیە كە 
سەرۆكی هەڵبژێردراوی ئەمریكا خۆی لێ بەدوور 
دەگرێــت. تیلەرســن، بەڕێوەبــەری پێشــووی 
جێبەجێكاری كۆمپانیای ئێكسن مۆبیل، گوتی 
كە ئەو پشــتیوانی لە ســزاكانی ســەر رووسیا 
كــردووە، ئەگەرچی كۆمپانیاكــەی خۆی لەدژی 

ئەو سزایانە لۆبیی كردبوو.

پارساڵ دۆناڵد ترەمپ رایگەیاند "شتێكی زۆر 
خــراپ نییە، ئەگــەر ژمارەیەكی زیاتر لە وڵاتان 
خاوەنی چەكــی ئەتۆمی بن". بەڵام تیلەرســن 
لە دانیشتنەكەی ئەنجوومەنی پیراندا رایگەیاند 
ئەو لەم مەســەلەیەدا لەگەڵ سەرۆكی داهاتووی 

ئەمریكا هاوڕا نییە.
تیلەرســن هەروەها ئــەو بۆچوونەی ترەمپ 
و بەشــێك لە كۆمارییەكانیشــی رەتكردەوە كە 
كێشــەی كەشــوهەوا و گەرمبوونی گۆی زەوی 
كێشــەیەكی ســاختە بێت، گوتیشــی ئەمریكا 
لــە رێككەوتنــە نێودەوڵەتییەكــەی پاریســدا 
دەمێنێتەوە كە ساڵی 2015 بۆ رووبەڕووبوونەوەی 
كەمكردنەوەی گازە قەتیسماوەكان واژۆكرابوو. 
تیلەرســن كــە پەیوەندییەكــی نزیكــی لەگەڵ 
سەركردەكانی وڵاتانی ئیسلامیدا هەیە، دژایەتی 
خــۆی لە قەدەغەكردنی هاتنی موســڵمانان بۆ 

ئەمریكا راگەیاند.
كاندیدی پۆســتی وەزیری دەرەوەی ئەمریكا 
بــە ئەنجوومەنی پیرانی راگەیاند، ئەو پێشــتر 
ئــاگاداری جیاوازییەكانــی بۆچوونــی خــۆی و 
سیاسەتەكانی سەرۆكی هەڵبژێردراو بووە، بەڵام 
گوتــی "ترەمپ بــە دڵێكی كــراوەوە مامەڵەی 
لەگەڵ بۆچوونەكانم كرد و رێزی لە تێڕوانینەكانم 

گرت".

سێشنز متمانەی بە دەزگا 
ئەمنییەكان هەیە

رۆژی سێشــەممەی رابردوو جێف سێشــنز، 
كاندیــدی ترەمپ بۆ وەزیــری دادی ئەمریكا، لە 
بــەردەم لیژنەی دادوەریــی ئەنجوومەنی پیراندا 
رایگەیاند "كۆنگرێس كۆمەڵێك هەنگاوی ناوە كە 
وایكردووە سەر خستنە ژێر ئاوی بەندكراوەكان 
تــەواو نایاســایی بێــت". ئەمەش هەمــان ئەو 
ئەشــكەنجەیە بــوو كــە ترەمــپ پشــتگیری 
لێدەكرد. سێشنزیش هاوشێوەی كێڵی پێیوایە 
قەدەغەكردنــی هاتنی موســڵمانان بۆ ئەمریكا 
بڕیارێكی دروســت نییە و پشــتگیری خۆی بۆ 

دەزگا ئەمنییەكانی راگەیاند.

واشنتن.. كابینەیەكی ناتەبا چاوەڕێی 
ئەمریكییەكان دەكات 

لە ماوەی دوو ساڵی رابردوودا باس و خواسی 
سەرەكی لەبارەی كێشەكانی نێوان ئەفغانستان و 
ئێران لەســەر هەوڵەكانی تاران بۆ دروســتكردنی 
میلیشــیای شیعی لە ئەفغانستان چڕكرابوونەوە، 
بەڵام ئێستا بەرپرســانی حكومەتی ئەفغانستان 
دەڵێن حكومەتی ئێــران پەیوەندییەكانی لەگەڵ 
تاڵیبــان قووڵتــر  ســەركردایەتی بزووتنــەوەی 
كردووەتــەوە، بەتایبەتیش لەو ســێ پارێزگایەی 
دەكەونە ســەر ســنووری نێــوان هــەردوو وڵات. 
ئەم گۆڕانكارییە دەریدەخات ســتراتیژی ئێران لە 
ناوچەكەدا چەندە فرەلایەن و پێشبینی نەكراوە.

ناســر مێهری، گوتەبێژی پارێــزگای فەراه لە 
رۆژئاوای ئەفغانســتان، بــە رۆژنامەی )8 صبح(
ی ئەفغانــی راگەیاندووە "ســوپای پاســداران لە 
پێكدادانەكانــی ئەمدواییــەی نێــوان هێزەكانــی 
ئەفغانســتان و تاڵیباندا دەستی هەیە و یارمەتی 
تاڵیبانی داوە". گوتیشی كە دەزگا هەواڵگرییەكانی 
ئەفغانســتان "زانیارییان دەســتكەوتووە تەرمی 
كوژراوەكانــی تاڵیبان بۆ ئێــران دەگوازرێنەوە و 

لەوێ دەنێژرێن".
لەلایەكــی دیكەوە جەمیلــە ئەمینی، ئەندامی 
ئەنجوومەنــی پارێــزگای فــەراه، گوتــی "ئێران 
پێشتریش هاوكاریی تاڵیبانی دەكرد، بەڵام پاش 
دەســتپێكردنی پــڕۆژەی بەنداوی بەخــش ئاباد 
ئــەم هاوكارییانــە زیادیان كــردووە". بە گوتەی 
ئەمینــی، تــاران دەیەوێت دەســت بە پــڕۆژەی 
بەنداوەكە نەكرێ. دروســتكردنی بەنداوی بەخش 
ئاباد كێشەی كەمیی ئاو بۆ پارێزگای سیستان و 
بەلوجستان لە باشووری رۆژهەڵاتی ئێران دروست 
دەكات. راوێژكارەكــەی ئەنجوومەنــی پارێــزگای 
فــەراه هەروەها دەڵێت، ئێران پشــت بە ئەفغانە 
موهاجیرەكان دەبەستێت، واتە ئەو ئەفغانیانەی 

لە ئێران دەژین.
بــەڵام پەیوەنــدی و هاوكارییەكانی ســوپای 
پاسداران لەگەڵ فەرماندەكانی تاڵیبان لە رۆژئاوای 
ئەفغانســتان لە كێشــەی بەنداوی بەخش ئاباددا 
كورت نابێتەوە، بەڵكو مێژووی پەیوەندییەكانیان 

بۆ ساڵی 2002 دەگەڕێتەوە، كاتێك تاران بەهۆی 
ئامادەیی هێزەكانی ئەمریكا لە ئەفغانستان هەستی 
بە مەترسی دەكرد. لە دوای كەمبوونەوەی ژمارەی 
سەربازانی ئەمریكا لە ئەفغانستانیش، سەرهەڵدان 
و فراوانبوونەوەی ناوچەكانی ژێر دەســەڵاتی ئەم 
گرووپە لە ئەفغانستان، بیانوویەكی نوێی بە ئێران 
دا بــۆ ئەوەی هاوكارییەكانی بۆ تاڵیبان بەردەوام 
بن. ئێران و تاڵیبان بە هۆكاری جیاواز، داعش بە 

دوژمن دەزانن.

تاڵیبان.. لە دوژمنەوە بۆ دۆست

ئێــران  نەوەتــەكان،  ســاڵانی  كۆتایــی  تــا 
بزووتنــەوەی تاڵیبانــی وەكوو هەڕەشــەیەك بۆ 
سەر ئاسایشــی نیشــتمانیی وڵاتەكەی دەبینی. 
هــەر بۆیــە پشــتگیریی هێــزە نەیارەكانــی ئەو 
بزووتنەوەیەی دەكرد. دوژمنایەتیی ئێران لەگەڵ 
تاڵیبان تەنانەت هەتا ئەو شوێنەش چوو كە ئێران 
بەنیاز بوو هێرش بكاتە سەر خاكی ئەفغانستان، 
ئەمەش دوای ئەوەی لەســاڵی 1998 چەكدارانی 
تاڵیبان هێرشیان كردە سەر كونسوڵخانەی ئێران 
لە مەزار شــەریف كە لە ئاكامــدا 10 دیپلۆماتی 
ئێرانی و رۆژنامەنووسێك كوژران. بەڵام لە ساڵی 
2002 بــەدواوە ئێــران و تاڵیبان بەهۆی دوژمنی 
هاوبەشــەوە كە بریتی بوو لە هێزەكانی ئەمریكا، 

لە یەكدی نزیك بوونەوە.
لــە دەیەی یەكەمــی پەیوەندییەكانیاندا، هەم 
تاڵیبــان و هەم ئێران رەتیاندەكردەوە هیچ جۆرە 
هاوكاری و هەماهەنگییــەك لەنێوانیاندا هەبێت، 
بەڵام بەگوێرەی راپۆرتێكی پەیمانگای رۆژهەڵاتی 
نێوەڕاســت، ئێــران لە پاڵ پاكســتان، هاوكاریی 
تاڵیبانــی كردووە بۆ ئەوەی ئــەم گرووپە بتوانێ 
ریزەكانــی رێكبخاتەوە، بەڵام لە دەیەی دووەمدا، 
پەیوەندییەكانی تاران و تاڵیبان ئاشكراتر بوون.

ســاڵی 2014 پەیوەندییەكانی هەردوولا پێی 
نایە ئاســتێكی فەرمی، كاتێك تــاران رێگەی بە 
تاڵیبان دا ئۆفیســی خۆی لە مەشهەد، ناوەندی 
پارێزگای خوراســانی رەزەوی بكەنــەوە. مانگی 
ئایاری پارساڵیش كاتێك فڕۆكە بێفڕۆكەوانەكانی 

ئەمریكا مەلا ئەختەر محەممەد مەنسوور، رێبەری 
تاڵیبانیان لە پارێزگای بەلوجســتانی پاكســتان 
كوشــت، گۆڤــاری فۆرێن پۆڵیســی ئەمریكی لە 
بەدواداچوونێكدا ئاشكرای كرد كە مەلا ئەختەر بۆ 
ماوەی دوو مانگ لە ئێران بووە. لەو ماوەیەشــدا 
لەگەڵ بەرپرسانی باڵای ئەمنیی ئێران كۆبووەتەوە. 
مانگی پێشووش محەممەد رەزا بەهرامی، باڵیۆزی 
ئێران لــە ئەفغانســتان، هەمــوو ئەفغانییەكانی 
تووشی شۆك كرد كاتێك رایگەیاند، وڵاتەكەی بۆ 
مەبەســتی چاودێری و ئاسایش پەیوەندی لەگەڵ 

تاڵیباندا هەیە.

هۆكارەكانی نزیكبوونەوەی 
ئێران و تاڵیبان

لێكنزیكبوونەوەی ئەم دوو لایەنە دەریدەخات 
تاڵیبان، بــە پێچەوانەی دروشــمە بەراییەكانی، 
ئامادەیــە لــە ســاتەوەختی هەســتیاردا لەگەڵ 
دەســەڵاتێكی شــیعە مەزهەبیشــدا پەیوەنــدی 
دروست بكات. بەگوێرەی راپۆرتەكەی پەیمانگای 
رۆژهەڵاتی نێوەڕاســت، تاران لــە هاوكارییەكانی 
خۆی بۆ تاڵیبان بەدوای دەســتەبەركردنی چوار 

ئامانجی سەرەكییەوەیە:
یەكەم: شكســتهێنان بە پــڕۆژەی ئەمریكا لە 
رۆژهەڵاتــی نێوەڕاســت و خێراكردنی پڕۆســەی 
كێشــانەوەی ئەو هێزانە لە ئەفغانســتان. ئێران 

هەوڵی هاوشێوەی ئەمەی لە عێراقیش داوە.
دووەم: دروســتكردنی ناوچەیەكــی پارێــزراو 
لە رۆژئاوای ئەفغانســتان بــۆ رووبەڕووبوونەوەی 
ســنوورەكانی  لەســەر  داعــش  هەڕەشــەكانی 
رۆژهەڵاتــی ئێــران. چونكە متمانەی بــە توانای 
هێــزە ئەمنییەكانی ئەفغانســتان نییە بۆ ئەوەی 
بتوانــن رێ لە هێرشــەكانی چەكدارانی داعش لە 

رۆژئاوای ئەفغانستان بگرن. ئێران دەترسێ لەوەی 
داعش كۆمەڵگەی سوننەی پارێزگای سیستان و 
بەلوجستان بەكاربهێنێ بۆ پەرەپێدانی ئەجێندای 
خــۆی لە ئێــران. بەگوێــرەی راپۆرتــی دەزگای 
هەواڵگریی ئەفغانســتان، تاڵیبان بــە هاوكاریی 
ئێــران توانیویەتی رێگە لە پێشــڕەویی داعش لە 

سنوورەكانی رۆژئاوای ئەفغانستان بگرێت.
ســێیەم: ئێــران پەیوەندییەكانــی خــۆی و 
تاڵیبــان بەكاردێنێ بۆ ئەوەی كۆمەڵێك ئامانجی 
جیۆپۆلیتیكی لە باشــوور و ناوەڕاســتی ئاســیا 
مســۆگەر بــكات، بــە تایبەتیش ئەو پرســانەی 
پەیوەندییان بە وزە و سەرچاوەكانی ئاوەوە هەیە، 
لەم نێوانەشدا دەكرێ ئاماژە بە سەرچاوەكانی ئاو 

بكرێت كە سەرچاوەكەیان لە ئێراندا نییە.
و  هــاوكاری  رێگــەی  لــە  تــاران  چــوارەم: 
پەیوەندییەكانی لەگەڵ تاڵیبان گوشــار لەســەر 
كابــول دروســت دەكات بــۆ ئــەوەی مــەرج و 
بەرژەوەندییەكانــی ئێــران لەبەرچــاو بگرێــت. 
بــۆ نموونە كاتێك لــە ســاڵی 2013 حكومەتی 
ئەفغانســتان و ئەمریــكا خەریكــی تاوتوێكردنی 
پاكێجــی هــاوكاری دوو لایەنــەی ئەمنــی بوون، 
ئێران میوانداری شــاندێكی تاڵیبانی كرد، ئامانج 
لەمــەش ئــەوە بــوو كە ئەگــەر لــە پاكێجەكەدا 
نەكرێــت،  رەچــاو  تــاران  بەرژەوەندییەكانــی 
ئێــران دەتوانێ تاڵیبان بۆ تێكدانی ئاســایش و 

سەقامگیریی ئەفغانستان بەكاربهێنێ.
ئەحمــەد مەجیدیــار، توێژەر لــە پەیمانگای 
رۆژهەڵاتی نێوەڕاســت پێیوایە پەیوەندی ئێران 
و تاڵیبــان لە خۆیدا پەیوەندییەكی ســتراتیژی 
نییــە، بــەو مانایــەی "ئێران هیچــكات نایەوێت 
رۆژێك لە رۆژان تاڵیبان بگەڕێتەوە سەر كورسی 
دەســەڵات. بــەڵام بوونــی هێزەكانــی ئەمریكا 
لــە ئەفغانســتان و مەترســی فراوانبوونــەوەی 
دەسەڵاتی داعش لە ئەفغانستان وا دەكەن ئێران 
هاوكاریــی ئــەم گرووپە بكات". بــەڵام هەر ئەم 
هاوكارییە ســنووردارەی ئێران لە پاڵ هاوكارییە 
بەرفراوانەكــەی پاكســتاندا بەســن بــۆ ئەوەی 
حكومەتی ئەفغانســتان لــە داهاتوویەكی نزیكدا 

نەتوانێ سەقامگیری مسۆگەر بكات.

ئێران لە ترسی داعش هاوكاریی تاڵیبان دەكات

رووداو - هەولێر

بەگوێرەی ناوەندی ســتراتفۆر، داعش هەر لە 
ســەرەتای ســەرهەڵدانییەوە "وزەیەكی نوێی بە 
بزووتنــەوە جیهادییەكان بەخشــی". راگەیاندنی 
ئــەم گروپــە و دڵنیایــی  لەلایــەن  خەلافــەت 
بەخشــین بە چەكدارەكانی سەبارەت بە كۆتایی 
جیهــان، وایكرد هەزاران چەكداری بیانی روو لەم 
گرووپە بكــەن. هەر ئەمەش بــووە هۆی ئەوەی 
داعــش بتوانــێ "لە قۆناغی بەراییــدا بە خێرایی 
هێــز و توانایەكی مرۆیــی زۆر كۆبكاتەوە". بەڵام 
"كات و جوگرافیــا" دوو هــۆكار بوون كە لە دژی 

ئامانجەكانی داعش كاریان دەكرد.
سكۆت ستیوارت، ئامادەكاری پێشبینییەكان، 
پێیوایــە "ئەگەرچــی داعــش رەخنــەی توند لە 
ئەیمەن زەواهیری، ســەرۆكی قاعیــدە دەگرێت، 
بــەڵام ئــەم گرووپە هەتا ئێســتاش كــەم تا زۆر 
پەیڕەوی لە هەمان پلان دەكات كە ساڵی 2005 
زەواهیری لە نامەیەكدا بۆ ئەبوموسعەب زەرقاوی، 

سەركردەی قاعیدەی عێراق، خستبوویە ڕوو".
 لــە نامەكــەی زەواهیریدا هاتــووە: "قۆناغی 
یەكــەم دەركردنــی ئەمریكییەكانــە لــە عێراق. 
قۆناغــی دووەم دروســتكردنی دەســەڵات یــان 
ئیمارەتێكی ئیسلامییە كە دواتریش ئەم دەسەڵاتە 
دەكرێ لە رێگەی پەرەپێدان و پشتگیریكردنەوە 
بۆ ئاســتی خەلافەت بەرز بكرێتــەوە". زەواهری 
پێیوابوو خەلافەتەكە دەبێ "لە ناوچە سوننەكاندا 
بێت". ئامانجیش لە دروستكردنی ئەو دەسەڵاتە 
ئیسلامییە "پڕكردنەوەی ئەو بۆشاییە دەبێت كە 

دوای دەرچوونی ئەمریكییەكان دروست دەبێ".
ســتیوارت ســەبارەت بــە خشــتەی كاتیــی 
جێبەجێكردنــی پلانەكــە )واتــە دروســتكردنی 
خەلافــەت( دەڵێــت "جیاوازیی گرنگ لــە نێوان 
قاعیــدە و داعشــدا هەیــە"، چونكــە داعــش بە 
پێچەوانــەی ســەركردایەتی گشــتیی قاعیــدە، 

رێگەیەكی خێراتری گرتووەتەبەر. سەركردایەتی 
داعــش بڕوایان وایە "كاتی دەســتگرتن بەســەر 
ناوچەكان و حوكمڕانیكردنیان ئێستایە"، بەڵام بۆ 
ئەم مەبەســتە داعش دەبووایە بتوانێ "كەڵك لە 
شوێنەكان، سەرچاوەكان و چەكدارانی ناوچەكانی 
ژێر كۆنتڕۆڵی خۆی وەربگرێ و بۆ فراوانكردنەوەی 
ناوچەكانی ژێر كۆنتڕۆڵی خۆی بەكاریان بهێنێ".

لێكۆڵەرەكــەی ســتراتفۆر پێیوایە هــەر لەم 
سۆنگەیەوە دەبێ لەوە تێبگەین كە "بۆچی داعش 
پــاش كۆنترۆڵكردنــی ناوچەیەكی بەرفــراوان لە 
ســووریا و عێراق یەكســەر بناغەكانی خەلافەتی 
دامەزرانــد". داعــش دەیویســت ئــەو پەیامە بە 

جیهانی ئیسلامی بدات كە "خەلافەت راستییەكی 
مێژووییە و ناكرێت بەر بە بڵاوبوونەوەی بگیرێت و 
موسڵمانەكانی هەموو جیهان دەبێ رووی تێبكەن 
بۆ ئەوەی پشتگیری و هاوكاری پێشكەش بكەن".

جوگرافیا دەستی داعشی بەست

لەم بەشــە لە راپۆرتەكەی ستراتفۆردا ئاماژە 
بەوە دەكرێ كە داعش بە راگەیاندنی خەلافەت و 
دروستكردنی دامەزراوەی ئیداری لە جوگرافیایەكی 
دیاریكراودا خۆی لە زۆر لەو ئیمتیازاتانە بێبەش 
كرد كــە گروپە پارتیزانییــەكان هەیانە. چونكە 

گروپــە پارتیزانییــەكان "خۆیان كات و شــوێنی 
هێرشــەكان هەڵدەبژێــرن، بۆ ئەم مەبەســتەش 
پشــت بە خاڵە لاوازەكانی دوژمن دەبەستن، كە 
تێیدا هێرشــی لەناكاو ســەر لە لایەنی بەرامبەر 
دەشــێوێنێ". جگە لەمە گروپە پارتیزانەكان لە 
جموجۆڵدا ئازادترن، بۆیەش دەســتیان لە هێزە 
حكومییەكان واڵاترە، چونكە هێزە حكومییەكان 
دەبێ ئاگایان لە شوێنی نیشتەجێبوونی خەڵك، 
سەرچاوە سروشتییەكان و هێڵەكانی پەیوەندیی 
بــێ، بەڵام گروپێكی پارتیزانی مەرج نییە پابەند 

بێت بە هیچكام لەم ئەركانە.
بۆیــەش دروســتكردنی خەلافــەت ژمارەیەك 

بەرپرســیارێتی و كێشەی تووشــی داعش كرد، 
لەوانــەش: پاراســتنی شــارەكان. دابینكردنــی 
خزمەتگوزارییەكان. بوون بە ئامانجێكی ئاسان بۆ 

هێرشە ئاسمانییەكان. 
ئەمانە داعشیان رووبەڕووی كۆمەڵێك شكستی 
گەورە كرد، یەكێك لە گرنگترین ئەو شكستانەش 
لە دەستدانی دابق لە مانگی تشرینی یەكەمی 2015 
بوو كە لە رووی ســیمبۆلیك و پڕوپاگەندەییەوە 
زیانێكی گەورەی بەو رێكخراوە گەیاند. هەر بۆیە 
ســەیر نییە دوای كۆنتڕۆڵكردنەوەی ئەم شــارە 
لەلایەن هێزەكانی سوپای ئازادی سووریا، داعش 
یەكسەر ناوی گۆڤاری "دابق"ی بۆ "رومیە" گۆڕی، 
بۆ ئەوەی فۆكەسی چەكدارەكان و لایەنگرەكانی 
لە جەنگی دوارۆژ لە دابق )لە نێوان موسڵمانەكان 

و كافرەكان( بۆ داگیركردنی رۆم بگۆڕن.
جگە لەمە هێزەكانی ســووریای دیموكرات بە 
هاوكاری هاوپەیمانان توانیان شاری منبج لە ژێر 
كۆنتڕۆڵــی داعش دەربكەن، ئەمــەش رێڕەوێكی 
ســەرەكی جموجــۆڵ و گواســتنەوەی چەكــدار 
و تەمەنــی لــە داعش گرت. جگــە لەمە، توركیا 
و هێزەكانــی نزیــك لــەم وڵاتە گەمارۆی شــاری 
ئەلبابیــان داوە، بەمــەش رێگەیەكی ســەرەكیی 

جموجۆڵی چەكدارانی داعشیان گرتووە.
پێشبینییەكان بۆ داعش 

لە عێراق و سووریا

ناوەندی ســتراتفۆر پێشبینی دەكات ئەمساڵ 
شاری مووســڵ بە تەواوەتی كۆنتڕۆڵ بكرێتەوە. 
ســەبارەت بە كۆنتڕۆڵكردنەوەی شــاری رەققە، 
پایتەختی دیفاكتۆی داعش، ناوەندە ئەمریكییەكە 
چاوەڕێ دەكات ئەمساڵ دەست بەو ئۆپەراسیۆنە 
بكرێ، هەڵبەت ئەگەری شەڕ و پێكدادانی نێوان 
توركیا و هێزە كوردییەكانی سووریا دەكرێت ئەم 
ئۆپەراســیۆنە دوابخات، چونكە رەنگە ئاراستەی 
هێــزە كوردییــەكان لــە ناوچەكانــی دەوروبەری 

رەققەوە بەرەو باكووری سووریا بگۆڕێ.
دەكات  چــاوەڕێ  ئەمریكییەكــە  ناوەنــدە 
لــە  زۆر  ژمارەیەكــی  داعــش  ئەمســاڵیش 
ســەركردایەتی خۆی لەدەســت بــدات، هەروەها 
ناوچە و سەرچاوەكانی بەردەستی بەشێوەیەكی 
ســەرەكی كەم دەبنەوە. بەم حاڵەشــەوە داعش 
توانای ئەوەی بۆ دەمێنێتەوە هێرشــی پارتیزانی 
یــان خۆكــوژی لە ناو عێــراق و ســووریا بكات. 
سكۆت ستیوارت هەروەها پێشبینی دەكات توانای 
داعــش بۆ ئەنجامدانی هێرش لە دەرەوەی عێراق 
و سووریا هەم لە رووی ژمارە و هەمیش لە رووی 

قەبارە و بایەخی ئامانجەكانی كەمتر ببنەوە. 
داعش و ویلایەتەكانی:

جگە لەو خەلافەتــەی داعش لە 2014ەوە لە 
عێــراق و ســووریا رایگەیاندووە، ئــەم رێكخراوە 
خاوەنی كۆمەڵێك ویلایەتیشە كە لە فیلیپینەوە 
هەتا نایجیریا درێژ دەبێتەوە. هەڵبەت داعش ئەم 
ویلایەتانەی لە سفرەوە دروست نەكردووە، بەڵكو 
خۆیان پێشــتر وەكوو رێكخراو هەبــوون و دواتر 
بەیعەتیــان بە خەلیفەی داعــش داوە. هەر بۆیە 
بەردەوام ئەگەری ئەوە هەیە بەیعەتەكەی خۆیان 

وەربگرنەوە.
بەگوێرەی ستراتفۆر هەرچەندە ئەم ویلایەتانە 
لەڕووی پانتاییەوە ناوچەیەكی بەرفراوانی زەوییان 
داگرتووە، بەڵام خاوەنی ئەو هێزە نین كە قاعیدە 
لــە زۆربــەی وڵاتەكانــدا هەیەتی، بــۆ نموونە لە 
ئەفغانستان، تونس، جەزائیر، مالی، لیبیا، یەمەن 
و سوماڵ رێكخراوەكانی سەر بە داعش ناتوانن خۆ 
لە شانی رێكخراوەكانی قاعیدە بدەن. بۆ نموونە 
داعش لە لیبیا شاری "سرت"ی لەدەستداوە و لە 
بەناو ویلایەتی ســینا لە میسریش توانای ئەوەی 
نەماوە هێرشی هاوشێوەی هێرشەكەی ساڵی پار 
بۆ سەر فڕۆكەكەی هێڵی ئاسمانی رووسیا بكات 

كە لە شەرم شێخەوە بەڕێكەوتبوو.

ستراتفۆر: 
رەنگە كێشەی توركیا و هێزە كوردییەكان 

ئۆپەراسیۆنی رەققە دوابخات
ناوەندی ئەمریكیی ستراتفۆر )ستراتیجیك فۆركاستینگ( وەك نەریتێكی ساڵانەی خۆی زنجیرەیەك پێشبینی تایبەت بە ساڵی نوێ دەخاتەڕوو، كە بەپێی بابەت یان پرس 
پۆلێن دەكرێن. لێرەدا پێشبینییەكانی ستراتفۆر سەبارەت بە داعش لە ساڵی 2017 دەخەینە بەرچاوی خوێنەرانی )رووداو( كە لەلایەن سكۆت ستیوارت، لێكۆڵەری ستراتفۆر بۆ 

كاروباری تیرۆریزم و پرسە ئەمنییەكان، ئامادەكراوە.

تاران بە یارمەتیدانی تاڵیبان گوشار لەسەر كابول دروست دەكات بۆ ئەوەی بەرژەوەندییەكانی ئێران لەبەرچاو بگرێت. 

ستراتفۆر: داعش ئەمساڵ زۆربەی سەركردەکانی خۆی لەدەست دەدات

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

لــە رابردوودا پەیوەندیــی نێوان حیزب و 
لایەنە سیاســییەكانی باشــووری كوردستان 
ئێــران،  ئیســامیی  كۆمــاری  لەگــەڵ 
پەیوەندییەكی توندوتۆڵ بوو، لە ساكارترین 
دەربڕیندا دەكرێت بڵێین بەهۆی ئەوەی ئێران 
دەوڵەتێكی شیعی بووە و عێراق و سەدامیان 
دیواربەنــدی  و  لەمپــەر  گەورەتریــن  وەك 
ســوننی لە بــەردەم خۆیــان دەبینــی، بەو 
هۆیەوە كە حیزبە كوردییەكانی باشــوور لە 
دژی عێــراق بــوون، ئێران لــە روانگەی ئەو 
تێزەوە كە )دوژمنی دوژمنەكەم دۆســتمە(، 

كوردی عێراقی وەك دۆستێك دەبینی.
ســەرباری ئەو راســتیەی كە پێشكەوتنی 
بزووتنــەوەی كــورد لــە هــەر پارچەیەكــی 
كوردســتان دەبــووە هانــدەر و یارمەتیدەر 
بــۆ گەشــەكردنی بیــری نەتەوەیــی كوردی 
پارچەكانی تر، ئێران بێ گوێدانە مەترســیی 
گەشەكردنی بزووتنەوەی كورد لە رۆژهەڵات، 
كۆمەكی بە شۆڕش و راپەڕینەكانی باشووری 
كوردستان دەكرد. تەنانەت لەكاتی شكستی 
شــۆڕش و لێقەومــان و ئاوارەیــی خەڵكــی 
باشووردا بەفریای خەڵك دەكەوت، لە ساتی 
تاوانەكانــی  و  هەڵەبجــە  كیمیابارانكردنــی 
میدیــای  بــەڕووی  ســنوورەكانی  ئەنفالــدا 

جیهانــدا كــردەوە تا ئــازار و مەینەتیەكانی 
كــورد ببینــن و رۆڵــی گــەورەی هەبــوو لە 

ناساندنی كورد و كێشەكەی لە عێراق. 
لــە راپەڕیــن و لــە كــۆڕەوی خەڵــك و 
دواتریــش لــە بنیاتنانــی یەكــەم ئەزموونی 
خۆبەڕێوەبەرێتی كــوردی، لە مامەڵەكردنی 
راســتەوخۆی لەگەڵ حكومەتی هەرێم، پێش 
هەمــوو وڵاتانــی تــری ناوچەكــە و جیهــان 
كردنــەوەی نوێنەرایەتی ئێــران لە هەولێر و 
ســلێمانی، لە ئاســتی باڵادا پێشــوازیكردن 
لــە وەفــدی حكومەتــی هەرێم و بەرپرســە 
باڵاكانی كوردســتان. كردنەوەی دەرگاكانی 
لە سەردەمی ئابڵۆقەی ئابووری و تا روخانی 
سەدام، لە زۆر رووەوە هاوكاریكردنی هەرێمی 
كوردستان ئامانجی ستراتیجیی ئێران بووە. 
دوای رووخانی ســەدام و كەوتنی عێراق، 
هاوكێشــەكان پێچەوانە بوونەوە، بەجۆرێك 
كــە ئەمجارە پشــتیوانیكردنی بەغدا بوو بە 
ئامانجی ســتراتیجیی ئێران. دەبوو هەرێمی 
بەباشــی  هاوكێشــەیە  ئــەم  كوردســتان 
بخوێنێتەوە، ئەوەی لەبەرچاوبێت كە لەهەر 
ئەگەرێكــدا هەرێمــی كوردســتان یــان هەر 
حیزب و لایەنێكی سیاســی كوردی هەڕەشە 
بێت لەســەر سیستەم و پرۆسەی حوكمڕانی 

و  "خەڵــك"  بەنــاوی  قســەكردن  لەوانەیــە 
"داواكاریــی جەماوەر" رێگایەكی ئاســان بێت بۆ 
ئەوەی كەس یان لایەنێك پێگەی سیاسیی خۆی 
قایم بــكات، بەڵام زیادەڕۆیی لەمەدا، شــوێن بە 
عەقڵانییەتی سیا‌سی لێژ دەكات‌ و كاریگەرییەكی 

خراپ لەسەر كۆمەڵگە دادەنێ.
‌كوردســتان لــە شــەڕێكی بــێ ئاماندایــە و 
هەڵەوگیــری قەیرانێكی چەند ســەرەی ئابووری 
- سیاســی بــووە، ئەمەش رێــك هەلومەرجی بۆ 
دەركەوتنی رەفتار و سیاسەتە پۆپۆلیستییەكان 

نییــە،  ئــەوە  هــەر  هەڵبــەت  رەخســاندووە‌.‌ 
و  ناعەدالەتــی  كەلێنــی  و  درز  گەورەبوونــی 
گەندەڵی، بوونی كێشــەی كولتووری و شوناس، 
كەمبوونەوەی متمانە بە دامودەزگا رەسمییەكانی 
حكومەتیــش بوونەتــە هــۆی ئــەوەی ئەمجۆرە 
سیاســەتانە گەشــە بكەن. ئەو كاتەی ‌گەندەڵی 
هەرێمــی  وەك  كۆمەڵگایەكــی  لــە  قەیــران  و 
كوردســتاندا دەگاتە لوتكە، ویستی چارەسەری 
خێرا بۆ كێشــەكان لەلای جەماوەر زیاتر دەبێت 
و ئەمەش بەســتێنی گەشــەكردن و دەركەوتنی 

هاتنی داعش بۆ شــنگال و وێرانکردنی گوند 
و ناوچەکانــی ئەو قەزایە، هەروەها کوشــتن و 
بەدیلگرتنــی هەزاران کچ، ژن، منــداڵ و پیاو، 
دونیایــەک رەخنــەی بــۆ پارتــی دیموکراتــی 
کوردســتان هێنــا بــە حوکمــی ئــەوەی کــە 
دەســەڵاتدارێتی ئەو ناوچەیــەی دەکرد. پارتی 

بــەوە تۆمەتبارکرا کــە شــنگال و خەڵکەکەی 
رادەســتی داعش کردوون. بــەڵام بەباوەڕی من 
مەنتیقی نییە بڵێین پارتی شــەنگالی رادەست 
کــرد، چونکە پارتــی زەرەرمەندی ســەرەکیی 
لەدەســتدانی شــنگالە وەکــو جەمــاوەر کــە 
بەدەیان هەزار لایەنگری مســۆگەری لێ هەبوو. 

میدیاكانــی نزیــك لــە ناوەنــدی بڕیار 
لــە ئێران بــاس لــە گۆڕینی )حەســەن 
دانایی فــەڕ( باڵیۆزی ئێســتای ئێران لە 
بەغــدا دەكەن، لە شــوێنی ئــەو باس لە 
دەستنیشــانكردنی )ئیــرەج مەســجدی( 
دەكرێــت وەك باڵیــۆزی نوێــی ئێران لە 

بەغدا.
ئیرەج مەسجیدی جگە لەوەی پلەیەكی 
بــەرزی ســەربازیی هەیــە، یەكێكــە لــە 
یاریدەدەرەكانی قاسم سولەیمانی و پلەی 

بەرزی لە سوپای قودسی ئێراندا هەیە.
ئــەم گۆڕانكاریە لەم كاتەدا دوای ئەوە 
دێت كــە عێراق و ناوچەكــە بە دۆخێكی 
هەستیاردا تێدەپەڕن، كەسێك و حزبێكی 
نوێ دەســەڵاتی ئەمریكا دەگرنە دەســت 
كــە ترامــپ و كۆمارییەكانــن، بەمــەش 
ســتراتیژی ئەمریكا لــە عێراق و ناوچەكە 
بەجۆرێكــی تــر، جیاواز لە كاتــی ئۆباما 
دادەڕێژرێتــەوە. ئەمریكا هێزەكانی خۆی 
لە بنكە ســەربازییەكانی نــاو عێراق زیاد 
كــردووە و بنكــەی نوێــی كردووەتــەوە. 
پرۆســەی ئازادكردنی مووســڵ خێراتر لە 
جاران قۆناغی دووەمی دەستپێكردووە .

عەبــادی  حكومەتەكــەی  و  توركیــا 
لەیەكگەیشــتنێكی بــاش لــە نێوانیانــدا 
دروســت بووە ســەبارەت بە هێزەكانیان 
لــە بەعشــیقە و پەكەكە و حەشــدەكەی 
نوجەیفــی، پێدەچــێ لــە دوای قۆناغــی 
رزگاركردنی مووسڵ باشتر سیماكانی ئەو 

لەیەكترگەیشتنە دەربكەون.
كوێت و ســعودیە و ئــوردن بە هەمان 
شــێوە كەوتوونەتــە جموجۆڵــی دیارتــر 
لــە جاران، ئــەو جموجۆڵانەشــیان دوای 
هێزەكانــی حەشــدی  كــە  دێــت  ئــەوە 
شــەعبی لــە ناوچــەی )نخێــب( نزیــك 
خەریكــی  ســعودیە  ســنوورەكانی  لــە 
مانۆڕكردنــن، كوێت 12 هەزار ســەربازی 
یەدەگی بانگهێشــت كردووە، ســعودیەش 
هێزەكانی لە سنوورەكانی نزیك لە عێراق 
لــە ئامادەباشــیدا دانــاوە. ئوردنیــش لە 
سەرەتای ســاڵی نوێدا سەرۆك وەزیرانی 
خۆی ناردە بەغدا، ئەو ســەردانە، ئێرانی 
نیگــەران كــردووە و بەچەندیــن شــێواز 

خەریكی لێدانی تانە و تەشەرن لێی.
لە ناوخۆی عێراقیشــدا دۆخی ئەمنیی 
نــاو بەغدا بــەرەو ئاڵۆزییــە، كابینەكەی 
عەبادی پۆســتی ســێ وەزارەتــی گرنگی 
چەنــد مانگێكــە بــە بەتاڵــی ماوەتەوە، 
گوشــارەكانی مالیكی بۆ سەر كابینەكەی 
عەبادی وای كردووە كە عەبادی ناچاربێ 
دووربكەوێتــەوە لەبــەرەی ئێران، ســەدر 
و عەبــادی جۆرێــك لــە هاوپەیمانــی لە 
نێوانیانــدا هەســتی پێدەكــرێ ، ئەگــەر 
ئــەو ململانێیەی نێوان ســەدر و مالیكی 
بەردەوام بێ، ئەوا بەرەی شیعەكان بەرەو 
دابەشــبوون و رووبەڕووبوونــەوەی یەكتر 

دەبات .
ئاگربەســتی ســووریا و نزیكبوونەوەی 
توركیــا و رووســیا گۆڕانكارییەكــی تری 
پراگماتیكیترە كە ئێرانی تووشی نیگەرانی 
و بەدگومانــی كــردووە، بەوپێیەی ئێران 
لەڕێی ســوپای قودس و میلیشیاكانیەوە، 
بەشــێكە لە لایەنەكانی شــەڕ و ململانێی 
ئەو وڵاتە، چاوەڕێ دەكرێ لەگەڵ ئەسەد 
بەتەنیا لە گۆڕەپانی شەڕەكەدا بمێنێت.

ئەو رووداو و گۆڕانكاریانەی سەرەوە وا 
دەخــوازن كە ئێران لە هەریەك لە عێراق 
و ســووریا بە پلانەكانی خۆیدا بچێتەوە، 
گۆڕانــكاری لــە باڵیۆزەكەی لە بەغدا ئەو 

ئاماژەیەمان نیشان دەدات .
ناردنی كەســێكی سەربازیی توندڕەو و 
سەركردە لە سوپای قودس خوێندنەوەی 
ئــەوەی بــۆ دەكرێ كە ئێران لــە عێراقدا 
خــۆی بۆ دۆخێكی ئاڵــۆز ئامادە دەكات، 
بەتایبەتی دوای ئەوەی كە ئەو گۆڕانكارییە 
دوای سەردانی )نووری مالیكی( بۆ ئێران 

ئەنجام دەدرێت .
)قاســم  لەمــەودوا  بــۆ  پێدەچــێ 
سولەیمانی( تەواو خۆی تەرخان بكات بۆ 
دۆسیەی سووریا و دۆسیەی عێراقیش بۆ 
جێگرەكەی )ئیرەج مەسجدی( جێبهێڵێ.

عێراق، ئەوە ئێران راستەوخۆ و ناڕاستەوخۆ 
دەكەوێتە دوژمنایەتیكردنی.

ئێســتا بەدەر لەوەی هەرێمی كوردستان 
كێشــە و ناكۆكــی لەگــەڵ بەغــدا هەیە كە 
ئەمــە تــا ئەندازەیــەك كاریگــەری لەســەر 
هەڵوێســتی ئێــران دەبێت، بــەڵام لە دیدی 
ئێرانەوە خەریكە هەرێمی كوردســتان خۆی 
دەبێتــە مایــەی هەڕەشــە بۆ ســەر خودی 
ئێــران. بێگومــان لــە حاڵێكــی وادا ئێــران 
هەروا دانانیشــێت رۆڵی تەماشاكەر ببینێت. 
لای هەموو لایەك روونە ئێران بۆ پاراســتنی 
بەرژەوەندییەكانی و بۆ گەیشــتن بە ئامانجە 
ستراتیجیەكانی دەســت و پەلی هاویشتووە 
بۆ زۆر جەمســەری ئەم دونیایە، چۆن هەروا 
بــە ئاســانی لێدەگەڕێــت مەترســییەك لــە 

بندەستی خۆیەوە گەشە بكات.
بۆیــە ئەگەر هەرێمی كوردســتان گۆڕینی 
ســەرنجی ئێران و رەواندنــەوەی ئەو گومان 
و نیگەرانیانــەی هەیەتی نەكاتە ئەولەویەتی 
خۆی، بە دڵنیاییەوە لە ئێستا بەدواوە ئێران 
كێشــە و گیروگرفتــی زۆرمــان بۆ دروســت 
هەڕەشــە  ســەرچاوەی  دەبێتــە  و  دەكات 
و مەترســی لەســەر ئەزموونــی كــوردی لە 
باشــووری كوردســتان. هەرێمی كوردستان 
بــەو قەیرانــە سیاســی و دارایــی و كێشــە 
ناوخۆییانەیەوە بەرگەی كێشەی تر ناگرێت. 
بۆ ئەوەی هەڕەشــە و مەترســییەكان لە 
خۆمان دووربخەینەوە، پێویســتە پێش هەر 
شوێنێكی تر، رێگەی تاران بگرینەبەر. وەك 
چۆن پێشــتر لــەو تێڕوانینە ســتراتیژییەوە 
كــە پێمان وابــوو )توركیا تاكــە دەروازەی 
بەســتنەوەی كوردســتانە بــە جیهانــەوە(، 
مــام جــەلال و كاك مەســعود و نێچیرڤــان 
بارزانی چەندین ساڵ و لە چەندین كەناڵەوە 
كاریــان كرد بــۆ گۆڕینی ســەرنجی توركیا 
بەرامبەر بە هەرێمی كوردســتان كە ئەوكات 
ســەركردەكانی هەرێم وەك سەرۆك خێڵیش 
پەسەند نەدەكران لە توركیا، سەرئەنجام بە 
تێگەیشــتن و بە دروستكردنی بەرژەوەندیی 

هاوبەش، نەك هەر نیگەرانییەكان رەوینەوە، 
بەڵكــوو كاریگەرییەكانــی بەجۆرێــك بــوو 
كە ســەركردەكانی باشــوور )مام جەلال و 
بارزانییــەكان( رۆڵــی گەورەیــان هەبوو لە 
قەناعەتپێهێنانــی توركیــا لــە گرتنەبــەری 
رێگەی ئاشــتی بۆ چارەسەری پرسی كورد 

لە توركیاش.
ئەگەر ئەوكات بایەخی توركیا و درككردن 
بە پێویستیی پەیوەندییەكی دروست لەگەڵ 
ئــەو وڵاتە، لــە تێڕوانینێكی ســتراتیژییەوە 
بووبێت بۆ بەســتنەوەی كورد بە جیهانەوە، 
ئەوە بــە دڵنیاییەوە ئێســتاش ئێران لەبەر 
مەترسیەكانی لەسەر ئەزموونەكە و ئایندەی 
كــورد لــەم ناوچەیــە، بایەخــی لەوكاتەی 
توركیــا زیاتــرە بــۆ هەرێمــی كوردســتان. 
دروســتكردنی  و  نیگەرانــی  رەواندنــەوەی 
متمانــە و دڵنیاییــدان بــە ئێرانیش كارێكی 

مەحاڵ نییە.
تەنانــەت ئەگەر بەشــێوەیەكی بابەتیانە 
كێشــەكانی ئێســتای هەرێمــی كوردســتان 
ئەوكاتــەی  كێشــەكانی  و  ئێــران  لەگــەڵ 
لەگەڵ توركیا بەراورد بكەین، بەدڵنیاییەوە 
گرتنەبــەری رێی ئێران و كردنەوەی دەرگای 
تاران بەڕووی چارەســەردا ئاســانترە وەك 
لــە گۆڕینــی دیــدی توركیا بــۆ قبوڵكردنی 
كــورد لــە ناوچەكــە و داننان بــە قەوارەی 
هەرێمی كوردســتان. كورد بۆچی توانی ئەو 
گۆڕانكاریــە لە بیــر و تێڕوانینی توركەكاندا 
دروســت بكات، بۆ ناتوانێت بەرچاوی ئێران 
رۆشــن بكاتــەوە؟ بــەڵام كێشــەكە ئەوەیە 
هەرێمــی كوردســتان هیــچ هەنگاوێكی بەو 
ئاراســتەیە نەنــاوە. ئەمــەش لــە ئەنجامی 
ئەوەوە نییە كە هەستیان بە نیگەرانییەكانی 
ئێران نەكردبێت، چونكە جیا لە پێویســتیی 
خوێندنەوەی هاوكێشــەكان و تێگەیشــتنی 
هەرێــم لە ناســینی پێشــهات و هاوكێشــە 
ناوخۆیــی و هەرێمایەتییەكان، بەرپرســانی 
ئێرانیــش لــە چەندیــن بۆنــەدا ئامــاژەی 
بــە  دژ  ڕوو  خســتووەتە  مەترســیداریان 

هەرێمی كوردستان.
ناكرێت بەچاوێكی كەمبایەخ لەو هەڕەشە 
و نیگەرانیانەی بەرپرســە ســەربازییەكانی 
ســوپای پاســدارانی ئێران بڕوانین و بێباك 
بین لەو وڵاتە، پێویســتە ئەوەش بزانین كە 
هەرێمی كوردستان هیچ قازانجێك ناكات لە 
قوڵبوونەوەی كێشە و ناكۆكییەكانی لەگەڵ 
ئێــران، بۆیــە ئەركمانــە بــەدوای رێگاكانی 
ئاســاییكردنەوە و رەواندنــەوەی نیگەرانــی 
و مەترســیەكانیدا بگەڕێیــن كــە ئــەوەش 
لــە هەمانكاتدا بەرپرســیارێتی سەرشــانی 

بەرپرسانی هەرێمی كوردستانە. 
زیاتر لە ساڵێكە باس لە چوون و نەچوونی 
بارزانــی بۆ ئێــران دەكرێت، هەر جارەی بە 
پاســاوێكەوە دیدارەكان هەڵدەوەشــێنەوە، 
گەرچــی بارزانــی عەســای ســیحریی پــێ 
نییــە تا بە ســەردانێك كۆتایــی بە هەموو 
مەترســیەكان بهێنێت، بەڵام نەچوونیشــی 
هیچ خزمەت بە چارەسەر ناكات و كێشەكان 
ئاڵۆزتــر دەبێت و دواجار لەســەر حســابی 
ئــەم میللەتــە كۆتایــی دێــت. بۆیــە وەك 
بەرپرســیارێتیەكی ئــەم قۆناغە پێویســتە 
زیــاد لە جارێك ئــەو رێگەیــە بگرێتە بەر، 
تا ئەمەش بە دەردی كێشــە ناوخۆییەكانی 
هەرێــم نەچێــت كە لەمــاوەی ئەم ســاڵ و 
نیوەدا زۆرترین داواكاری ئاراســتەی بارزانی 
كرا كە دەتوانێت كێشــەكان چارەسەر بكات 
و پێویســتە ئــەو موبادەرە بــكات، لەكاتی 
پێویستدا بەدەنگ ئەو داواكاریانەوە نەچوو، 
تــا لە دۆخێكــدا دەستپێشــخەری نواند كە 
وەك پێویســت لایەنەكانی تری كێشەكە بە 

دەنگییەوە نەهاتن.
ئەمەی ئێرانیش وای لێدێت، ئەگەر ئێستا 
تا كێشــەكان زۆر ئاڵۆز و تــا ناكۆكییەكان 
زۆر قــووڵ نەبوونەتــەوە، بارزانــی خــۆی 
مەلەفــی پەیوەندییەكــی دروســت لەگــەڵ 
ئــەو وڵاتە نەگرێتــە دەســت، بەدڵنیاییەوە 
دەگەینــە دۆخێــك كە ئــەوكات هەوڵەكانی 

دەبنە كەپنەكی پاش باران.

پۆپۆلیزم و عەوامگەرایی دروست دەكات.
رەوتی گەشــەكردنی پۆپۆلیزم لە كوردســتان 
لەگەڵ باقی شــوێنەكانی تــری جیهان جیاوازیی 
هەیــە. پۆپۆلیزمــی نــوێ‌ لــە جیهانــدا، لەگەڵ 
هاتنــی خێرای ئابووری جیهانی، شــەپۆلی كۆچ 
و تیرۆر و دروستبوونی هەڕەشە لەسەر شوناسی 
رەســەنی نەتەوەیی گەلان لە تەنیشــت قەیرانی 
سیاسی و ئابووریدا پەیدا بووە، بەڵام ئەم رەوتە 
لە كوردســتان، ئەولەویەتی بە پرسە ئابووری و 
سیاســییەكان داوە و بابەتەكانی وەك هەڕەشەی 
تیرۆر و گرفتەكانی شوناسی نەتەوەیی پشتگوێ‌ 
خستووە و دەشێ ئەم ئەنجامانەی لێبكەوێتەوە:

1 - ناسەقامگیریی سیاسی
ئەو چارەسەرانەی پۆپۆلیستەكانی كوردستان 
دەیخەنە روو، زیاتر بەشێوەیەكی میدیاتیك و بە 
مەبەستی راكێشانی ســۆزی خەڵك ئامادەكراون 
و پاشــخانێكی عەقڵانیی بەهێزی لە پشت نییە. 
ئەمەش وادەكات كێشــەی نێوان لایەنەكان درێژە 
بكێشێ و چارەسەری راستەقینەی بۆ نەدۆزرێتەوە 

و ناسەقامگیریی سیاسی بەردەوام بێت.
2 - دروســتكردنی كاریزمــا و رابــەری بــێ‌ 

ركابەری نوێ‌!
هەرچەندە لە روانگەی یەكەمدا جەماوەریبوون 
و قســەكردن بــە ناوی خەڵك وەك شــتی باش 
دێنە پێشــچاو، بەڵام ئەزموونــەكان دەریدەخەن 
كە ئەو سیستەمە حیزبی و دەوڵەتییانەی زۆرتر 

باســی جەماوەریبوون دەكــەن، زیاتر مافەكانی 
خەڵك پێشــێل دەكــەن. لەمەشــدا نموونەكانی 
یەكێتــی ســۆڤیەتی جاران و چیــن لەبەرچاون. 
لــە كاتێكــدا باســی مافی گــەل و جەمــاوەر و 
رەتكردنــەوەی دەســەڵاتی كەســەكان دەكرێت، 
بــۆ  نــوێ  وردە وردە ئەســتێرە و كاریزمــای 
رابەرایەتیكردنی خەڵك دروست دەكرێت. چونكە 
بەبێ بزوێنەرێكی رابــەری، هیچ جەماوەرێك بۆ 

بەدیهێنانی ئامانجەكان تەیار ناكرێت.
3 - دووركەوتنەوە لە عەقڵانییەتی سیاسی 

پۆپۆلیزم چەپ و راستی بۆ نییە و رەفتارێكە 
كە زیاتر لەوەی‌ رێگەچارەی عەقڵانی بۆ كێشەكان 
بدۆزێتەوە، ئیدیعای رێگەچارەی خێرا و ئاســان 
دەكات. جۆرێكــی سیاســەتكردنە كــە تێیدا‌ بە 
پشتبەســتن بــە ناڕەزایــی و ترســی جەمــاوەر 
و كێشــەكانی كۆمەڵــگا، هەوڵــی بەدیهێنانــی 
ئامانجەكانــی خــۆی دەدات. بۆیە لێــرەدا هەقە 
ئــەو پرســیارە جەوهەرییــە دووبــارە بكرێتەوە 
كە ئایا دەشــێ‌ سیاســییەكان بۆ بەدەستهێنانی 
ئامانجەكانیــان بــە شــێوەیەكی ماكیاڤیلییانــە 

دەست بۆ هەموو ئامرازێك بەرن؟
4 - پەراوێزخستنی نوخبە/ ئەلیتی سیاسی! 
پۆپۆلیســتەكان كەمتــر گــوێ بــە دیــدگای 
و  دەدەن  كۆمەڵــگا  نوخبەكانــی  و  پســپۆڕان 
هەموو هەوڵەكانیان بۆ ئەوەیە قســەیەك بكەن، 
یــان بابەتێــك بورووژێنن كە مایەی دڵخۆشــی 

و رەزامەندیــی جەمــاوەر بێــت. بۆیــە زۆرجــار 
لەچاو جەمــاوەردا، وەك‌ فریادڕەســی كۆمەڵگا 
رەزامەندییەكــی  ئــەوە،  لەبــەر  دەردەكــەون! 
كورتخایەنــی جەمــاوەر دروســتدەكەن، بــەڵام 
لەوانەیــە داهاتووەكەیشــی وێــران بكــەن. تاقە 
رێگای بەرەنگاربوونەوەی شــەپۆلی پۆپۆلیزم لە 
كوردستان ئەوەیە هەنگاوەكان بۆ چارەسەركردنی 
لاوازی و كەموكوڕییــەكان خێراتــر بكرێــن و لە 
جیاتی یاریكردن بە هەســت و سۆزی جەماوەر، 

رێگای سیاسەتێكی عەقڵانی بگیرێتەبەر.
لە كوردســتان جیلێكی سیاسەتمەداری نوێ‌ 
پەیدابوون كە تازە پێیان ناوەتە دنیای سیاسەت 
و بەشــێوەیەكی بێباكانــە، لە میدیاوە دەســت 
بۆ هەمــوو بابەتێك دەبەن. مەیلی زۆربەشــیان 
بەرەو لای سیاســەتێكی پۆپۆلیســتانە دەچێ‌! 
بــە واتایــەی دیكە زیاتــر دەیانەوێــت لاوازی و 
قەیرانەكان بۆ تەیاركردنی جەماوەر بەكاربهێنن. 
ئەمانــە، زیاتر لــە دامــودەزگا جەماوەرییەكانی 
وەك میدیــاوە روویان لە سیاســەت كردووە كە 
دەزگایەكی جەماوەری و پۆپۆلیستییە! ئەمجۆرە 
سیاسەتكردنە، قازانجی درێژخایەنی بۆ هیچ یەك 
لە ئەحزابی سیاســی نابێت و خەســاری گەورە 
دروســت دەكات. بارودۆخی هەرێمی كوردستان 
هاوشــێوەی ئــەو كەشــتییەیە كە ئەگــەر نوقم 
بــوو، هەمووان تێدا دەچن نــەك تەنیا گرووپ و 

لایەنێك!

هەڵبژاردنەکانی پەرلەمانی عێراقیش باشــترین 
بەڵگــەن لەســەر ئەوە و شــەنگال ئــەو قەزایە 
بــووە کــە هەمیشــە زۆرترین ئەندامــی پارتیی 
گەیاندووەتــە پەرلەمانــی عێراق، بەڵام راســتە 
ئەگــەر بڵێین پارتی شــەنگالی بــەردا. چونکە 
توانــای رووبەرووبوونــەوەی داعشــی نەبــوو. 
هەروەهــا راســتە ئەگــەر بڵێین لە مــاوەی 11 
ساڵی دەســەڵاتدارێتیدا پارتی شتێکی ئەوتۆی 
بــۆ شــەنگال نەکرد و راســتترە ئەگــەر بڵێین 
پارتی لە بنەڕەتدا پلانی بۆ ئەو قەزایە نەبووە!
هەڵبــەت کۆنترۆڵکردنــی شــەنگال لەلایەن 
داعشــەوە، دەرفەتــی بــۆ نەیــاران و تەنانەت 
هاوپەیمانانــی پارتیش رەخســاند بۆ کارکردن 
لەســەر دوورخســتنەوەی کۆمەڵگــەی ئێــزدی 
بەگشــتی و خەڵکی شــەنگال بــە تایبەتی لەو 
پارتــە. ئــەو لایەنانە هەمــوو هەوڵێکیان دا بۆ 
گەیشــتن بەو ئامانجە و دەرخستنی ئەو خەڵکە 
لە ژێر هەژموونی پارتی و بۆ ئەو مەبەســتەش 
پاڵپشــتی ئەو بیرۆکەیەشــیان کــرد کە ئێزدی 
کورد نین و تا رادەیەک تێیدا سەرکەوتووبوون. 
ئێستا زۆربەی ئەندامانی کۆمەڵگەی ئێزدی دژی 
پارتیــن و خۆیان بە "نەتەوەی ئێزدی" و جودا 
لــە نەتەوەی کــورد دەزانن. تەنانــەت ئەوانەی 
مووچــەش لــە پارتــی وەردەگرن و بــەو چەند 
هەزار پێشمەرگەیەی فەرماندەیی شنگالیشەوە. 
هەڵبــەت پارتیــش لەلایەن خۆیــەوە هەوڵێکی 

زۆری دا و دەدات بــۆ گۆڕینــی ئــەو رەوشــە و 
گەڕاندنەوەی ئەو خەڵکە بۆ باوەشی خۆی و بۆ 
ئەو مەبەســتەش پارە و رەنجێکی مەزن خەرج 

دەکات تا بتوانێت باڵانس رابگرێت.
بەڵام ماوە ماوە هەندێک رووداو دێنە پێش و 
دەبنە هۆکاری شــڵەژان و دووبارە کولاندنەوەی 
برینەکانی ئەو کۆمەڵگایە کە پێموایە بەشــێکی 
زۆری ئــەو کارانــە ئەنجامــی کاری بەپەلــە و 
بڕیــاری هەڵــەی بەرپرســانی پارتییــە. وەک 
دەستبەســەرکردنی فەرماندەی هێزی ئێزیدخان 
پێش ساڵێک و گرتنی دەزگای یەزدا پێش چەند 
رۆژێــک کە دووبــارە دەرگای رەخنەی لەســەر 
پارتی کردەوە لەلایەن خەڵکی لێقەوماوی ئێزدی 
و رێکخراوەکانــی مافی مرۆڤــی نێودەوڵەتیش. 
چونکــە یەزدا لــە مــاوەی کارکردنیدا ســۆزی 
کۆمەڵگــەی ئێزدی بۆ خۆی راکێشــاوە بەهۆی 
پێشکەشــکردنی کۆمــەک و هــاوکاری بەســەر 
ئاوارەکاندا لە بواری کۆمەڵایەتی، تەندروستی، 
پەروەردەیــی و لەلایەنــی مــاددی و مەعنەوی 
ســەرنجی  هەروەهــا  دیکــە.  بــواری  زۆر  و 
رێکخراوە نێودەوڵەتییەکانیشــی راکێشــاوە بۆ 
ئــەو چالاکییانەی لــە کوردســتان و دەرەوەی 
کوردســتان بــۆ خەڵکــی لێقەومــاوی ئێــزدی 

ئەنجامی دەدات.
یــەزدا کە رێکخراوێکی مرۆیی و نێودەوڵەتی 
کۆمەکبەخشە، هەڵەی کرد کاتێک داخۆیانییەکی 

بــە  ئێزدییەکانــی  بەهۆیــەوە  و  بڵاوکــردەوە 
نەتەوەیەکــی جــودا لە کورد ناســاند. بەمەش 
وەکــو پارتێکــی سیاســی لێهــات و رێگەی بۆ 
دەســەڵات خۆشــکرد بۆ راگرتنــی کارەکانی لە 
کوردســتان. پارتیش لەلایەن خۆیــەوە پەلەی 
کــرد کــە کاری ئــەو رێکخــراوە نێودەوڵەتییە 
بەناوبانگــەی راگــرت. هەڵبەت یــەزدا زەرەری 
زۆری کــرد. چونکــە چیدی کۆنتاکتــی لەگەڵ 
خەڵکــی ئێــزدی نامێنــێ و بەمــەش ناتوانــێ 
کۆمەک و پەیامەکەشی بگەیەنێتە ئەو خەڵکە. 
لەلایەن خۆیەوە پارتی دیموکراتی کوردستانیش 
زەرەری کرد، چونکە خەڵکی لێقەوماوی ئێزدی 
بەهــۆکاری بڕینــی کۆمــەک و هاریکارییەکانی 
یەزدای دەزانن و هەســت دەکەن کە ئەو پارتە 
بــەڵام  کاردەکات،  بەرژەوەندییەکانیــان  دژی 
زەرەرمەنــدی ســەرەکی و راســتەوخۆ خەڵکی 

لێقەوماوی ئێزدییە.
بــە کورتی و کــوردی کارکردنی یــەزدا واتە 
ســەرکەوتنی پلان و پرۆژەکانی ئەو رێکخراوە. 
لە هەمان کاتدا نەهێشتنی رەخنەی کۆمەڵگەی 
و  گلەیــی  کەمکردنــەوەی  و  نێودەوڵەتــی 
داواکارییەکانــی خەڵکــی ئێزدییــە لــە پارتی. 
ئەوەش خاڵێکی هاوبەشــە کە دەکرێ پارتی و 
یەزدا لەسەری بوەستن و بیکەنە دەستپێکێکی 
تــازە بــۆ بەدیهێنانــی هەماهەنگیی باشــتر لە 

داهاتوودا.

بارزانی بۆ ناچێت 
بۆ تاران

سیاسەت بەناوی 
خەڵك!

پارتی..
بەردانی شەنگال و 

گرتنی یەزدا

ئاماژەكانی 
پشتی گۆڕینی 

باڵیۆزی ئێران 
لە بەغدا 

عارف قوربانی

زریان رۆژهەڵاتی

سلێمان ئالیخان

 arifqurbany@yahoo.com

19 ژمارە ) 441 ( - دووشەممە 2017/1/16

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوونشرۆڤە و بۆچوون

رێبوار كەریم وەلی
 rebwar.karim@rudaw.net

 hemen@rudaw.net

هێمن عەبدوڵڵا

بەرەو رێككەوتنێكی نوێی ستراتیژی

رێككەوتنــی یەكێتی لەگــەڵ بزووتنەوەی 
گۆڕان، هێندەی دیكە ناكۆكیی نێوان دوو باڵەكەی 
ناو یەكێتی قووڵتر كردەوە و وایكرد بۆ یەكەمجار 
پارتی كار لەسەر تەفرەقەی ناوماڵی یەكێتی بكات 
)ئەڵبەتە بە نهێنی(. راگەیەندراوی باڵی ناوەندی 
بڕیار لە یەكی ئەیلولی 2016دا، ئەگەر بە ئاشكرا 
دەستی پارتیشی تێدا نەبووبێت، بەبێ رەزامەندی 

و زەمینەســازیی پارتــی نەكــراوە. بۆیە ئەو 
نمایشی هێزەی لە 17ی مایس كرا، سەری نەگرت 
و پتر لەوەی یارمەتیدەر بێت بۆ هێنانەوەی گۆڕان 
بــۆ نــاو كایەی سیاســی، هێندەی دیكــە دووری 

خستەوە.
دوایین كۆبوونەوەی مەكتەبی سیاسی پارتی و 
یەكێتی )بە سەرنجدان لە پێكهاتە و سەرۆكایەتیی 

بە ســەرنجدان لە بەیاننامــەی كۆتایی دوایین 
كۆبوونــەوەی مەكتەبــی سیاســیی هــەردوولا كە 
بە وشــەیەكیش نــاوی بزووتنــەوەی گۆڕانی تێدا 
نەهاتــووە و باس لە هیچیــەك لە داواكانی گۆڕان 
نەكــراوە، دەردەكــەوێ كــە یەكێتی دەســتی لە 
گۆڕان شوشــتووە و ئیتر ترسیشــی لێی شكاوە. 
ئــەوە لەلایەك و لەلایەكــی دیكەوە، یەكێتی وەك 
حیزبێكی خاوەنی ســەرخان و ژێرخــان، ناتوانێ 

چیدیكــە لەســایەی هەڕەشــە و گوڕەشــەكانی 
گۆڕاندا، خۆی لە گۆڕەپانی سیاسی و دەستكەوتە 
نەتەوەیی و نیشتمانییەكان بێبەش بكات. یەكێتی 
پاشــماوەی مەدرەســەی جەلال تاڵەبانییە كە بە 
چێرچڵی عەســری خۆی ناوبراوە و، ناتوانێ لەوە 

زیاتر غەرقی هەرزەكاریی سیاسی بێت.
گۆڕان لە سەرەتای دروستبوونییەوە، ئامانجی 
ئەوە بوو كە لە هەنگاوی یەكەمدا، یەكێتی بكاتە 

شــاندەكان( دەریدەخــات كــە رێككەوتــن و 
هاوڕێیەتــی لەگەڵ پارتیــدا، عامیلی خێرە بۆ 
یەكخســتنەوە و یەكدەنگیی ناو یەكێتی. دوو 
باڵەكــەی یەكێتی ئەگەر نەشــتوانن بەیەكەوە 
لەســەر یــەك مێز دانیشــن، زۆر بە ئاســانی 
دەتوانن لەگەڵ پارتیدا نەك هەر دانیشن، بگرە 
رێككەوتنیش بكەن. ئەساسی ئەو ماڵكردنانەی 
ناو یەكێتی سەرچاوەكەی لەوەدابوو كە بەشێكی 
یەكێتــی بەرپرســیارێتی و خەباتــی مێژوویی 
خۆیــان كــردە قوربانیــی لایك و شــێرەكانی 
ناو سۆشــیال میدیا و، لەبیریــان چووەوە كە 
سەنگی یەكێتی لە سیاسەت و حوكمڕانیدا، بە 
ژمارەی كورسیی پەرلەمان ناپێورێت. هاوكات، 
پارتــی،  لەگــەڵ  هاوبەشــەكەیان  بەیاننامــە 
دەریدەخات كە یەكێتیش بۆ ئاساییكردنەوەی 
بارودۆخی سیاسیی كوردستان، وەك پارتی بیر 

دەكاتەوە.
پارتی لە ناوخۆیدا بۆ هەموو بژارەیەك خۆی 
حازر كردووە، گرنگترینی ئەوانەش مەســەلەی 
لەوەشــیاندا  و  ســەرۆكایەتییەكانە  گۆڕینــی 

ئەگەرەكان ئاشكران. 
ئەگەری یەكەم: گۆڕینی سەرۆكی پەرلەمان 

بە كەســێكی دیكە لەناو بزووتنەوەی گۆڕان و 
گەڕاندنەوەی بارودۆخ بۆ پێش 12ی ئۆكتۆبەری 
2015، یانیش گۆڕینی دەستەی سەرۆكایەتیی 
پەرلەمان بە شێوەیەك كە بتوانێ لێسەندنەوەی 
متمانە لە دەســتەی ئێستا مســۆگەر بكات و 
لەوەشــیاندا، ئەگــەر بەپێی حیســاب و كتاب 
بێت، مەرج نییە سەرۆكایەتیی پەرلەمان بدرێتە 
یەكێتی و لەوانەیە بۆ دەستبەركردنی دەنگ بەر 

یەكگرتووی ئیسلامی بكەوێت.
ئەگــەری دووەم: لــە حاڵەتــی ئــەوەدا كە 
گــۆڕان بكەوێتــە دەرەوەی بازنەی حوكمڕانی، 
پارتــی دەبێ بیر لە دوو بژارە بكاتەوە بۆ هەر 
دوو سەرۆكایەتییەكەی دیكە. هێشتنەوەی ئەو 
دۆخە تا هەمواری یاسای سەرۆكایەتیی هەرێم 
لــە پەرلەمــان و جۆری هەڵبژاردنی ســەرۆكی 
هەرێمی كوردستان، دووەمیان، رادەستكردنی 
ســەرۆكایەتیی حكومەت بــە یەكێتی و دانانی 
لــە  ســەرۆكی كاتیــی هەرێــم )هــەر وەك 
پەیامەكەی بارزانیشــدا هاتووە( تا هەڵبژاردنی 
داهاتوو. لەو حاڵەتەدا، ســەرۆكایەتیی هەرێم 
لای پارتی دەمێنێتەوە و بە ئیحتیمالی زۆریش 
نێچیرڤان بارزانی ئەو پۆستە لەئەستۆ دەگرێت.

حیزبێكــی ناوچەیــی و بیخاتە ژێر گوشــاری 
گــەڕەك و لــە پارتیی دووربخاتــەوە. ئەوەش 
لــە كاتێكــدا بوو كــە یەكێتی نــەك خۆی پێ 
حیزبــی ناوچەیــەك نەبــوو، بگرە لە ســایەی 
پۆســتەكەی تاڵەبانــی خــۆی پــێ حیزبــی 
هەمــوو عێراق و ناوچەكــەش بوو! لەقكردن و 
لەباربردنی رێككەوتننامەی ســتراتیژیی نێوان 
پارتی و یەكێتــی، گەورەترین ئامانجی گۆڕان 
بــوو كە نەهاتە دی. چونكە گۆڕان پێش ئەوە 
لــە 17ی شــوباتدا، مەبەســتی بــوو كــە بە 
ئینقیلابێك دەســت بەسەر ئیدارەی سلێمانیدا 
بگرێــت. ئەڵبەتــە پارتــی نەیهێشــت ئــەوە 

سەربگرێت، یەكێتی زۆر سیاسییانە هەم هێزی 
پارتیی بەكارهێنا بۆ چاوترسێنكردنی گۆڕان و 
هەمیــش رێگەی نەدا پارتــی وەك رزگاركەری 
دەســەڵاتەكەی لــە زۆنی ســەوز و نیلی خۆی 
نمایــش بــكات، بە هێمنــی هــەردوو تەڕەفی 

بەرتەرەف كرد.
ئیتر هەردوو باڵەكەی یەكێتی بەرەو ئەوەن 
كــە لەگەڵ پارتــی رێكبكــەون )رێككەوتنێك 
بــۆ پــاش و پێــش هەڵبژاردنــی داهاتــوو(، 
وردەكارییەكانی چۆن و چی دەبێ گرنگ نین، 
گرنــگ ئەوەیە كە ئــەو رێككەوتنە بتوانێ ناو 

ماڵی یەكێتیش رێكبخاتەوە.

بەیاننامــەی كۆمەڵێــك هەڵســوڕاوی 
جێبەجێنەكردنــی  لەهەمبــەر  گــۆڕان 
رێككەوتننامەی ســتراتیژیی نێوان ئەوان 
و یەكێتــی، زۆر بێمانایە! لەو رووەوە كە 
دەریدەخات گۆڕانخوازەكان دەبێ دوو جار 
فریویــان خواردبــێ، جارێك كە دەســاڵ 
پێش ئێســتا لــە یەكێتــی جیابوونەوە، 
جــاری دووەمیــش كــە چوونــەوە پــاڵ 
یەكێتــی! كامیان راســت بوو تــا بتوانن 
گلەیــی لــەوە بكــەن بۆچــی رێككەوتنە 
ستراتیژییەكەیان لەگەڵ یەكێتی جێبەجێ 
رێككەوتنەكــە  رۆژەی  ئــەو  نەكــراوە؟ 
ئیمــزا دەكرا و پــارووی چەوریان بادەدا، 
هەبــوو  ئەوەیــان  جورئەتــی  كەســیان 
بپرســێ ئەرێ مــادام یەكێتی ئەو حیزبە 
ئایدیاڵەیــە، بــۆ لێی جیابووینــەوە؟ كە 
یەكێتی رێككەوتننامەی ستراتیژی لەگەڵ 
ئێمە ئیمزا دەكات، رێككەوتننامەی خۆی 
لەگــەڵ پارتیدا هەڵوەشــاندووەتەوە؟ لە 
حكومەت كشاوەتەوە؟ بایكۆتی پەرلەمانی 
كــردووە؟ ئەگــەر ئەوانــەی نەكــردووە، 
كوێــی رێككەوتنەكەمــان لەگەڵ یەكێتی 

ستراتیژییە؟ 
هــەردوو باڵەكەی یەكێتــی، گۆڕانیان 
لەخشــتە برد. گۆڕانیان لە خواش كرد و 

لە خورماش، بەڵام نەبووە خورمش! 

لە خواش بوون و لە 
خورماش

بەدیلی بارزانی، 
بارزانییەكی دیكەیە

هەدەپ و ئاكەپە دوو ئایدیۆلۆژیا و جیهانبینیی 
جیاوازیان هەیە. ئەم جیاوازیانە زۆربەی خوێنەران 
پێــی ئاشــنان، بۆیە من بــەلای ئەمــەدا ناچم و 
ئامانجی وتارەكەی من قســەكردن دەبێ لەســەر 

لایەنی تر.
 لــە مێــژووی سیاســیی توركیــادا هــەردوو 
رەگەزی )ئیســامی( و )كــوردی( بۆ ماوەیەكی 
زۆر تابــوو بــوون، بەتایبەتــی لە نێوان ســاڵانی 
1923-1950، بەجۆرێــك لــەم ماوەیەدا جگە لە 
دەمكوتكردنی سیاســی، چەندیــن كۆنفرانس لە 
توركیا بەستران بۆ ئەوەی لەڕووی ئەكادیمییەوە 
شوناســی قەومی لە كورد بســتێننەوە، هەروەها 
رەگەزی تورك بە سیرەی پێغەمبەری ئیسلامەوە 
ببەستنەوە. كۆنگرەكانی )زمانی خۆر( و )تێزی 
تورك( بۆ مێژوو چەندین تیۆری توركییان بەرهەم 
هێنــا وەك تیۆری )قەدری پەرك( و )شــەریف 
فــرات( و )فەخرەدین ئۆغلۆ( و )ئەرۆز( و )ئارن 
ئەنگین(. ئەم هەموو تیۆرە توركییە كاریان لەسەر 
شوناســی تورك و بێ شوناســیی كــورد دەكرد، 

هەمــوو لــە خزمەتــی پتەوكردنی زمانــی خۆردا 
بوون لە پەروەردەی ســیكیولاری، بۆیە شكستی 
تیۆری زمانی خۆر پەیوەست كرابوو بە هەرەسی 

عەلمانیەت )كەمالیەت(ی توركی!
دێــرك كینــان لە كتێبی كورد و كوردســتاندا 
دەنووســێت :"لــە هەڵبژاردنــی ئایــاری 1950دا 
)پارتــی دیموكــرات( لــە كۆی )482( كورســی 
)403( كورسی بەدەست هێنا. پارتی دەسەڵاتدار 
، پارتــی گەلــی كۆمــاری، تەنیا )69( كورســی 
بــردەوە!". ئــەو ئەفســانە شــكاندنەی )پارتی 
دیموكرات ( وەك ئەفسانە شكاندنەكەی )نیكیتا 
خرۆشۆڤ( لە شوورەوی وابوو، هەردوو پەردەیان 
لەســەر قەدەغەكراوەكان لابرد، بەڵام نەیانتوانی 

ببنە گۆرباتچۆڤی رووسیا و ئەردۆگانی توركیا!
پارتــی دیموكرات بە پێچەوانــەی پارتی گەل 
زۆر گرنگی بە دین )ئیســام( دەدا، بۆیە زۆربەی 
دیندارەكانی توركیا و باكووری كوردستان دەنگیان 

پێدا.
پاش 10 ساڵ لە حوكمڕانیی پارتی دیموكرات 

 كەمینە، بریتییــە لە پێكهاتەیەكی بچووك 
لەناو پێكهاتەیەكی گەورەدا ، ئەوەی دیكەیان بە 
پێچەوانەوە، پێكهاتەی زۆرینەیە لە كۆمەڵگەدا. 
ئــەم دوو پێكهاتەیە بەردەوام خۆیان بە جیاواز 
دەبینــن، چ ئاینی یان نەتەوەیــی بێت، لێرەدا 
مەرج نییە ئەم كەمینە و زۆرینەیە هەر لەســەر 
بنەمــای نەتــەوە یــان ئاین بێــت، دەكرێت لە 
چوارچێوەی بنەما و فیكر و بەرنامەی پارتێكی 
سیاسیشــدا بێت. لــە هەندێ‌ كاتــدا ئامانجی 
كەمینەكان بەدەســتهێنانی مافــە كۆمەڵایەتی 
و سیاســی و ئابوورییەكانــە، چونكە هەســتی 
بێبەشــبوون پاڵنەرە بۆ داواكردنی مافەكانیان 
و ئامانجــی زۆرینە مانەوە و خۆ بەخاوەنكردنی 

دەســەڵاتە، جگــە لەمە لــە هەمــوو دۆخێكدا 
زۆرینە حوكم ناكات، بەڵكو حوكمی كەمینەش 
بەسەر زۆرینەدا هەیە كە پێی دەڵێن دەسەڵاتی 
)ئۆلیگارشــی(، واتا كۆنترۆڵكردنی دەســەڵات 
لەلایەن دەستەیەكی بچووك لە كۆمەڵگە بەهۆی 
)ســەروەت و ســامان، خێــڵ یان دەســەڵاتی 
ســەربازی(. ئەفلاتــۆن لە كتێبــی )كۆمار(دا 
باسی ئەم جۆرە دەسەڵاتە دەكات، لێرەدا هیج 
پەیوەنــدی بە كەمینەی ئاینــی و نەتەوەییەوە 
نییە، بەڵكو زیاتــر نزیكە لە جۆری حوكمڕانی 
)ئەرستۆكراتەكان و دیكتاتۆریەت( ، بلوتۆكراتی 
واتــا )حوكمی دەوڵەمەندەكان( ، كلیبتۆكراتی 
مانــای  بــە  واتــا )حوكمــی چەتەســالاری( 

بە ســەرۆكایەتی عەدنــان مەندەریس و جەلال 
بەیار، كۆمەڵێك پلەداری ســەربازی لە شــەوی 
27ی ئایــاری 1960دا بە ســەرۆكایەتی جەمال 
گۆرســیل، بــە كودەتایەكی ســەربازی خەونی 
ئیسلامی و كوردەكانی باكووریان پووچەڵ كرد!
لەوســاوە، هەر لالێكردنەوەیــەك لە توركیا 
روویدابــێ، بە كودەتا وەڵامــی دراوەتەوە، وەك 
كودەتای 1980 و كودەتای 1990 )تیرۆركردنی 

سەرۆك(.
دەركەوتنــی ئــەردۆگان وەك گۆرباتچۆڤــی 

توركیا 
پێــش ئــەردۆگان و ئاكەپــە حیزبی دیكەی 
ئیسلامخواز هەبوون وەك حیزبەكەی ئەربەكان 
و گولــەن و نوورییەكان و ســۆفییەكان، بەڵام 
ئــەم حیزبانــە نەیانتوانی هیچ گلاسنۆســت و 
بیروســترۆیكایەك لە توركیادا دروســت بكەن. 
لــە هەڵبژاردنی 2001 دا ئەردۆگان و پارتەكەی 
دەســەڵاتی توركیایان وەرگرت. لــەو مێژووەوە 
هەتــا دوا هەڵبژاردن حیزبەكــەی ئەردۆگان كە 
تابووەیــەك بوو لە دوو تابووەكەی توركیا، زۆر 
لە تابووەكانی لەسەر ئیسلام و كورد هەڵگرت: 
بەمجۆرە دینداری و قســەكردن بە كوردی هەر 
هەڵنەگیرا، بەڵكو تەلەفزیۆنێكی دەوڵەتییش بە 

ناوی تەرەتە شەش كرایەوە.
ئەمــە لــە توركیــا زۆر بــوو، ســەرۆك و 
ســەرۆك وەزیرەكانی توركیا لە ماوەی 1923 
تاوەكو2001 لە ترسی تاكی توركیی گۆشكراو 
بە كەمالیەت، بوێریــی ئەوەیان تێدا نەبوو بە 
لای دۆزی كــورددا بچن. ئێمەی باشــووری با 
بە چاوی باشــوور تەماشــای رەوشــی باكوور 
نەكەیــن: كــوردی باشــوور هــەر لــە ســاڵی 
1918ەوە ناســنامە و زمانــی خۆی هەبووە و 

نكۆڵی لە بوون و زمانی كوردیی نەكراوە!

هەدەپە لە نێوان دوو شوناسدا 
رەوشی باكوور رەوشێكی نالەباری سیاسییە، 
بۆیە دامەزراندنی پارتی )كوردی( و )ئیسلامی( 

ئاسان نییە.
 2012 ئۆكتۆبــەری  15ی  لــە  هەدەپــە 
دامــەزراوە. ئــەم مێــژووەش وادەی داكشــانی 
كوردی ناو ئاكەپە بوو. لە زهنیەتی دەســەڵاتی 
ئاكەپەدا، هەدەپە هەر پارتێكی كوردی نەبوو، 
بەڵكــو كۆكــەرەوەی چەپــی توركیایــی بوو، 
كەواتــە هەدەپە لە دوو رووەوە شــەڕی كەلامی 

و ئایدیۆلۆژیی ئاكەپەی دەكرد:
1. كەمكردنەوەی كورد لە نێو ئاكەپە.

2. زیندووكردنەوەی بەرەی چەپ و سۆشیال 
دیموكرات.

هەدەپە لــە باكوور حیزبێكی كــوردی بوو، 
لــە ئەنقەرە و ئیســتەنبوڵ حیزبێكی توركیایی 
بوو. ئەم راســتیەش لە ئاراستەی ئایدیۆلۆژیی 
پەیــڕەوی حیزبدا هاتــووە: "هەدەپە حیزبێكی 
توركیاییە هیچ شوناس و نەتەوەیەك نانوێنێت 

و نكۆڵی لەوە دەكات حیزبێكی كوردی بێت".
 ئەمــە لە پەیڕەودا هاتووە، كەچی هەندێك 
بە نیاز و بێ نیاز بە كۆپیی پارتی )ئاشــتی و 
دیموكراتــی(ی كوردی دادەنێن، هەندێكی تر بە 

باڵی شاریی پەكەكەی دادەنێن. 
شــیكاری ئێمە لەبارەی شوناسی حیزبەكە 
پشتئەستوورە بە دیتنی زۆربەی خەڵكی باكوور 
كــە باوەڕیــان وابوو هەدەپ هەڵگــری ئایدیا و 
تێڕوانینی )ئاشتی و دیموكراتییە بۆیە دەنگی 
زۆربەی كــوردی باكووری گەیانــدە پەرلەمانی 

توركی(.
خەڵــك چاوەڕێی دەكــرد دەمیرتاش ببێتە 

گۆرباتچۆڤــی كــوردی باكــوور ، چونكــە لــە 
پەیڕەوەكەیــدا هاتووە: "هــەدەپ نوێنەرایەتی 
چەوســاوە و فەرامۆشــكراوەكان بە پلەی یەك 
دەكات، هەموو پێكهاتەكانی كۆمەڵگای توركیا 
بــە جیاوازیــی دیــن و ئاراســتەی سیاســی و 

كولتووری، هەروەها كەمینەكانیش".
كــورد لــە باكــوور هــەم چەوســاوە و هەم 
فەرامۆشكراو بوو، هەروەها ئۆجەلانی سەرۆكی 
پەكەكە زیندانی بوو. لەسەر ئەم بنیاتە زۆربەی 
كوردی باكوور و كەمینەكان دەنگیان بە هەدەپ 
دا، ئەفســووس لــە دوای هەڵبــژاردن هــەدەپ 
ئــەوەی لەبیــری نەبوو )كوردی چەوســاوە( و 
)چارەنووسی ئۆجەلان( بوو، دەمیرتاش گوتی: 
"هاوپەیمانی لەگەڵ ئاكەپە ناكەین و حكومەت 

لەگەڵ ئاكەپە پێكناهێنین!" 
كەســێك مافــی خۆیەتی بپرســێت: ئەدی 

هەدەپە بە چ بیانوویەك چووە پەرلەمان؟!
كورتە

ئەردۆگان توانــی ببێتە گۆرباتچۆڤی تورك، 
بە تایبەتی توركی دینــدار و عەلمانیەت بەرەو 
پەراوێز ببــات بە تایبەتی دوای كودەتای 15ی 
تەمووزی 2016 توانی هەژموونی ئەمریكا لەنێو 
عەســكەر كاڵ بكاتــەوە و ببێتــە هاوپەیمانی 
رووســیا كە ئەمەش پەیوەندیی رووسیا لەگەڵ 

هەدەپ و پەیەدە لاواز دەكات!
دەمیرتــاش نە توانــی ببێتــە گۆرباتچۆڤی 
رووسیا و نە ئۆبامای ئەمریكا، بەڵكو چارەنووسی 
وەك ئۆجەلان زیندان بوو. دەمیرتاش و ئاڵتان و 
چەندانی تر گەیشتنە ئەو قەناعەتە كە وجودی 
پەكەكە لە هاوكێشەكەدا واتای بێ ئارگیومێنتی 
و خولانەوەیە لە بازنەی بۆشدا، چونكە دۆگمای 

شاخ لە شار جێی نابێتەوە!

فەرمانڕەوایــی دەوڵەت لەلایــەن دز و جەردە 
و مافیاكانەوە. 

دەســەڵات و فەرمانڕەوایــی زۆرینــەش بە 
هەمان شــێوە ئەو رەخنانــەی كە رووبەڕووی 
سیستەمی )دیموكراسی( دەكرێنەوە، ئەویش 
)زۆرداریــی  دروســتبوونی  مەترســییەكانی 
زۆرینەیــە(. یەكەم كەس كە ئــەم زاراوەیەی 
بەكارهێنا ئەلێكس دی تۆكفیل بوو لە كتێبی 
)دیموكراسیەت لە ئەمریكا( لە ساڵی 1831، 
هەروەهــا وەكــو "ژان ســەلێم "فەیلەســوفی 
فرەنســی لە كتێبــی )هەڵبــژاردن تەڵەیەك 
بۆ گەمژەكان .. ئەی چی بۆ دیموكراســیەت 
دەمێنێتەوە( لە ســاڵی 2012 . ژان ســەلێم 
نموونــەی چەند هەڵبژاردنێك لــەو كتێبەیدا 
دەهێنێتــەوە كە بوونەتە جێــی نائومێدی و 
شــەرمەزاری. ســەرەڕای ئەوە، ئــەو پێیوایە 
دەبێ‌ ئاگاداری دەرهاوێشتەكانی دیموكراسیەت 
بیــن. لەوەی مەرج نییە هەمــوو كات زۆرینە 
لە هەڵبژاردنەكانیاندا راســت و لەســەر هەق 
بــن. لــە هەمــوو حاڵەتێكــدا ئــەم دۆخانە 
پەشــیمانی بەدوادا دێــت، لەوانە هەڵبژاردنی 
هیتلــەر بە راوێــژكاری ئەڵمانیا لــە مارس و 
ئەپریلی ســاڵی 1932. هیتلــەر بە كودەتای 
ســەربازی نەگەیشتە دەسەڵات، بەڵكو لەڕێی 
هەڵبژاردنەوە كە 37.35%ی دەنگەكانی هێنا، 
كەواتە بە دەنگی زۆرینە دەســەڵاتی وەرگرت 

، دەپرســێت ئایا ئەمە لێدانی دیموكراسیەت 
نییــە؟ دەرئەنجامی دەســەڵاتی هیتلەر چی 
بوو جگە لە شــەڕ و ماڵوێرانی و كوشــتن و 
كاولكاری، رەگەزپەرستی و جولەكە سووتاندن 
و دكتاتۆریەت و فاشــیزم بەواتای كە زۆرینە 

فاشیزمی هێنایە دەسەڵات. 
زۆرینــە و كەمینــە هیچــكات بە جێگیری 
نامێننــەوە، چونكــە بارودۆخــی سیاســی و 
كۆمەڵایەتــی و دێمۆگرافــی رۆڵ دەبینــن لە 
گۆڕینی هاوكێشەكان، واتا مەرج نییە زۆرینە 
هەموو كات بە زۆرینە بمێنێتەوە و كەمینەش 

بە كەمینەیی بمێنێتەوە.
بــۆ  ببمــەوە  قــووڵ  نامەوێــت  لێــرەدا 
جیاوازییەكانــی نێــوان كەمینــە و زۆرینــە 
لەڕووی سیاســی و ئابووری و كۆمەڵایەتی و 
ســایكۆلۆژییەوە، ئەوەی گرنگە لەم پەیامەدا 
فەرمانڕەوایەتی لەســەر پرەنسیپی كەمینە و 
زۆرینە گــوزارش لە فەرمانڕەوایەتی حەقیقی 
نــاكات، بەڵكــو فەرمانڕەوایەتــی درۆینەیە و 
هەڵەیەكی مێژووییە بەرامبەر بە هاووڵاتیبوون 
و ســەرچاوەی دروســتبوونی هەســتەوەری 
)حساسیە( و نادادپەروەری. فەرمانڕەوایەتی 
دەوڵەت و حكومەت بەرلەوەی لەسەر بنەمای 
زۆرینــە و كەمینــەی ئاینــی یــان نەتەوەیی 
یان سیاســی بێــت، گرنگە لەســەر بنەمای 
ئەخلاقیاتــی پرۆفیشــناڵی و شــارەزایی و 

لێهاتوویی و ئەكادیمیبوون و كەســی شــیاو 
لە شــوێنی شــیاو بێت، گــەر وا بزانرێت بە 
دابەشكردنی پێگە ئیداری و سیاسییەكان لە 
حوكمڕانیی كۆمەڵگە بەسەر زۆرینە و كەمینە، 
مافــەكان بە یەكســانی بەســەر هاووڵاتیاندا 
دابــەش دەكــرێ و هەر لایــەو پێكهاتەیە بە 
مافــی خۆیان گەیشــتوون، ئــەوە وەهمێكی 
گەورەیــە، چونكــە ئــەوان مــاف و ئیمتیاز 
دەدەن بــە یــەك دوو كەســی نــاو كەمینــە 
نەك كــۆی كەمینەكە، بگــرە زۆر جار وەكو 
پاشكۆ لەلایەن دەسەڵاتیشەوە بەكاردەهێنرێن 
)لێرەدا مەبەســتم لە كەمینەی سیاسیە واتا 
لە چوارچێوەی پارتی سیاسی(. ئەم فرەییە 
لــەڕووی كولتوورییەوە مرۆڤــەكان لە یەكەوە 
نزیــك دەكاتــەوە، بەڵام كاتێك سیســتەمی 
سیاســی و فەرمانڕەوایەتی دێت دەیخاتە ناو 
سیاسەتەوە و بەرنامە و عەقڵیەتی بەڕێوەبردن 
دەوڵەت لەســەر ئەم بنەما جیاكارییە بونیاد 
دەنێت، هەمــوو رەونەقی مرۆیی و كولتووری 
دەبات و بازنەی ململانــێ و توندڕەوییەكانی 
نێوانیان فراوانتر دەكات. ســەیر ئەوەیە ئەم 
بیركردنەوە ناعەقڵانییــە وا لە هاووڵاتیانیش 
دەگەیەنێــت كە شــانازی بــەو جیاكارییەوە 

بكەن.
*دكتۆرا لە فەلسەفەی كۆمەڵناسی، 
زانكۆی سۆربۆن، پاریسی یەك

هەدەپە.. ئاكەپەی كوردی

دەرچوون لە كەمینە و زۆرینە

رۆژئاوا لەسەر 
كەلی شەیتان

ژمارەیــەك كەســایەتیی عەشــایەری رۆژئــاوای 
كوردســتان داوایانكــردووە پەیــەدە و پارتەكانــی 
نێــو ئەنەكەســە و ئەوانی دیكە پێكەوە دابنیشــن و 
رێبكــەون. وەك بڵێــی بۆنــی ئەوەیــان كردبێت كە 
ئەو گۆڕانكارییانەی ئەمســاڵ لە ســووریا و رۆژئاوای 
كوردســتان روودەدەن هی ئەوە نیــن رێگە بدەن نە 
پەیــەدە لەســەر تاكڕەوییەكانــی بــەردەوام بێــت و 
نە ئەنەكەســە و حیزبەكانی دیكەش بە دانیشــتن و 
بێــكاری لــە هەولێر و ئیســتەنبوڵ و عەنتاب بتوانن 
هیچیان بۆ پاراســتنی ئــەو ئەزموونە پێ بكرێت كە 
لــە رۆژئاوا دروســتبووە. بەڵام پرســیار ئەوەیە ئەو 
لایەنانە و بەتایبەتیش پەیەدە و ئەنەكەســە بەشــی 
ئەوەندە ئیرادەیان بەدەست خۆیانە كە بتوانن پێكەوە 
خۆیان بۆ ئەو گۆڕانكارییانە ئامادە بكەن؟ یان هەر لە 
بنەڕەتدا تێگەیشتوون كە چ مەترسییەكیان لەسەرە؟

نەخشــەی ســەرلەنوێ داڕێــژراوە لە ســووریا و 
رۆژئــاوا وردە وردە خەریكە ئاشــكرا دەبێت. توركیا 
بــە دەســتپێكردنی ئۆپەراســیۆنی قەڵغانــی فورات 
تەنیــا ئامانجــی رێگەگرتــن لە پێكەوەبەســتنەوەی 
كانتۆنەكانی ســەر بە پەیەدە نییە. ئامانجی ئەوەش 
نییــە كە رێگە بگرێت لەوەی شــانازیی دەرپەڕاندنی 
داعــش لە رەققــە بەتەنیا بەر هێزەكانی ســووریای 
دیموكــرات بكەوێت. هەروەهــا بەتەنیا ئەوەش نییە 
كــە وابــكات یارمەتییەكانــی ئەمریــكا بــۆ یەپەگە 
ســنووردار ببن. ئامانجەكــە لەوە فراوانتــرە و وەك 
دەردەكەوێت ئۆپۆزیســیۆنی سووریی سەر بە توركیا 
چــاوی لە كۆنترۆڵكردنی كانتۆنی عەفرینیشــە و بۆ 
ئەمە موبارەكەی رووسیشــی وەرگرتووە. نرخی ئەو 
موبارەكەیەش ئەو رێككەوتنە بووە كە توركیا لەگەڵ 
رووســیا لەســەر حەڵەب و ناوچەكانی دیكە كردی. 
توركیا لەمەدا زیرەكیی نواند، چونكە لەجیاتی ئەوەی 
لەســەر چارەنووســی پەیەدە و كانتۆنەكانی لەگەڵ 
ئەســەد رێككەوتن بكات، لەگەڵ ئاغای ئەســەد، كە 
پووتینە، رێككەوتنی كرد. بۆیە ئێستا مۆسكۆ رێگە 
بەخــۆی دەدات لەجیاتــی پەیەدەش قســە بكات و 
بڵێت پەیەدە بەشداری لە دانوستاندنەكانی ئاستانەدا 

ناكات.

ئەگەر هات و ئۆپۆزســیۆنی ســووریای ســەر بە 
توركیا عەفرینی كۆنترۆڵ كرد و داوای لە پێشمەرگەی 
رۆژئاوا كرد بچێتە ئــەو ناوچانە و بیانپارێزێ، دەبێ 
ئەنەكەسە و پێشمەرگە چی بكەن؟ وەڵامەكە روونە: 
ئەگــەر پەیــەدە پابەندی رێككەوتنەكانــی هەولێر و 
دهۆك بووایە و پێشتر رێگەی دابووایە ئەنەكەسە بەبێ 
كێشە بەشداری لە حوكمڕانیی رۆژئاوای كوردستاندا 
بكات و پێشــمەرگە و شــەڕڤان پێكەوە ســوپایەكی 
یەكگرتوویــان پێكهێنابووایە، ئەوكات پێشــمەرگەی 
رۆژئاوا هیچ پاســاوێكی نەدەبوو بۆ شــوێنگرتنەوەی 
یەپەگە لە عەفرین و رێككەوتن لەگەڵ توركیا. بەڵام 
رەنگە ئێستا پێشــمەرگەی رۆژئاوا پاساوی ئەوەیان 
بەدەستەوە بێت كە هێزێكی شەڕدیتەن لەدژی داعش 
و كاتێك پێویســت بــكات ئامادەن خاكــی رۆژئاوای 

كوردستان بپارێزن و بەڕێوەی ببەن. 

لەلایەكی دیكەوە لە شــنگالیش كە هاوســنوورە 
لەگەڵ رۆژئاوای كوردستان، هەم حكومەتی كوردستان 
و هەم حكومەتی عێراق و هەم ئەمریكاش بەڕاشكاوی 
داوای دەرچوونی پەكەكە دەكەن لەو ناوچەیە. ئەمە 
دەبێ رووبدات و پێناچێ حكومەتی كوردســتان لەو 
داوایەی پەشیمان ببێتەوە. بەوشێوەیەش كانتۆنەكانی 
رۆژئاوای كوردســتان دەكەونە ژێر گەمارۆیەكی چڕتر 

لەوەی لە چەند ساڵی رابردوودا تێیدا بوون. 

ئەو زانیارییانەی لە دیمەشقەوە دێن، باسی ئەوە 
دەكەن كە حكومەتی ســووریا لەئێستاوە ژمارەیەك 
كەســایەتی و لایەنــی كوردیــی دەرەوەی بەنهێنــی 
بانگهێشــت كردووە بۆئەوەی لەسەر بەشداریكردنیان 
لە حكومەتێكی نوێی سووریدا دانوستاندنیان لەگەڵ 
بــكات. وەك بــاس دەكرێ دیمەشــق دەیەوێ بۆ ناو 
بەشــداری بە هەندێك لایەنــی لاوازی كوردی بكات و 
پشت لە رێككەوتنە تاكتیكییەكەی لەگەڵ پەیەدە و 

پەكەكە بكات. 

بەوجــۆرە بێــت، ئــەو قســەیە لە راســتی نزیك 
دەبێتەوە كە دەگوترا رووسیاش و ئەمریكاش پەیەدە 
بــۆ ماوەیەكــی كاتی لە شــەڕی دژی داعــش و دژی 
لایەنەكانــی دیكەی شــەڕی ســووریا بەكاردەهێنن و 
هیــچ گەرەنتییــەك نادەنە ئەو كیانەی لــە رۆژئاوای 

كوردستان ئاوای كردووە. 

دەبــێ  راستییەشــدا،  ئــەم  رۆشــنایی  لەبــەر 
رۆژئــاوای  عەشــایەرییەكانی  كەســایەتییە  بڵێیــن 
و  نیشــتمانپەروەرانە  پێشــنیازێكی  كوردســتان 
واقیعبینانەیــان كــردووە بۆ پەیەدە و ئەنەكەســە و 
لایەنەكانــی دیكە. چونكە تاكە رێگە بۆ پاراســتن و 
بەسەرپێوەهێشتنەوەی ئەزموونی رۆژئاوای كوردستان 
ئەوەیە كە بەڕێوەبەرایەتییەكی هەبێت نوێنەرایەتیی 
هەمووان بكات و هەولێریش بتوانێت بەبێ سڵەمینەوە 
پشــتیوانیی لێبكات. ئیتر دەبێ چاوەڕێ بین بزانین 
پەیــەدە و ئەنەكەســە رێكدەكەون یــان هەریەكەیان 
بــە ئاراســتەیەكی پێچەوانــەدا درێــژە بە ســوارییە 
كەللەڕەقانەكەی ســاڵانی رابردوویان دەدەن لەســەر 
كەلی شەیتان و بەوهۆیەوە رۆژئاوای كوردستان بەرەو 

هەڵدێر دەبەن.

سەلام ناوخۆش 

د.شەونم یەحیا* 

